
El santo evangelio segun
San Lucas

Prologo

1 Tedfilu, ajat ba tamo séhwaro. Is tac icar
yajaquey ajat ey ehcunro. Carit cuitar cuihsur
ehcuro. Cahujinat cat im ey ojcor ehcun ac cuih-
sujacro. 2 Chihtd ehcuquinat récaram imdr ub cuit
itchaquey ehcujacro. Ehcwayat cahujinat rahcuir
ey ojcor cuihsujacro. 3 Ajat cat is tac icar récaram
ah ocso tas yajaquey rahcuitchacro. Rahcuitir ajat
ey ay sinjacro. Ay itro. Eyta bijira ajat bah quin ac-
sar ehcun acu cuihsun séhwaro. Bah quin carit cuit
ay ehcun séhwaro. 4Bahat ey chihtd ay sinayta acu
cuihsun séhwaro. Bah quin ehcujaquey tehmoti
istayta acu ehcun séhwaro.

Un dngel anuncia el nacimiento de Juan el

Bautista ' ]
5 Judea cajc cutar Herodes rey cara chdjacro.

Herodes cara rehcayat, sacerdote ajca Zacarias
chajacro. Zacarias eyan Abiasin owdr binro. Cohta
Abias cut Aaron bomcatrd. Zacarias wiya ajca

Isabelro. Isabel cat Aarén bomcatr6. 6 Zacarias
cat, Isabel cat Sirat ititan, urdn ayro. Sir bachan

chihtan ay rahcro. Wécati yajcaro. Eyta yajcayat,
Sirat ititan, ay baran icuri ydjtiro. 7 Eyta cuar, sasa
batro. Isabel sasa cohnajar biro. Chauwic cat bar
chauwicro. Zacarias bar werjayro.

8 Riy istiy Zacarias owdr Sir usar rudqueyin Sir
usar rudn acu cab cujacro. Etar Zacarias Sir usar

ruojocro. 9 Eyta ruoyat, Zacarias Sir usar Sir ojcor
conin cdjacro. Estd ruhwa aquibo wahnin céjacro.
Judioinat bara istiy jat sacerdote istiy, bara istiy
jat sacerdote istiy eyta yajquin acu cdjacro. Etar
Zacarias cajacro. Cdacayat Zacarias Sir usi eyta ya-
jquin acu raujacro. 10 Sir usi rauyat icar awat, uw
rican to binat watar cuar Sir ojcor conjacro. 11 Sir
usi rauyat, Sir cuacur cacmd ey ubot waajacro.
Cuacur Sir cacma aquibo wahnic oc acor waa-
jacro. 12Zacariasat Sir cacma istir, ojc sijacro. Ehtur
wini rehjecro. 13 Etat Sir cuacur cacmat Zacarias
cucaj acat wajacro:

—Ehur rehti jawi. Rooti jawi. Cuatan bahat Sir
ojcor conjacro. Conyat Sirat rahjacro. Eyta bi-
jira bah wiya Isabelay waquij sera sah yehnataro.
Waquij ey ajca Juan chdcataro. 14 Yehnyat bah
cat, uw cat cue rehti itataro. Ahni rehcataro, -
wajacro Zacarias quin-. 15 Sir ub cahmor, Tet
ub cahmor cara yehnataro, -wajacro-. Sima cat
bowan abdy bira yahti itataro, -wajacro-. Anto
ab ohc cut bin yehnti cuat echi Sirat im Ajcan
Camur Ey ey ur icara chécataro. 16 Eyat Sir chihta
ehcwayat israélinat sicor ey rahcuataro, -wajacro-

17 Eliasan Uchicri Sir chihtd ehcuquibro. Ajcan
uran cuit chdjacro. Sir sah wiquin cahmor, Sir
waquij wiquin cahmor, bah wacja cat Elias ajc
eyta, ur eyta rehcadyqueyra, -wajacro Sir cuacur
cacumat Zacarias quin-. Eyta rehquir Sir chi-
htd ehcwdayqueyra. Ehcwayat, tetindn imadr sas
owdr tan wan chac ayayqueyra, -wajacro-. Chihta
cati eyin quin chihtd cac ayayqueyra. Uran ay
sihw ayayqueyra. Eta jaw Sir sah wiquin cahmar

ey chiwa chaquin acu uw ura tehmo ayayqueyra.
Bah sah awan yehnyat, cunir car eyat eyta ya-
jcdyqueyra, wajacro, Sir cuacur cacmat Zacarias
quin.

18 Etat Zacariasat wajacro:

—¢Ajat bahat uni tewic istin acu bahat icur ya-
jcataqui? Cuatan asan werjayan cuitro. As wiya
cat chaucan cuitro, -wajacro-. Isatra sasa bitach
COhnajatro, wajacro.

19 Etat Sir cacmat wajacro:

—Asa ajca Gabrielro. Asan Sir cacumrd. Sirat
bah quin as ayjacro. Sirat bah ac chihta ayjacro.
Chihtd ay bi dyjacro. 20 Ahra uch rahcwi. Bahat ajat
wajaquey uni séhwatiro. Bahat uni séhwati etar
bah waquij yehnic ocso tas bah ajc bar rehcataro.
Bahat bitach téwajar itataro. Eyta cuar bah wacja
yehnic cab cucayat, bar yehndayqueyra, wajacro.

21Eyta tewyaticar awat, uw rican to bin Zacarias
sicor watar waaquic acor itro. Eyta ityat uwat
sihwajacro: “¢Uchicri watar waati bitara étarqui?”
sihwajacro. 22Itchareht sicor watar waajacro. Etat
uwat itit, eyat bitach téwajatro. Ajc bar rehjecro.
Eyta istir car uwat sihwajacro: “Eyat Sir cuacur
cacum itchacro,” sihwajacro. Etat sicor waar, cuw
cut téwajar rehquit at cut bacabac tewjacro.

23 Yajcajareht Zacariasat Sir usar canar bahna-
jacro. Canar bahndr, sicor im usi bijacro. Usi
cur 24 birdy bar cuanyat, wiya yir ji rehjecro. Is-
abel yir ji rehquir, sihydr esian usi itchacro. Eyta
ita rabar ur icar séhwajacro: 25 “Ahra Sir iméat
as tamo seéhwajacro. Uwat récaram as sasa bar
Cudcayat, as ajca bar chdjacro. Cuatan ahra uwat

as ajca ji chacayta acu Sirat as tamo séhwajacro,”
séhwajacro, Isabelat.

Un dngel anuncia el nacimiento de Jesus

26 Tsabel yir ji rehquir, sihydr teray cudcayat,
Siratan cacum ajca Gabriel bucoy ayjacro. Cahbar
ajca Maria quin ayjacro. Chihta beyin ac ayjacro.
Nazaret pueblo cuitar Galilea cajc cutar cun
ayjacro. Ayat Gabriel Maria quin bijacro. Maria
eya sera jor anto camtiro. 27 Eyta cuar awan José
jor yehwin wajaquinro. José David bomcarcuano.
28 Gabrielat Maria quin cur wajacro:

—Mariu, as racaro. Bah ac chihta roquiri. Sirat
bah racatro. Sirat bah cuitar wacaro. Ey wacay
rajacro, wajacro.

29 Eyta wacayat, Maria ay wini rehjecro. Ehur
wini rehjecro. Etar séhwajacro: “Bi ojcor tewictar
ajat rahctiro,” séhwajacro. 30 Eyta cudcayat, Sir
cacum Gabrielat wajacro:

—Mariu, rooti jawi. Ay wini rehti jawi. Sirat
bah récatro, -wajacro-. 31 Awan Sir urd cuitar bah
yir ji rehcataro. Sera sah yehnayqueyra -wajacro-.
Bah waquij yehnyat, ajcan Jesus chawi, -wajacro-

32 Bah wacjan caran cuit yehndyqueyra. Eyta
bijira bahndaquinat ey ojcor wacdyqueyra, “Eyan
cuacur Sir waquijrd,” wacayqueyra, bahnaquinat.
Sir urd cuitan eyan caran cuit yehnayqueyra. Is
cohtin David cara yehnjac eyta ey cat caran eyta
yehndyqueyra. 33 Eyta yehnyat israelin ey chiwa
yindyqueyra. Cara yéhnyatan téhmojotro. Ey cara
rehquey bur cut suw cut rehcayqueyra, wajacro,
Maria quino.

34 Etat Mariat wajacro:

—¢Uniqui? Asra ser owatra anto camtiro, wa-
jacro.

35Etat cuacur cacmat wajacro:

—Sir Ajcan Camuran Eya bah quin wicdyqueyra.
Sir Ajcan Camuran Eya bah jor itayqueyra. Eyta
cudcayat saha yehnyat, ur ay bar icar bi ydjtiro.
Eyan Sir imdy yehndyqueyra, -wajacro-. 36 Bah
cayin Isabel tamo séhwawi. Isabel cat yir jiro.
Chauwic cuar sah ji it bijacro. Ahra sah it bijacan
sihyOr térayro, -wajacro-. Chauwic Isabel cOhnajar
wajdc cuara, ahra yir jiro, -wajacro-. 37 Eyta bijira
Sirat ydjcajaran bii batro. Bahndc bar yajcataro.
Sir ima ura cuitar chauwic cat saha cohnataro,
wajacro.

38 Eyta wacayat, Mariat wajacro:

—Thyu. Asan Sir cacumro. Etar ajat ey chihta
yajquinro, wajacro.

Wacayat, Sir cacum sicor cuacur bar bijacro.

Maria visita a Isabel

39 Sir cacum Maria ac chihta roquir sicor cuacur
bicayat, boni bay cuanyat, Maria bar yehnar bi-
jacro. Judea cubar cuit in cuwin bijacro. 40 Bir
Judea pueblo cuit cur, Zacarias usi cujacro. Cur
car Isabel quin ténajacro. 41 Isabelat Maria ajc rah-
cyat, Isabel ima yir sar wacji bar isojocro. Abay
isojocro. Etat Sirat ima Ajcan Camuran Eya Isabel
ur icar wijacro. 42 Eyta wicayat, Isabelat ajcyaran to
tewjacro:

—Mariu, bahan Sirat obir yajacro, -wajacro-

Wiwin cahujinra étai obir yajtiro. Bahan cuit
obir yajacro. Bah sah yehnata ey cat obir ya-
jacro, -wajacro-. 43 Asra chiwaro. Bahan as cara

abrd. Eyta cuar ¢bah usar as quin wic wadtaqui?
44 Bah wicayat as quin ténayatan, as wacji yir sar
eyan abay isojocro. Ahni rehtan abdy isojocro.
45> Bahatan Sir cuacur cacmat uni wajac séhwaro.
Sir urd cut bah wacja yehnata séhwaro. Bahat eyta
sehwac etar Siratan bah ay obir yajcataro, wajacro,
Isabelat Maria quino. 46 Etat Mariat wajacro:

Asan conu cuar Sirat as tamo séhwajacro. Asan
Sir cacumrd. Eyta cudcayat, ajmdar ura cu-
tar as Sir tamo, 47 as Siuquib tamo, as Cara
tamo sehwar ahni rehcaro. 4849 Siratan,
as Siuquibatan as tamo ay séhwayatan, ay
yajcayatan, ah cut uwat cat, yahnacat uwat
cat Sirat as ay obir yajac, it wacayqueyra.
Siran ayro, -wajacro, Mariat-. 50 Biyinat Tet
cahmor ayu rehcdayatan, Siratan Tetatan eyin
acsar acsar racar obir yajcaro, -wajacro,
Mariat-. 51 Sirat ima urd cut ay yajacro.
Uw cahujinat imaran ayan cahujin cuit
sihwajacro. Eyta sihwajaqueyin, Siratan im
urd cut, cui si dyjacro. 52 Reyin cat, carin
cat im usar bin Sirat uc tijcajacro. Uc ti-
jcar chiwa caquir carin yin dyjacro. 33 Yayi
bin quin yayin acu, cohn acu wijacro. Eyta
cuar oya ji binra, ray ji binra sicor ata
dyjacro, -wajacro-. 54 Sirat im chiwa cuitar
israelin cuitar yajacro. Eyin cuécuti obir
yajacro. >5 Imat yajquin wajacan wdcati
yajacro. Abrahamin quin, ey bomcarin
quin, is cohtin quin imat wajacan wacati ya-
jacro. Wicati cuara eyin etiti obir yajcaro,
wajacro, Mariat.

56 Maria Isabelin owar sihy6r bay itchacro. Eyta
itir sicor im usi bijacro.

Nacimiento de Juan el Bautista

57 Maria bi yiror, itchareht, ydjcajareht, Isabel
wacji ubot wiquic cab cujacro. Etar sera sah bar
yehnjacro. 58 Yehnyat intac itquinat cat, cayinat cat
sah yehnjac chihta rahjacro. Rahcuir sihwajacro:
“Sirat Isabel ac ay yajacro. Waquij wijacro,”
sihwajacro. Eyta sihwar, ey owdar ahni rehjecro.
59Yehndr abi cuanyat, sah ey uma cuiquic cab cu-
jacro. Eyta yajquin acu sécuajacro. Ey ajc chaquin
yinjacro. Eyta chacay yinyat, uwat ima tet ajc
eya chaquin sihwajacro. Ajcan Zacarias chaquin
sihwajacro. 60 Eyta cuar ey abat wajacro:

—Eytara chati jawi. Ajcan Juan chawi, wajacro.
61 Etat uwat wajacro:

—¢Bitara rehtqui? Bah cohtin bah cayin ajc eyta
bini batro, wajacro.

62 Eyta waquir tet acat atcar cut bdcabac tewir
cuit tayojocro. Ajcan bi chdquintara ey tayojocro.
63 Tayoyat, Zacariasat ajquey icur cut cuihswatatara
ey chijacro. Chicayat rojocro. Rocayat Zacariasat
uchta cuihsujacro: “Ey ajcan Juan chawi,”
cuihsujacro. Eyta cudcayat, bahnaquin ub
yehwjacro. 64 Etat acat Zacariasan sicor ajc chi
waajacro. Sicor tewjacro. Sir ojcor ay tewjacro.
65 Eyta cudcayat, intac itquinan bahnaquin ub
yehwjacro. Uwat rahra rahra imarat itchaquey
ojcor tewjacro. Judea cubar cutar uw bahnaquinat
rahra, rahra eyta tewjacro. 66 Biyatan eyta tewic
rdhcyatan, eyin bahnaquinat eyta tewquey ojcor

sthwajacro. Sihwar ititan, Sirat sah ey cuitar
yajcaro, sihwajacro. Eyta sihwar wajacro:

—Sahan ey cunyat, caran cuit rehcata Oraro,
wajacro.

El canto de Zacarias
67 Sah tet Zacariasat sicor ajcan cuwan uchta
tewyat, Sir Ajcan Cdmuran Eyat uradn cuit wijacro.

Eyta wicayat, Sir chihtd tajacro. Uch tajacro:

68 Israel Siran ayro. Caran ayro. Is tamo, ima uw
tamo, israelin tamo séhwajacro. Is cuitar
wajacro. 69 Siratan Cdratan is acu, israelin
acu Uw Siuquib uran cuit bi yehn ayjacro. Co-
htd David bomcar yehn dyjacro. 70 Uchicrias
chihta ehcuquib cutar cuar uchta wajacro.
711s quehsi bin ohnor, ur ay bar bin ohnor
is siwata wajacro. Is cuitar wacata, wajacro.
72 Is cohtin cuitar yajquin wajacro. Imat
wajacan etiti yajquin wajacro. 73 1s cohta
Abraham quin uchta yajquin wajacro. 74Is
quehsi bin cahm siwin wajacro. Ehuri bar
ima tamo sihwayta acu is siwin wajacro.
75 Im ub cahmor ur ay rehquir cat, ay ya-
jquir cat ehuri bar sihwayta acu is siwin
wajacro. Is yaric ocso tas eyta sihwayta acu
is siwin wajacro. Zacariasat eyta tajacro.

Zacariasat eyta tar, ima buwachcuar quin tar
wajacro:

76 Wacju, sahu, baha ojcor uw bahndquinat
wacataro: “Baan Sir chihta ehcuquibro,”
wacataro. “Cuacur Sir chihta ehcuquibro,”
wacataro. Baha Cara raquic cahmor, uw
quin ey ojcor siway bétaro, -wajacro-.

77Bah uw quin bir eyin quin wacdayqueyra:
“Sirat uw tayar bar chaquir car eyin
siwayqueyra,” wacdyqueyra. 78 Sirat ima

urd cut is sehnacro. Etar cuacur bin cuan
ayquib is quin dyayqueyra. 79 Chinic cahmar

Tetat cuan ayataro. Chinic cahmar ruhwuc
cahmar ehur bar jacataro. Tan wan jacataro.

Eyta cuan dyataro, wajacro.
Zacariasat buwdachcuara quin eyta wajacro.
80 Itchareht, ydjcajareht Juan cunjacro. Urdn
cuit cunjacro. Cunir car uw bar cajc cut itchacro.

Acubar itchacro. Israelin ubot waac ocso tas erar
itchacro.

Nacimiento de Jestis
(Mt 1.18-25)

1 Ey ricara cara rey cuit bijiyat chihtd waquir
ayjacro. César Augustoat bahnaquin quin ehcun
waquir ayjacro. Uw bahnac cuisa bitatara sawun
wajacro. 2 Uw sawun wacayat icar awat, Siria
cajc cutar caran Cirenio jdjacro. Cahmor uw eyta
sawutiro. Ahra sawin wajacro. 3 Eyta waquic cut
uwa bahndquinan imar cohtin pueblo cut béjecro.
4 Josein Galilea cajc cut bin Nazaret pueblo bin
Judea cajc cut cuwin béjecro. José David bomcar
etar Belén pueblo cuwin béjecro. Belén cut David
pueblo cut cun béjecro. 5Josein Maria jor sawun
béjecro. Maria ey jor yehwin wajaquin etar owar
béjecro. Maria yir ji bin bijacro. 6 Etar Belén
cucayat, wacji ubot wiquic cab cujacro. 7 Etar
wacji bar yehnjacro. Quesmat yehnjacro. Sera
sah yehnjacro. Yehwir car, oya tamo bacojocro.

Bacor car vaca chohcha cahmor camjacro. Camic
Usatra caisi etar vaca chohcha cahmor camjacro.

Los dngeles y los pastores

8 Ey pueblo intac obas cayin itro. Acubar cuitar
itro. Cayinat chéycara cuitar obas obir yajcaro.
9 Eyta obir yajcayat Sir cuacur cacma eyin ubot
waajacro. Waacayat, rahs churotan wan bin Sir
churot eyin ruhracat wan beo beo waajacro. Eyta
waacayat istir ojc sijacro. 10Etat Sir cuacur cacmat
eyin quin wajacro:

—Ojc siti jawi. Rooti jawi, -wajacro-. Ajatan
chihtd ay bi roquiri. Ba acu chihta ay bi roquiri,
-wajacro-. Uch chihta cuitar bahnaquin ahni re-
hcéataro. 11 Rahcwi. Ah cheycar sah yehnjacro.
Sah ey Uw Siuquibro. Cristoro. Ba cararo. Sah
yehnjaquey Sirat ayjacro, -wajacro-. Cohtin David
pueblo Belén cuitar yehnjacro, -wajacro-. 12 Biyan
sahan éytara uchta jaw istadyqueyra. Sah oya tamo
bacojoquey, vaca chohcha cahmor camjaquey istir
“sah eyan eyro,” sihwawi, wajacro, Sir cacmat
obas cayin quino.

13 Eyta tewyat icar Sir cuacur cacmin chiwan to
bin eyin quin béjecro. Bequir uchta wac tajacro:

14 —Cuacrar cuar Siran ayan cuitro, -wac
tajacro-. Cajc cutara itquin ohbac ituwi. Uw Sirat
sehndac bin ohbac ituwi, wac tajacro.

15 Eyta tar car Sir cacmin sicor cuacur bar
béjecro. Bey yiror obas cdyinat rahra rahra wa-
jacro:

—Bar jawa, isa Belén cuwayta, erar wacji yehn-
jaquey wahitay. Sir cacmat is quin ehcujaquey
wahitay bar jawa, wajacro.

16 Waquir car Belén in chdésarac béjecro. Belén
cur itit, Maria cat, José cat vaca chohcha
cahmatro. Buwachcuar cat ey cahmar camro.
17 Buwdchcuara istir imarat chihtd rahjaquey uw
quin ehcujacro. Sir cuacur cacumat buwachcuar
ojcor wajaquey ehcujacro. 18 Ehcwayat uwat
rahjacro. Rahcuir ub yehwjacro. 19 Eyta cuar
Mariara cuit séhwajacro. Ur icar bucoy, bucoy ey
tamo séhwajacro. 20 Obas cayin buwachcuar istir
sicor béjecro. Beya rabar Sir ojcor ay wajacro.
Sirat rahcuayta acu tajacro. Imarat rahjac ojcor,
itchac ojcor “Sirat bahnac ay yajacro,” wajacro.
Eyinat itit, Sir cacmat wajacan bahnacan uni
wajacro. Eyta istiran “Siran ayro,” wajacro.

El nifio Jesus es presentado en el templo

21 Buwachcuar yehndr, abi cuanyat, umad ehsu-
jacro. Ehsur ajcan Jesus chdjacro. Anto ab ojc
cut it biti cuat echi, Sir cuacur cacmat ajcan eyta
chaquin wac bahjacro.

22 Saha yehnar bach yajacro. Itchareht
yajcajareht sah bach bar waaquic cab cujacro.
Eyta cuanyat ab cat, tet cat sicor Sir ub cahmor
orac chacayta acu Jerusalén cuwin béjecro. 23 Sir

bach cantan chihtd caritan cuitar uchta culhsu
bahjacro: “Quesmat sérinan Sir imdy chdcataro.”

Eyta yajquin cuihsu bahjacro. 24 Sir chihtd cuitar
atcur sasatar, ruscar sasatar bucdy yauwata
cuihsu bahjacro, Sir tayar tunin eyta yauwata
cuihsu bahjacro. Etar eyta yauwin béjecro.

25 Jerusalén cur car sera ajca Simeon itchacro.
Simeon eyan Jerusalén cuitar itro. Ura istanacro.
Sir tamo cuit séhwaro. Sir Ajcan Cdmuran Eya ey ur

icatro. Eya israelin Siuquib yehnic acor itro. 26 Sir
Ajcan Camuran Eyat ey quin chihtd wajaquinro:
“Cristo anto yehnti eyra bah yarajatro. Sirat Cara
Ayin Wajaquey yehnic ocso itataro,” wajaquinro.
Eyta bira Cristo yehnic acor itro. 27 Etar Sir Ajcan
Camuran Eyat Sir usi Simeon dyjacro. Ayat Simeon
Sir usi bijacro. Esar ityat buwachcuar tet cat,
ab cat raujacro. Buwachcuar yehwir rojocro. Sir
bach cdritan, Sir chihtd caritan cutar bitara yajcata
Wadctara eyta yajquin acu ratjacro. 28 Rauyat Sime-
onat eyin tihrjacro. Tihrir car buwachcuar tanor
yehwjacro. Yehwir Sir quin wajacro:

29-32 Siru, baha urd ayro. Bahat Uw Siuquib ayin
wajacro. Ahra bar ayjacro. Ajmar ub cut Uw
Siuquib yehnjac itchacro. Uw bahnaquinat
bah chihtd istayta acu yehnjacro. Judio uw
bar binat cat bah chihta istayta ac yehn-
jacro. Bah chihtd istir eyin ur icar cuan-
jacan wan rehcdyqueyra. Israélinat “bah
ayan cuit,” sthwayta acu yehnjacro. Eyta
Cudcayat, asan ahra ohbac yardtaro, wa-
jacro, Simeonat Sir quin.

33 Ima wacja ojcor eyta wacayat, tetat cat, abat

cat ub yehwjacro. 34 Etat Simeonat eyin cuitar Sir

quin conjacro. Conar car Maria quin wajacro:

—Rahcwi.  Sah uch yehnin waquir chdjacro.
Sah uch yehnjaquey chihta cuitar Israel cahujin
sacataro. Cuatan cahujinra siwataro, uy chihta
cuitar. Sirat sah uch cuitar uw siwin wacaro. Eyta
cuar sah uch cahm icar cahujinat tewayqueyra.
Quehswdyqueyra. 35 Eyta cudcayat uwat ur icar
bitara sihwactara Sirat ey ehcwayqueyra. Bah

uran cuean to rehcdyqueyra. Uwat bah waquijj
ruhwayqueyra. Ruhwuyat bah cona chinayqueyra,
wajacro, Simeonat Maria quino.

36 Simeonat eyta wacayat, wiwd ajca Ana cat Sir
usi raudjacro. Ana eya Sir chihtd ehcuquibro. Ana
eya cohtin Aser bomcatro. Fanuel waquijré. Ahra
chaucan cuitro. Uchicrias anto cahbar jacayat ra
cudjaquinro. Ra cuaquir bara cucui cuat ra chin-
jacro. 37 Ahra chinjacan bara ochenta y cudtroro.
Sir usi itro. Esar ita rabar ricar cat, cheycar cat
Sir tamo séhwajacro. Sir ojcor conjacro. Sir tamo
sehwan ac ira yati bachujacro. 38 Simeonat Maria
quin sah ojcor tewyat, Ana cat Sir usi raujacro.
Rauwir Sir quin conjacro. “Siru, bah ur ayro.
Bahat Uw Siuquib ayjacro,” wajacro, Sir quin. Acsar
cat uw quin tewjacro. Biyinatan Sir tamo sthwactar
eyin quin Jesus ojcor tewjacro. Biyinan Jerusalén
Uw Siuquib wiquic acor itictara eyin quin tewjacro.
“Sirat Uw Siuquib bar ayjacro,” wajacro, Anat.

Elregreso a Nazaret

39 Sir bach cdritan chihtd cdritan cuitar sah
yehnyat bitara yajcatatar cuihsu bahjacro. Eyta

bijira Joséinat ey chihtd bahndc yajacro. Eyta ya-
jquir, sicor cajc Galilea cuwin béjecro. Imar pueblo
Nazaret cuwin béjecro. 40 Erar cucayat, waquij bar
cun bicaro. Saha eyan chihchiran, canaran, urdn,
tanan to cun bicaro. Sirat eyan ay obir yajacro.

Elnifio Jesus en el templo

41 Bar istly, bar istiy Jesus tetindn abinan
Jerusalén béjecro. Bach ajca chéycara aracat
bijaquey yajcay béjecro. Uchicrias Siran cohtin
ubach aracat uw yauti bijacro. Siran aracat

uw yauti bijdc ey sihwan acu judioinat bach
yajcuano. Cheycar aracat bijaquey bach ajc istiy
cut Pascua fiesta awuro. Jesus tetindn Pascua
fiesta Jerusalén cutar yajcdy béjecro. 42 Jesus
yehnar bara doce cudcayat, bucoy béjecro. Jesus
cat eyin owdr béjecro. 43 Etar fiesta bahnyat,
sicor imar usi cuwin béjecro. Cahujin bécayat,
Jesus sibiji biti itchacro. Jerusalén itchacro. Tetinat
abindt istiti itchacro. 44 Tetindt abindt sihwajacro:
“Jesusan uw owar bic,” sihwajacro. “Rica tac
icar bic,” sihwajacro. Etar ohbac riy istiya acat
quesi béjecro. Tinyat Jesus wahitay yinjacro.
Cayin owadr bictara wahitchacro. 45 Eyta cuar
istitiro. Uror bar rehquit, sicor Jerusalén wahitay
béjecro. 46 Jerusalén cur urojoreht bay cuanyat,
tetindt wacja itchacro. Sir usar itchacro. Ititan
wacja werjayin owar, siwquin owar itro. Werjayin
chihtd rahcro. Eyin owar rahra rahra chiht istiy,
chiht istiy tdyoro. 47 Etar cahujinat Jesusat tewic
rahcuir, “Jesusat ay tewro,” sihwajacro. “Uran
toro,” sthwajacro. 48 Etat abat tetat wacja istir, ub
yehwjacro. Etar abat Jesus quin wajacro:

—Wacju, ¢Bitarareht bitiityi? ¢Bitararehtistamo
séhwatiqui? -wajacro-. Is ojc sijacro. Bah istiti
rehquit, bir cut, bir cut wahitchacro, wajacro,
Mariat Jesus quin.

49 Etat Jesusat wajacro:

—¢Bir cut bir cut uroy wadataqui? Asan ajmar Tet
usar Sir usar itata biro, -wajacro-. ¢As usar itata
sihwati wadtaqui? wajacro.

50 Eyta wacayat, éyinat cucdj cuitar rahcui cuar,
bi ojcor tewictara rahcti rehjecro. 51 Etat Jesus

eyin owar bijacro. Nazaret cuwin bijacro. Erara
ita rabar, Jesusat eyin chihta ay cajacro. Jesusat
werjayin owar bahndac eyta yajaquey yahncut ey
abat tan chinti séhwajacro. Bahnac wajaqueyan
ura cuitar bow yajacro.

52 Etar itchareht ydjcajareht Jesus urdn cuit sin
bijacro. Bar cun bijacro. Eyta cudcayat, Sirat cat,
uwat cat eyan sehnacan cuitro.

3

Juan el Bautista predica en el desierto
(Mt 3.1-12;, Mr 1.1-8; Jn 1.19-28)

1Juan uw bdr cutar ityat, Sirat ey ur icar ima
chihtd chajacro. Eyta chacayat, rey ajca Tiberio
cara yehnjacan bara quincero. Etat owar cat
Judea cajc cutar gobernador Poncio Pilatocuano.
Galilea cajc cutar gobernadoran Herddescuano.
[turea cajc cutar cat, Traconite cajc cutar cat
gobernadoran Herodes rdbcuano. Ey rab aj-
can Felipecuano. Abilinia cajc cutar gobernador
Lisaniascuano. 2 Jerusalén cuitar sacerdote cdrinan
bucayro. Istiy ajca Anas, istiy ajca Caifdscuano.
Eyin carin rehcdyatan, Juan ur icar Sirat ima chi-
hta chdjacro. Juan Zacarias waquijro. Juan erar
ubach bar cuitar itchacro. Erar ityat Sirat ey ur
icar ima chihtd chéjacro. 3 Eyta cudcayat, Juan
rih Jordan cajc cut cuwin bijacro. Erar Sir chihta
ehcwat bijacro. Uw quin wajacro:

—Baat ur ay bar yajquic etwi. Ur ay bar yajquic
etchdac cahujinat istayta acu as quin ba rih sar siw
aywi. Sirat baat ay bar yajquic tayar bar chacayta
acu eyta etwi. Eyta siw aywi, wajacro.

4 Sir chihta ehcuquib Isaiasat Uchicrias carit
cuitar uch cuihsu bahjacro:

Serat ubach bar cuitar cohwro. Eyat wacaro:
“Cara wiquin cahmar uwat bahnac Growi.
Ey wiquic cahmor ibit cat cawi. > Rih tor
aran cuhsan sicor acan wan Orayqueyra.
Cuhs cat, cubar cat sicor acan wan
Orayqueyra. Ibit quehwu quehwu eyan
tuni 6rayqueyra. Ohcud cat acatar Orayqueyra.
Cara raquic cahmor uwat ibit Grayqueyra.
Cara raquic cahmor ibit oror eyta Sirat
ayata ey yehnic cahmor cat uwat imar ura
eyta Orotaro. Ur ay bar chajaquey tehmotaro,”
wajacro. Eyta cohwro. ¢ Etar cat uwat ititan
Sirat uw siwataro. Cajc bahnac cut uwan
bitatara bahnaquinatan eyta istataro.

Isaiasat eyta cuihsu bahjacro. Récaram cuihsu
bdhjaquey ahra Sir ajc cutar bar yajacro. 7 Eyta
Cudcayat uw rican to bin Juan quin béjecro. Ubach
bar cuitar Juan quin béjecro. Juanatrih sar siwayta
acu béjecro. Eyta bécayat Juanat uw quin wajacro:

—Ba cumoroan wanro. Ricumdn wanro. Ba
Sirat cuécwata cahmar ruhcuin sihwaro, -wajacro-.

¢Rehrat ba eyta ruhcua ayi? -wajacro-. Sir cahmor
ruhcuajatro -wajacro-. 8 Ruhcti cuara ay yajwi.
Uwat baat ay bar yajquic etchac istin acu ay yajwi,
-wajacro-. Cudyatra séhwati jawi. Ba Abraham
bomcar rehquit, ¢Sirat ba cuécwajari sthwaqui? -
wajacro-. ¢Ba tanra eyta sihwaqui? Eytara batro.
Ajat ba quin wacaro. Sirat ac ohna chajac sicar
Abraham bomcar cohn cun rehquir waquit, bar
cohnd ucataro, -wajacro-. Eyta bira ba Abraham

bomcar reht Sirat ba cuécwajatra, sihwati jawi,
wajacro-. 9 Uch rahcwi. Uwat cdrucua ub chdctara
ub chatitara wahitro. Wabhitir ub chati eyra tac

técaro. Tac tetran oc icar wahnro. Uwat caruc
taquir eyta wahnar eyta Sirat cat eyta ya]caro

Uw ura ay bar binra bahnaquin cab oc icar si ayir
wahnro, wajacro, Juanat uw rica quino.

10Etat uwat Juan quin cur tdyojocro:

—¢Eytatara isat icur yajcataca? ¢lsan Sir Ubotan
ura ay waan acu icur yajcataca? tayojocro.

11Etat Juanat wajacro:

—Biyayan camis bucdy rehcayatan, oya bar bin
quin ubisti wiwi. Biyayan ira jirehcayat, ira bar bin
quin wiwi, wajacro, Juanat.

12 Etar cat gobierno tayar chiquin cat Juan quin
béjecro. Rih sar siw ayin acu béjecro. Bequir
wajacro:

—Siwquibu, ¢isatra icir yajcataca, ura ay waan
acu? wajacro.

13Etat Juanat wajacro:

—Gobiérnoat chiin wajac cuitra chiti jawi. Uwa
cayar yajti jawi, wajacro.

14 Etar cat soldadoin cat ey quin cur wajacro:

—¢lIsatra icur yajcdtaca? ¢Sir ubot ay waan acu
icur yajcataca? wajacro.

Etat Juanat wajacro:

—Bes yajti jawi. Uw ahnur cuitar eyin ohnor
ray siuti jawi. Uw cahmi icar cuayar tewir cuitar
ey ohnor ray siuti jawi. Canar tayar rayan bita
tunictar ray im eya caquir cuitar ahni ituwi, wa-
jacro. Juanat soldado quin eyta wajacro.

15 Juanat Sir chihtd ehcwayat, bahndquinat ey
tamo sihwajacro. Uwan Sirat Cara Ayin Wajaquey

wiquic acor itro. In bar wicata sihwajacro. Etar
Juanat tewyat uwat sihwajacro: “Juanan Sirat
Cara Ayin Wajaquey Oraro,” sihwajacro. 16 Etar
Juanat eyin quin wajacro:

—Baat ay bar yajac ques cue rehquir ura
tehmoyat, ajat ba rih sar siwro, -wajacro, Juanat-
Cuatan istiy as yahncut wicataro. As yahncut
wicata eyan urdn as cuitro. Ey urdn as cuit etar
ajat eyra bitdch butajatro. Ajat ey ques barcat
chistarwan ricuajatro, -wajacro-. Eyan wiquir Sir
Ajcan Camur Eya ba cahujin ur icar chacayqueyra,
-wajacro-. Cuatdn urd tehmoti éyinra oc icar
wahndyqueyra. 17 Siratan uw urd wabhitic cab cu-
caro. Ay yajactara, ay yajtitara wahitic cab cucaro.
Uchtaan wanro. Uwat eb sucaro, -wajacro-. Suquir
bucaro. Bur car sur eyra ajquir chacaro. Cuat
um eyra ecar eyra oc cut bo wahnro, -wajacro-
Eb ecar wahnar eyta uw ur ay bar bin cat
eyta wahndyqueyra, -wajacro-. Oca tinti bi cuitar
wahndqueyra, -wajacro-. Uwat eb bur car sura
ay biyan ajquir imay chdcaro. Eyta cat ur ay bin
cat Sirat eyta imay ajquir chacayqueyra, wajacro.
Juanat uw quin eyta wajacro.

18 Etara cat bucoyan bucoyan Juanat uw eyta
siwjacro. Eta jaw Sir chihtd ay bi siwjacro. 19 Siwa
rabar Juanat Herodes técuajacro. Herodesat ima
rab ohnor wiya bes yajacro. Rab wiya ajca
Herodias yehwjacro. Eyta besir yehwjac ques
Juanat Herodes técuajacro. Bitar utar bucoy bu-
coy ay bdr yajac ques cat técuajacro. 20 Eyta cuar
Herodesat Juanat tewic ey rahctiro. Rahcti cuar
ubar ojcor ay baran tahnac uchta yajacro. Juan

carcel icar tunjacro.

Elbautismo de Jesus
(Mt3.13-17; Mr 1.9-11)

21 Juanat anto cdrcel icar chati cuat uw rih
sar siwjacro. Jesus cat rih sar siwjacro. Eyta
siwyat Jesusat Sir ojcor conjacro. Jesusat Sir ojcor
cOnyatan, querat waar eyta cuacur aba eyta waa-
jacro. 22Waacayat Sir Ajcan Camur Eya Jesus arcu-
tar rajacro. Atcuran wan cuara wijacro. Wicayat
cuacur aba sar bin Sirat tewic uwat rahjacro. Sirat
wajacro: “Bahan as waquijré. Bahan sehnacro.
Asan bah jor tan wanro,” wajacro.

Los antepasados de Jesucristo
(Mt 1.1-17)

23 Jesus bara treinta cuatdn uw siwin ac yehn-
jacro. Uwat séhwatan, “Jesusan José waquijro,”
séhwajacro.

José tetan Eliro.

24 Eli tetdn Matatro.
Matat tetan Leviro.
Levi tetan Mélquiro.

Melqui tetdn Janaro
Jana tetan Josero.
25José tetan Matatiasro.

Matatias tetdn Amosro.
Amos tetdn Nahumro.
Nahum tetan Esliro.
Esli tetan Nagairo.

26 Nagai tetdn Maatro.

Maat tetan Matatiasro.
Matatias tetan Semeiro.
Semel tetan Josecro.

Josec tetan Judaro.

27Tuda tetan Joananro.
Joanan tetan Résaro
Resa tetan Zorobabelro.

Zorobabel tetan Salatielro.

Salatiel tetan Nériro.
28 Neri tetan Mélquiro.

Melqui tetan Adiro

Adi tetdn Cdsamro.
Cosam tetan Elmadamro.
Elmadam tetan Etro.

29 Er tetan Josuero.
Josué tetan Eliézetro.
Eliezer tetan Jorimro.
Jorim tetan Matatro.

30 Matat tetdn Leviro.
Levi tetan Simeonro.
Simeon tetdn Judaro.
Juda tetan Josero.

José tetan Jonamro.
Jonam tetan Elidquimro.
31Eliaquim tetdn Meléaro.
Melea tetdn Menaro.
Mena tetan Matataro.
Matata tetan Natanro.
32 Natan tetan Davidro.
David tetan Isairo.

Isai tetdn Obedro.
Obed tetan Boozro.

Booz tetan Salaro.
Sala tetdn Naasonro.

33 NaasOn tetdn Amindadabro.

Aminadab tetdn Aramro.
Aram tetan Esromro.
Esrom tetan Faresro.
Fares tetan Judaro.

34Jud4 tetan Jacobro.

San Lucas 3:34

Jacob tetan Isaacro.
Isaac tetdn Abrahamro.
Abraham tetan Tarero.
Tare tetan Nacotro.
35Nacor tetan Sérugro.
Serug tetan Ragauro.
Ragau tetan, Pélegro.
Peleg tetdn Hébetro.
Heber tetan Salaro.

36 Sala tetdn Cainanro.
Cainan tetan Arfaxadro.
Arfaxad tetdn Semro.
Sem tetan Noero.

Noé tetan Lamecro.

37 Lamec tetan Matusalenro.

Matusalén tetan Enocro.
Enoc tetan Jarédro.

Jaréd tetdn Mahalaleelro.
Mahalaleel tetan Cainanro.
38 Cainan tetan Enosro.
Enods tetan Setro.

Set tetdn Adanro.

Adan tetan Sitro.

4
Tentacion de Jesus
(Mt4.1-11; Mr 1.12-13)

San Lucas 4:2

1 Juanat Jesus rih sar siwyat, Jesus riha ajc
Jordan cajc cutar bin sicor wijacro. Wicayat Sir

Ajcan Camuran Eyat Jesus ur icatro.

Sir Ajcan

Camuran Eyat Jesus uw bar cuitar ayjacro. 2 Ayiran
Jesus uw bar cuitar riya cuarenta cuanjacro. Uw
bar cuitar Sisramat Jesusan ay bar yajc ayin acu
cayar yajquin yehnjacro. Jesus ey cuitar ira yati
itchacro. Eyta ityat ria cuarenta cuanyat, Jesusan

yayan to rehjecro. 3 Etar Sisramat Jesus acat ac
yehwir wajacro:

—Bah uni Sir waquijtara, ac ujan tehmowi. Irir
arwi. Pan uwi. Yayin acu uwi, wajacro.

4Waquit Jesusat wajacro;

—Sir carit cutar wacaro. Itin acu, cuanin acu
pan tecutari cudntiro, wajacro.

5 Eyta wacayat Sisramat Jesus wistur yehw
béjecro. Erar cucayat bahnac itchacro. Etar im
erar cuar cajc istiy gobierno, cajc istiy gobierno
bahndc ehcujacro. 6 Ehcur wajacro:

—Ajat bahan gobierno cara yehn ayinro, -
wajacro-. Bahat uw ayin acu ajat bah cara yehn
ayinro. Bahat itchaquey behma quin bahnac
wiquinro, -wajacro-. Cara yehn ayin acu as quin
waquir bahjacro, -wajacro-. Eyta rehquit ajatan
biyan carin yehn ay cuntara ajat eyan cara yehn
ayro, -wajacro, Sisramat-. 7 Bahat as quinoan “as
caru,” wawi, -wajacro-. Eyta wacayatan ajat bahan
cara yehn ayinro. Bahnac wiquinro, wajacro, Sisra-
mat, Jesus quino.

8 Waquit Jesusat wajacro:

—Sir carit cuitar wacaro: “Sir bah Cara tamo
sihwawi,” wacaro. “Ey chiwa chawi,” wacaro.
“Istiyi chiwa chati jawi,” wacaro.

Eyta waquir car Jesusat Sisrdm chihta catiro.
9 Eyta wacayat Sisramat Jesusan Jerusalén pueblo
béjecro. Erar cur car Sir ubaja arcutar waajacro.
Sir ubaj arcutar cur wajacro:

—Bahan Sir ima waquijtara, behma sicor ic ocso
cuar tijcawa, -wajacro, Sisramat-. 10 Sir carit
cuitar uchta cuihsu bahjacro:



San Lucas 4:11 Xxiii San Lucas 4:17

Sirat ima cuacur cacmin bah obir yajquin acu
ayayqueyra. Eyinat ba ruhw aytiro. 11 Eyin
at cut bah caquir beyayqueyra. Eyta becayat
ac cut bunobo ayajatro, cuihsu bahjacro.

Sir carit cutar eyta waquic etar usar cuar ic 0so

tijcawi, wajacro, Sisramat Jesus quin.

12Waquit Jesusat wajacro:

_—Sir carit cuitar uchta cat wacaro: .
Sirimat bitar yajcatatara bahat ey istin acu Sir quin

eyta yajc ayin sihwati jawi, wacaro.
13 Etan Sisramat Jesus ay bdr yajc ayin acu cayar
yajcay yehnjac etchacro. Bira cuanyat cayar yaj-
cata sehwar et bahjacro.

Jesus comienza su trabajo en Galilea
(Mt4.12-17; Mr 1.14-15)

14 Sisramat Jesus ay bar yajc ayin cayar yajcdy
yehnjac etyat, Jesus sicor Galilea cuwin bijacro.
Sir Ajcan Camur Eyat urdn cuit wicayat bijacro.
Eyta cudcayat ey cajc itquinat cat, quemir itquinat
cat Jesusat yajac chihtd tewic rahjacro. 15 Etat Je-
susat secuac usar istiy cutar cat, secuac usar istiy
cutar cat uw siwjacro. Eyta siwyat, bahnaquinat
“Jesusan ayro. Ay siwro,” wajacro.

Jesus en Nazaret
(Mt 13.53-58; Mr 6.1-6)

16 Etar Jesus Nazaret pueblo cuwin bijacro. Jesus
iman Nazaret cuitar cun yehnjaquinro. Erar cur
car tan jaquic ricar cuanyatan, secuac usi raujacro.
Jesusan cajc istiy, cajc istiy cucayat, secuac usi
eyta rauro. Nazaret cutar secuac usi rauwir Sir
carit tan acu cui yehnjacro. 17 Yehnyat ey at icar
istiyat carit wijacro. Sir chihta ehcuquib Isaiasat

cuihsu bahjaquey wijacro. Wicayat ricuajacro.
Ricudr chihta wahitchacro. Istir uw cucaj acat
uchta cuihsujaquey tajacro:

18 Sir Ajcan Camuran Ey as ur icatro, -tajacro-.
Ey chiht eyan oya bar bin quin, ray bar
bin quin ehcun ac as ur icar chdjacro, -
tajacro-. Siratan as caquir ayjacro. Carcel sar
tunjaquin quin chihta beyin ac as ayjacro.
Carcel sar eyin sicor uc si ayin as cuit chihta
ayjacro. Ub bar bi quin chihtd beyin acu
as ayjacro. Sicor ub ji jaquin as cuit chihta
ayjacro. Ruhwuquin siwin acu as ayjacro.
19 Sirat uw racar reht siwic cab cujac chihta
ehcun as ayjacro.

Jesusat uw quino Isaiasat cuihsu bahjaquey ta-
jacro. 20 Tar car carit sicor bur buror cuar ques-
tajacro. Bur buror cuar questar cat sicor secuac
usi cacmin at icar chajacro. Cacmin at icar chaw
jaquir, sicor uw siwin acu chihrjacro. Chihryat
bahndquinat Jesus wahitchacro. Secuac usar uwat
sicor ub quir itay yinjacro. 21 Chihrir uw quin
wajacro:

—Sirat Uchicrias eyta wajacan ah ba ub acat bar
yajacro. Ajat ba cucdj acat tajaquey ahra Sirat bar
yajacro, wajacro.

22Jesusat eyta wacayat, bahndquinat ey ojcor ay
tewjacro. Uchta wajacro:

—Eyat chihtan ay bi ehcuro. ;Uniqui? ¢Eya José
wacji bariqui? wajacro.

23 Etat Jesusat wajacro:

—Ajat itatan, baat urd ji bin chiht wajaquey
uchta as quin waquin sihwaro: “Médicou, behma

sacuwi,” waquin sihwaro, -wajacro-. Uchta cat
waquin sihwaro: “Bahat Sir ura cut Capernaum
cajc cutar yajquir eyta usar cat eyta yajwi. Usar
behma cajc cutar cat eyta yajwi,” waquin sihwaro,
wajacro, Jesusat uw quino.

24 Acsar wajacro:

—Ajat bah quin wacaro. Uw bahndquinat Sir
chihta ehcuquib ajca ji becaro. Cajc bahnac cutar
itquinat ajca ji bécaro. Eyta cuara, ehcuquib ima
cajc cut binatra ajca ji bétiro, -wajacro-. 25 Ajat
wacaro. Uchicrias Eliasatan Sir chihta ehcway
yehnjacro. Etat owaran ira yéhntiro. Bara bay ba-
coy eyra ubut quit cudcayat ira cajc bahndc cuitar
yéhntiro. Etat owdr cat Israel cajc cut sacajaquin
wiyin ricén toro. 26 Eyta cuar Sirat Elias israelin
yarjaquey wiya quin aytiro. Israelin bar bin quin
ayjacro. Cajc Sidon chauwic quin ayjacro. Yar-
jaquey wiya ajca Sarepta quin ayjacro, wajacro,
27Tesusat uw quin.

"Riy istiy Sir chihta ehcuquib Eliséoan Israel cajc
cut itchacro. Etat owar Israel cajc cut is cajc cut uw
sura ohna biquinan rican toro. Eyta cuar Eliséoat
sura ohnd biquin israélini tan chatiro. Cuatan Siria
uw tan jdjacro. Sera ajca Naaman sura ohna biquin
sicor tan jajacro, wajacro, Jesusat.

28 Eyta wacayat, uw Jesus ac turjacro. Eyta
tewic rahjdquinan bahnaquin bar turjacro. 29 Turir
catrun Jesus pueblo acsar yehw béjecro. Pueblo
eyan sio cubar arcutatro. Yehw beyar, sio terar
cutar cujacro. Sio cahm 0so te siquin acu béjecro.
30 Eyta cuar Jesus uw imdr tac icar bin sicor wa
rajacro. Wa raquir acsar bar bijacro.

Un hombre que tenia un espiritu malo
(Mr 1.21-28)

31Etar Jesus cajc ajcan Galilea cuwin bijacro. Ca-
pernaum pueblo bijacro. Erar cur car tan jaquin
ricar cuanyat uw siwjacro. 32 Siwyat, uwat rahcuir
car sthwajacro: “Uyat ay siwro. Sir ura cut siwro,”
sihwajacro. 33 Eyta siwyat icar secuac Usara cat
sera cuica ji bin wijacro. Cuicat yehnar ay bar
cohwjacro:

34 —Jesusu, ¢Baha is ac icur yajcdy racya? -
wajacro-. Nazarétinu, ¢Is bahnac sutini séhwaqui?
Ajatan bahan itro. Bahan ura ay binro. Bahan
Sira jor binro. Ajatan itro, cohwjacro, cuicat Jesus
quin.

35 Etat Jesusat cuica quin wajacro:

—Ajc chin jawi. Sera ura sar bin car biwi,
wajacro, Jesusat.

Jesusat eyta wacayat cuicdt ser ey ic 0so téjecro.
Uw ta icar téjecro. Te rabar ser ey ura sar bin
bar waa bijacro. Ser ey bitar utara rehti tan
wan bahjacro. 36 Eyta cudcayatan, bahnaquin ub
yehwjacro. Rahra cat rahra cat tewjacro. Uchta
wajacro:

—¢Uniqui? Jesus urdn cuitro. Jesusat ima ura
cuitar cuica bar uc dyjacro. Ima camur cutar cuica
Ujacro. Jesusat cuicd quin “waa biwa,” wacayat,
waa bicaro. ¢Ey urd bitaraca? wajacro.

37 Etan cajca bahndc cuitar Jesusat yajaquey
ojcor tewjacro. Bahnaquinatan ey chihta rahjacro.

Jesus sana a la suegra de Simon Pedro
(Mt 8.14-15; Mr 1.29-31)

38 Etat Jesus secuac usar bin waa bijacro. Waa
bir, SimoOn usi radjacro. SimOn usi rauwir ititan,
Simon awiya yatro. Tiuir yatro. Quicran abayro.
Rauyat, uwat Jesus chijacro. Simon awiya sicor
tan chdcayta acu chijacro. 39 Chicayat, Jesus ey acor
cujacro. Ey acor cur catrun tiuir chihr ayjacro.
Jesusat eyta chihr ayat tiucan bar etchacro. Resta
sicor bar tan jajacro. Eyta tan jaquir yehnjacro.
Yehnar car Jesusin acu ira anir wijacro.

Jesus sana a muchos enfermos
(Mt 8.16-17; Mr 1.32-34)

40 Awan rahsa rau bicdyatan, ydrquinan
bahnaquinat Jesus quin yehw béjecro. Tan jaquin
ac béjecro. Etat Jesusat ima atcaran yarquin cuitar
chajacro. Eyta chdcayat, restan ajquir bin, restan
ajquir bin yarquin tan chdjacro. 4! Cahujin ur
icar bin cuicd Ujacro. Rican to bin ur icar bin
cuica si ayjacro. Si ayat cuicat cohwjacro: “Bahan
Sir waquijro,” wajacro. Eyta cuar Jesusat cuica
técuajacro. Eyta tewin acu Jesusat cuicad quin ajc
wadtiro. Cuicat ititan, Siratan Jesus dyjacro. Eyan
Cristoro. Eyta itchac cuaquir, cuicad quin Jesusat
tew aytiro.

Jesus predica en Galilea
(Mr 1.35-39)

42 Chicrias cuitar Jesus pueblo cutar bin waa
bijacro. Uw bar cuitar bijacro. Cuatan Jesus bi
questoc uwat wahitay béjecro. Ey quin cur car,
Jesus acsar biti ac tewjacro. 43 Eyta cuar Jesusat
uw quin wajacro:

—Ajat Sira cara rehquey ojcor siwataro. Ey
ehcwataro. Chihtd ay bi ehcwataro. Pueblo is-
tly cuitar cat, pueblo istiy cuitar cat, ey chihta
ehcwataro. Eyta siwin acu as ayjacro. Eyta bira ajat
eyta ehcunro, wajacro.

44 Etan judioin cajc cutara pueblo istiy cuitar,
pueblo istiy cuitar eyta ehcujacro. Secuac Usaran
eyta ehcujacro.

S

La pesca milagrosa
(Mt4.18-22; Mr 1.16-20)

1 Riy istiy Jesusat riw cajc cutar uw siwjacro.
Riw ajca Genesaret cajc cutar uw siwjacro. Erar
rican to bi siwjacro. To bi sécuaquin siwyat rahra
rahra yarji Ucajacro. Sir chihta rahcuin acu Jesus
ecor it cun rehquit Ucajacro. 2 Eyta Ucayat owar
Jesusat canoan bucay bin itchacro. Riw cajc cutar
itchacro. Rih ruwa caquinra cané ey erar inic
bahjaquinro. Erar bahr riw cajc cutar waajacro.
Waar car atarraya sucudy yinjacro. Atarraya
sucyat icar awat, 3 Jesus cano icar raudjacro. Si-
monay icar ratjacro. Rauwir, Simon quin wajacro:

—Béowi. Rih cajc cutar bin conu itic béowi,
wajacro.

Etar rih cajc intac itic béjecro. Uwra rih cajc
cutar itchacro. Etar erar cano icar cuar Jesusat
uw siwjacro. 4 Siw tihrir car, Jesusat Simo6n quin
wajacro:

—Rih uson arcutar as béowi. Erar cur car ruwa
cac siin ac atarraya tiw tewi, wajacro.

5> Eyta wacayat Simonat wajacro:

—Caru, isat rih ruwa che wan sarac yajquit cat
icri uti cuanjacro. Ubistii catiro. Eyta cuar bah
chihta cuitar ajat atarraya tenro, wajacro.

6 Etar atarraya ter cuitar, rih ruwan to cdjacro.
Ruwan to cdcayat, atarraya bar rachdy yehnjacro.
7 Eyta rachdy yehnyat iwoquin chijacro. Owar
caquin ac chijacro. Cang istiy cuitar ruwa caquin
chijacro. Etar iwoquin béjecro. IWwoquin cur car,
iwoquin owar ruwa sijacro. Siir canoa bucay bin
cuintas cajacro. Cuintas cudcayat, sinaratan canoa
riw tanoso bahrata yajacro. 89 Etar Simo6n Pédroat
ititan, rih ruwa séhwanar cajacro. Eyta istir ub
yehwjacro. Pedro owar bin cat ub yehwjacro.
Eyta istir Pedro Jesus cac cahmar cuscar cutar
chihrjacro. Cuscar cutar chihrir wajacro:

—Werjayu, asan ur ay bar biro. Etar as jotra ititi
jawi, wajacro.

10Santiago cat, Juan cat ub yehwjacro. Santiago
ji, Juan ji éyinan Zebedeo sasaro. Simonin owar rih
ruwa caquincuano. Ub yehwyat Jesusat Simon quin
wajacro:

—As cahmar rooti jawi. Baat rih ruw caquir
eyta ydhnacat asi jor uw éytaan wan cdcataro. As
chiwa chaquin acu uw cdcataro, wajacro.

11 Etat sicor cat riw cajc cut waajacro. Riw cajc
cut waar car canoa erar cham bdahjacro. Bahnac
cham bahjacro. Bahnac cham bahr Jesus chor quir
béjecro. Jesus chiwa yinin acu béjecro.

Jesus sana a un leproso
(Mt 8.1-4; Mr 1.40-45)
12 Riy istiy Jesus pueblo cuit bar cujacro. Pueblo
cur itit, ser istiy ruhsuc resta cdjaquey sura ohnic

resta cajaquey cuercur ésatro. Cuercurat Jesus bar
itchacro. Istir car Jesus quin conjacro. Jesus
cahmar cuscar cut itir cac batabo chdjacro. Cac
batabo cuar conjacro:

—Werjayu, bahatan as tan wan chac cuntara,
eyta chaquin acu ura chero, wajacro.

13Jesusat eyta rahcuir, sura ohnic ey at cut buta-
jacro. At cut butar wajacro:

—Ajat eyta tan cha cun rehcaro. Tan wan ituwi.
Orac chawi, wajacro.

Jesusat eyta wacayat, ser ey bar tan jdjacro.
Icur bar rehquey sicar sura bar tunjacro. Orac
chajacro.

14 Etat Jesusat cuercur ey quin, cahujin quino
ehcuti acu uchta wajacro:

—Ajat bah quin wacaro. Cahujin quinora ehcuti
jawi, -wajacro, Jesusat-. Sacerdote quin biwi.
Sacerdoteat bah sura ohnic tunjac ey istayta acu
biwi, -wajacro-. Etar cat Sir quin wicata ey wiwi.
Moisesat icur wicata cuihsu bahjactara Sir quin ey
wiwi, -wajacro-. Eyta yajcayat uwat baha bahnac
bar orac chajaquey istdyqueyra, wajacro. Jesusat
cuercur tan jajaquey quin eyta wajacro.

15 Eyta wajdc cuar, cajc istiy cuitar cat, cajc
istly cuitar cat Jesusat yajquic chihtd tewjacro.
Etar rican to binat Jesusat waquic rahcuay béjecro.
Imaran bitara ydrictar tan jacayta acu béjecro.
16 Cuatan Jesusra riy istiy, riy istiy uw béar cuitar
bijacro. Uw bar cuitar Sir quino conay bijacro.

Jests sana a un paralitico
(Mt 9.1-8; Mr 2.1-12)



San Lucas 5:17 XXXi San Lucas 5:23

17 Riy istiy cudcayat, Jesusat uw siwjacro. Eyta
siwyat judio carin ésatro. Fariséoin cat ésatro.
Bachan chihtan siwquin cat ésatro. Galilea cajc
cut bin, Judea cajc cut bin, Jerusalén pueblo cut
bin cat béjecro. Jesusat eyta siwyat, yarquin
tan jaquin ac Sir camur Jesus ur icatro. 18 Eyta
Cudcayat uwat cuercur Jesus quin bequin ac yehw
rojocro. Cuercur ey quejtirat cuecujaquinro. Caros
cuitar chaquir yehw rojocro. Jesus cac cahm
chaquin sehwar yehw rojocro. 19 Eyta cuar,
Jesus quino bitach cuwajatro. Ricdn to etar bitach
Cuwajatro. Ciwajar reht cuacur ubach arcutar waa-
jacro. Ubach arcut waar car, ucar yajacro. Ubach
ucar 0Cso cuercuran caros cutar samac 0so ayjacro.
Jesus cac cahmar chaquin acu uw tasar ayjacro.
20 Rojdqueyinat cat, cuercurat cat sthwajacro: “Je-
susat bar tan jacayqueyra,” sihwajacro. Eyinat eyta
sihwac Jesusat itchacro. Istir car, cuercur quin
wajacro:

—Seru, bahat ur ay bar yajaqueyra tayar bar
chéajacro, wajacro.

21Jesusat “bahat ur ay bar yajaqueyra tayar bar
chdjacro.” wacayat, bachan chihtan siwquinat
cat, fariséoinat cat sihway yinjacro: “Jesusat Sir
ub cahmor téwajar bin tewro,” sihwajacro. *
‘Ur ay bar yajquic tayar bar chdjacro,” Sir imata
wacataro,” sthwajacro. “Cahujinatra éytara bitach
wdcajatro,” sihwajacro. 22 Ur icar eyta sthwaquey
Jesusat itchacro. Eyta istir eyin quin wajacro:

—¢Bitar reht eyta sihwaqui? 23 Sir ub cahmar
tayar bar chaquin acu chauwan abayro. Eyta
cuar cuercur tan wan chaquin acu cat chauwan

abayro, -wajacro-. 24 Eyta cudcayat, ajat ba quin
ehcunro. Sirat asa Uw Siuquib quin uw tayar bar
chaquin ajc waajac ehcunro. Urd cut uw tayar
bar chaquin acu ajc waajacro. Ajat uchta yajquir
cuitar ba quin eyta ehcunro, wajacro.

Bachan chihtan siwquin quin eyta waquir acsar
cuercur quin wajacro:

—Ajatan bah quin wacaro. Tan chawi. Cui
yehnwi. Behma caros yehwi. Usi biwi, wajacro,
Jesusat.

25 Jesusat eyta wacayat cuercur cui yehnjacro.
Bar tan jajacro. Uw bahnaquin ub acat cui yehnar
ima rojoc caros yehwir bijacro. Usi tan wan bi-
jacro. Beya rabar cuercuratan “Siran ayro,” wa-
jacro. 26 Cuercur yehnar bic istir uw bahnaquin
ub yehwjacro. Etat wajacro: “Siru, bah ur ayro,”
wajacro. Rahra cat, rahra cat wajacro:

—Ah ricar isat itchaqueyan cdhmotra istiti biro.
Ayan cuitro, wajacro.

Jesus llama a Levi
(Mt 9.9-13; Mr 2.13-17)

27 Cuercur tan jaquir, Jesus bar bijacro. Acsar
waar ititan, sera ajca Levi gobierno ubach watar
itro. Leviat uw quin gobierno tayar chicaro. Etat
Jesusat Levi quin wajacro:

—Asi jor biwi, as chiwa chaquin acu.

28 Jesusat “biwi,” wacayat, Levian bahndc esar
cham bahjacro. Bahndac cham bahr, Jesus chor
yehndr bijacro. 29 Jesus chiwa waar cutar Leviat
Jesusin owadr ira yayin ac ricdn to Sécuajacro.
Gobierno tayar chiquin cat, cahujin cat yayin

sécuajacro. 30 Eyta secuac fariséoinat, bachan chi-
htan siwquinat itchacro. Eyta istir Jesus chiwa
cuach cuach técuajacro. Uchta wajacro:
—¢Gobierno tayar chiquin owar bitara reht ira
yaqui? ¢Urd ay bar bin owar bitara reht ira yaqui?
wajacro.
31Etat Jesusat wajacro:

—Uch sihwawi. Uw orac bin médico quin bi-
tani béyajatro. Cuat yarqueyin médicoat sacun acu
bécaro. 32 Ajat orac bin cuitari wacay rdtiro. Cuat
biyinatan imarat Sir tayar yajac sihwayatan, éyinat
ay bar yajquic et ayin acu rajacro. Eyin ajmar
chiwa chaquinro, wajacro, Jesusat fariséoin quin.

Le preguntan a Jesus sobre el ayuno
(Mt 9.14-17; Mr 2.18-22)
33 Etat uwat Jesus quin wajacro:

—Juan chiwa Sir bach cuitar ira yatiro. Sir ojcor
cuit conro. Fariséoin chiwa cat éytaro. Eyta cuar
bah chiwatra ira yacaro. Bacua yahcaro, wajacro.

34 Eyta wacayat, Jesus imat cat, ima chiwat cat
bitar étara bach yajti itictar ehcun ac uchta wa-
jacro:

—Is uwat wiya yehwin cudcayat, iwoquin cat,
cayin cat sécuaro. Iran cuit yayin acu sécuaro.
Ir ey yaya rabar ahni rehcaro. Ey cdyinatan,
iwoquinatan dhajira wiya yehwquib owar rehquit,
bach ydjcajatro. Eytaan wan as usar chdcayat, as
chiwa as jor yayadtaro. 35 Itchareht wiya yehwquib
eya ahar siwataro. Siuyatan ey cayin, ey iwoquin
bach yajcayqueyra. Ira yati rehcayqueyra. Ey racar
cue rehcayqueyra, -wajacro-. Wiya yehwquib ahar

siwir eyta as cat eyta ahar questar becayat, as
chiwat ira yati bacha yajcataro, wajacro.

Eyta ehcur cuitar Jesusan ima chiwa owar re-
hcayat, ira bachuti itro, wajacro.

36 Eyta waquir car uw siwin acu icur bi ojcor
tewjacro. Chihta cahmor ey cat, awan ey cat
owdarara sihwati acu ehcujacro. Eyta ehcur cuitar
ima chihta awan eyan oya ibsoy eyta binan wan
wajacro. Eyta siwin acu uchta wajacro:

—Oya cumar sejéc cuitar bahu cuara quejcataro.
Cuatan oya ibsoy bi rachtiro, sejequi cuitara bahu
quejquin acu. Eyta rachyera ibsoy ey ruhwuro.
Etar cat cumar ey cat ibsoy ey owar ay réhtiro.
Eyta cat chihta cahmor ey cat awan ey cat owdrara
batro, wajacro.

37Eyta waquir, ima chihtd awan ey sima tenti bi-
nan wan wajacro. Eyta ehcun acu uchta wajacro:

—Eyta cat uwat cabra um sutir questaro.
Questar sima ey sar chdcaro. Eyta cuar uma cumar
bi sar sima tenti bi chatiro. Tenti bi chacyera, sima
semar ten racdyatan, uma rachataro. Rachyat sima
cuayar Ucayqueyra. Umd cat ruhwayqueyra. 38 Sima
tenti bira cabra uma awan Orojoc bi sar chécataro.
Eyta chacayatracha bareyra. Eytaan wan cat chihta
awan ehcway yinjac bi ajquitro. Cahmor ehcujac
bi cat ajquitro. Bucay bin cacajatro, wajacro.

39 Eyta waquir Jesusat uw ojcor wajacro. Uwat
ima chihta cati rehquic ojcor wajacro. Eyin ojcor
waquin ac ima chihtd cahmor tewti bi sima tenti
binan wan bi ojcor wajacro. Uchta wajacro:

—Eyta cat uwat sima tenjaquey yahyeyra, yah-
ncutra tenti eyra racari batro. Cuatan eyat wacaro:

“Tenjdqueyan ay biro. Téntira ay batro,” wacaro,
wajacro.

Eyta waquic cutar Jesusatan uwat bitara rehquit
ima chihtd ca cun bar rehquic ojcor wajacro.

6

Los discipulos arrancan espigas en el dia de des-
canso
(Mt 12.1-8; Mr 2.25-28)

1Riyistiy Jesusan canar yajti ricar cuanyat, ritat
ques tiw béjecro. Eyta beya rabar Jesus chiwat
ritut quehujacro. Quehwir at cut bita bit bujacro.
Bur cohjocro. 2 Fariséoinat eyta istir eyin quin
wajacro:

—¢Bitara reht eyta quehuqui? ¢Tan jaquin ricar
yajcajar bi bitara reht yajqui? ¢Bitara reht canar
yajcajar bach auqui? wajacro.

3 Etat Jesusat wajacro:

—Behmarat cat Sir carit itro. Sir carit cuitar
Davidat yajac ojcor wacaro. David cat, ima chiwa

cat yayl rehjecro. 4 Eyta rehquit Sir usar raujacro.
Rauwir pana Sir ac chdjaquey uquir cohjocro. Pan
eya sacerdotein imdr istir binat cOhtaro. Cahujinat
bitach cohjotro. Sir chihta cut eyta “cohti jawi,”
wacaro. Eyta cuar Davidat cohjor bin cohjocro.
Davidat cohcayat, ima chiwa quino cat wijacro, -
wajacro-. > Eyta cat canar yajti ricar cuitar ictr
yajcatatara waquin acu Sirat as yehn dyjacro. Asan
Uw Siuquib eyta waquin yehn dayjacro, wajacro,
Jesusat fariséoin quino.

El hombre de la mano seca
(Mt 12.9-14; Mr 3.1-6)

6 Riy istiy tan jaquin ricar cuanyat Jesusan se-
cuac usi raujacro. Rauwir erar uw siwjacro. Siwic
cutar uw cuercur cat ésatro. Atcara tajqui wihar
ey cuercutro. 7 Canar yajti ricatro. Etar bachan
chihtan siwquinat cat, fariséoinat cat Jesus urojocro.
Canar yajti ricar cuitar yarqueyan tan jacatatara ey
Urojocro. Bi ques icar Jesus cahmi icar tewatatara
sihwar ey urojocro. 8 Cuatdn Jesusatan €yinat eyta
sihwac itchacro. Eyta cuar atcar cuercur quin
wajacro:

—Rawi. Usar cui yehnwi, wajacro.

Eyta wacayat, cuercur erar cui yehnjacro. 9 Etat
Jesusat bachan chihtan siwquin quin, fariséoin
quin wajacro:

—¢Baat ititan, Sir Chihtd cut bitara yajqui? Canar
yati ricar cutara ay yajcatatara, ay bar yajcatatara,
baat wawi. Uw tan chdcatatara, uw tan chati
ruhwatatara, baat wawi.

Jesusat eyta wacayat, eyin ajc sacajacro.

10 Jesusat eyin wahitchacro. Etat cuercur quin
wajacro:

—Bah atcara cuercur ey yehw tewi, wajacro.

Eyta wacayat, cuercurat im atcar yehwir
tewjacro. Eyta tewyat, atcar orac waajacro.
11 Eyta tan jacayat, bachan chihtan siwquin cat,
fariséoin cat abdy turjacro. Jesus ruhwun ac rahra
rahra riojocro.

Jesus escoge a los doce apOstoles
(Mt 10.1-4; Mr 3.13-19)
12 Ttchareht, ydjcajareht Jesus cubar icar bijacro.
Sir ojcor conay bijacro. Erar cur Jesusat Sir ojcor
che wan sar conjacro. 13 Etar cuanir chicriasan

chiwa chijacro. Chicayat uw Jesus quin béjecro.
Bequir cuisa doce cdjacro. Caquir éyinan ima chi-
htd ehcuquin awujacro. 14 Uchin cdjacro: Simon
cat, Simon tand Andrés cat cdjacro. Simonan ajc
istiy Pedro chajacro. Santiago cat, Juan cat cajacro.
Felipe cat, Bartolomé cat, 15 Mateo cat, Tomads cat,
Alfeo wacja Santiago cat, Simon cat cdjacro. Simon
eya cananistainro. 16 Judas cat cdjacro. Judas eya
Santiago waquijro. Judas Iscariote cat cdjacro. Ju-
das Iscariote eya itchareht Jesus quehsi waajacro.

Jesus ensefla a mucha gente

(Mt4.23-25)

17 Ima chihta ehcuquin caquir, eyin owar sicor
aca cuit béjecro. Sicor aca cuit bequitrun, rican to
quiujacro. Jesusin acoran chiwa to quiujacro.
Cahujin cat quiujacro. Judea bin, Jerusalén
bin, yacur awat Tiro bin, Sidén bin uwan to
quiujacro, Jesus chihta rahcuin acu. Jesusat
yarquin cuercurin tan jacayta ac quiujacro.
18 Eyta cudcayat Jesusat cuicat ruhwuquin tan
wan chdjacro. 19 Jesusat Sir urd cut uwa tan
chdjacro. Yarquin bahnaquin tan chéjacro. Etar uw

bahndquinat Jesus buta cun rehjecro, tan jaquin
acu.

Lafelicidady la infelicidad
(Mt5.1-12)
20 Etat Jesusat chiwa wahitchacro. Istir eyin
quin wajacro:
—Ba biyin oya bdrtara, ray bdrtara 0hbacro. Sir
cara rehquey cuitar baan cara yindyqueyra. Etar
baan 6hbacro, wajacro.

21°Ba biyin aha yayi réhctara Ohbacro. Yah-
ncut caba yayayqueyra. Etar Ohbacro. Ba biyin
Cuétara Ohbacro. Ba urd cuechu etar Sirat ahni
chécayqueyra. Etar 0hbacro, wajacro.

22°Ba biyinan uwat quehsi jacayat, 6hbacro. Ba
biyinan uwat ajc bar yehw técayat, 6hbacro. Uwat
as chihta ques ba biyin quin ajc ahsin tewyat,
Ohbacro. Uwat ba biyin ojcor ajc ahsin tewyat,
Ohbacro. Asan Uw Siuquib ques ba eyta ruhwuyatan,
Ohbacro, -wajacro, Jesusat-. 23 Eyta ruhwu yaj-
cayat, ahni jawi. Tan wan rehwi. Ah ricar uwat
ba ruhwur eyta eyin cahmor cohtindt Sir chihta
ehcuquin cat eyta ruhwujacro. Eyta sihwar, ba
ruhwu etar tan wan jawi. Ba Sir jor cuacur itata
etar ahni jawi, wajacro, Jesusat, chiwa quin.

24 Jesusat chiwa quin eyta waquir, uw cahujin
quin wajacro:

—Ba Oyinu rayinu, conu cuac sacayqueyra. Ahra
rayan oyan che cuar étana wicaro. Yahncutra
Wicajatro. Etar conu cuac sacayqueyra, wajacro.

25°Ba ira yaris yaquinu, conu cuac sdcayqueyra.
Ahra iran toro. Ahra yaris yaquic cuar yahncutra
yayirehcayqueyra. Etar conu cuac sdcayqueyra.

’Ba ahni réhquinu, conu cuac sacayqueyra. Ba sisi
éyinra cue jacataro. Ahra ahni it cuar yahncutra
Oyqueyra. Yahncutra conay yindyqueyra. Etar conu
cuac sdcayqueyra, wajacro.

26 ’Ba biyin ojcor uwat ay tewyat, conu cuac
sdcayqueyra. Ah ricar uwat ba ojcor ay tewir eyta,
ey cohtinat cat Sir chihta ehcuquinir ojcor cat eyta
tewjacro. Etar ba cat conu cuac sdcayqueyra, wa-
jacro.

Elamor a los enemigos
(Mt 5.38-48;7.12)

27Jesusat uw quin wajacro:

—Uwu, as chihta yaji quin rahcwi. Ba
quehsuquin sehnac chawi. Baan quehsuquin acu
ay yajwi, -wajacro-. 28 Ba cahmar cuica yajqueyin
cuitar Sir quin chiwi, -wajacro-. Ba ruhwujaqueyin
cuitar Sir ojcor conwi, -wajacro-. 29 Uwat atcar
cut ba ac tarey cut bucayat, bucoy rahray wihar
cat buc aywi. Istiyat ba siricaja bes yajcayat, baat
camis cat ey quin chaw wiwi, -wajacro-. 30 Uwat
ba quin icar bi racar chicayat, ey quin es yajti
WIiwWli, -wajacro-. Istiyat ba oya yehw bécayat, ey
quino sicotra chiti jawi, -wajacro-. 31 Baat behmar
acu cahujin quin icur yajc ay cuntara, baat cahujin
acu eyta yajwi, wajacro, Jesusat chiwa quino.

32’Baatdn ba sehndc éyina sehndr yajcayat, caba
yajtiro. ¢Etana sehndr yajcayat, Sir chihta cab yajac
sihwajaqui? Eyta cabai batro. Ur ay bar binat
cat eta jaw rahra cat sehnacro. 33 Biyatan ba ac
ay yajcdyatan, baat ey acuan rahra cat ay ya]caro
Baat eta jaw rahra ay yajcayat, ¢Sir chihta yaris
cajac 31hwaqu1'? Yarsi catiro. Ur ay bar binat
cat eta jaw imdr owdr ay yajcaro. 34 Biyinatan ba
quin sicor wicata reht baat eyin quin inic wicaro.
Baat eta jaw inic wicayat, ¢Sir chihta yaris cajac
sihwaqui? Yarsi catiro. Ur ay bar binat cat eta
jaw imdar owdr inic wicaro. Sicor wiquin quin
inic wicaro. 35 Eyta Cudcayat, ba quehsi binan
sehndc chawi. Eyin dcuan ay yajwi. Uwat ba
quln inic chicayat, eyln quln wiwi. Sicor wicatatara,
Wicajartara sthwati wiwi. Eyta wicayat, Sirat ba ac

sicor tunayqueyra. Sicor ay chayqueyra -wajacro-.
Sir imatan uw bahnaquin obir yajcaro. Eyta cuar

cahujinat “Sirat as obir yajacro,” sihwatiro. Eyta
cuar Sirat eyin cat obir yajcaro. Uw esan abay bin
cat obir yajcaro. Etar baat cat eta jaw yajcayat, Sir
ima sasa rehcayqueyra, -wajacro-. 3¢ Cuacur Sirat
ay bar bin in sac ayti obir yajcaro. Eyta bira baat
cat eyta yajwi, wajacro, Jesusat chiwa quino.

Nojuzguen a otros
(Mt7.1-5)

37 >Cahujin rioti jawi. Eyta cudcayat Sirat ba
cat rio bareyra, -wajacro-. Cahujin cahm icar
tewti jawi. Eyta cudcayat ba cahm icar cat tewa
bareyra. Cahujinat ba ac ay bar yajac tayar ques
técuati cuar sicor ténawi. Eyta Cuacayat Sirat ba
tayar yajaquey cat cuécuti cuar sicor ténayqueyra, -
wajacro-. 38 Cahujin quin racar wiwi. Eyta wicayat
Sirat rahra cat ba ac tUnayqueyra. Ba wiquin
acu ay wahcwayqueyra. Wahcur cuitar ubar echi
wicayqueyra. Echi chaquir yiw yiw yajcayqueyra.
Yiw yiw yajquir arcutar echi chdcayqueyra. Echi
chaquir, ba ac wicayqueyra, -wajacro-. Baatan
cahujin quin bita wicayat, Sirat cat ba ac eyta
Wicayqueyra, wajacro Jesusat.

39 Etar Jesusat chiht istiy siwin acu icur bi ojcor
ehcujacro. Uchta wajacro:

—Ub bar bijiyat istiy ub bar bijiy ator bitach
yehwir béyajatro. Eyta béyeyra iscadn ucar icar
buca owar yau sdcayqueyra, -wajacro-. 40 Sinquib
eyan ima siwquib urd bowan cuitra waadjatro.
Siwquibra uran cuitro. Eyta cuar sinquib bahnac

ay sin tihrir, siwquib owara rehcayqueyra, -
wajacro-. 4142 Baan urd bucayro. Behmarat
tdyaran abdy yajcaro. Behmarat tdyaran abay
yajquic cuar cahujin cahm icar tewro. Ay baran
tdhnaqui bar bi ques tewro. Baat Uchtaan wan
yajcaro. Uwat istiy quin wacaro: “Chahru,
ajat bah ub icar bin cajc bur bijaquey uquinro,”
wacaro. Eyta waquic cuar caruc tutcuaran im ub
icatro. Caruc tutcuar ima ub icar cudcayat, istiy
ub icar bin cajc bur ohbac bitach ucajatro. Ohbac
Ucajar eyta tayar ji binat éytaan wan ay baran
tdhnaqui bar ques ohbac bitach téwajatro. Cahmor
im ub icar caruc tutcuar bijaquey ucataro. Im ub
icar bin cahmor ucata eyta baat cat behmar ur ay
bar yajquic etataro. Eyta etir car, istiy quin ohbac
wacayqueyra, wajacro, Jesusat uw quino.

El drbol se conoce por su fruto
(Mt 7.17-20,; 12.34-35)
43’Baatan cdrucuan itro. Caruc ay eyat uban ay

bin chdacaro. Eyta cuar caruc ay bar biyat ub ay bi
chatiro, -wajacro-. 44 Caruc ub yayar cuitar caruc
bitaratara istataro. Cacha chi bin carucuat higuera
ubra chatiro. Eyta cat cacha chistarat chistar ub
ay binra chatiro, -wajacro-. 45 Eyta cat uwan ur
ay bijiyatan ay yajcaro. Urd ay rehtan ay yajcaro,
-wajacro-. Cuatan uw urd ay bar binatra ur ay bar
yajcaro. Urd ay bar rehtan ur ay bar yajcaro, -
wajacro-. Eyta cudcayat uran bitdratara im eyta
yajcaro. Im eyta tewro, wajacro. Jesusat uw quin
eyta siwjacro.

Las dos bases
(Mt 7.24-27)



San Lucas 6:46 xlii San Lucas 7:3

46 ’Baat as quin “Caru,” wac cuar, as ajcra
rahctiro. As chihtara catiro. ¢Bitara rehtqui? -
wajacro-. 47 Biyatan as chihta rahcuir yajcdyatan,
eyan Uchtaan wanro. Ey ojcor ajat ba quin
ehcunro. 48 Ser istiyat ubach tuway yehnro. Etar
teba ocuan acu ucar usOr cuijacro. Cuiir Ocsoran teb
chdjacro. Chaquir car teb ques aca chaw, ica chaw
tajacro, -wajacro-. Eyta tuwyat riy istiy riwan
abdy dyjacro. Riwan abdy ayat rih ubach ocso
abay cuinjacro. Etar rihan cuinir canaran abay
sobojocro. Eyta sobdyatan ey ubach quer ques
sobasob cujacro. Eyta cuar ubach eya ay tuwjac
biro. Eyta bira rih soboyatan, ubach cudcajatro, -
wajacro-. Biyatan as chihtd rahcuir yajcayat éytaan
wan jacayqueyra. Cudcajar rehcdyqueyra, -wajacro-

49 Cuatan biyat as chihtd rahcuic cuar yajti
Cudcayatan Uchtaan wanro. Istiyat ubach tuwjacro.
Eyta cuar teb ay ocudtiro. Teb ay ocuati cuar at cut
ic icar sau sau quejecro. Eyta tuwyatan, itchareht,
riwa ayjacro. Rihan to cuinyat, rih canarat ubach
in bar cudjacro. Abdy quehrjacro. Biyatan as
chihtd cati cudcayatan eyra éytaro. Abay cudcataro,
wajacro, Jesusat uw quino.

7

Jesus sana al siervo de un oficial romano
(Mt 8.5-13)
1Jesusan uw quin siw tihrir pueblo Capernaum
bijacro. 2 Capernaum cuitar soldado carin itro.
Ey soldado cacman yaran abayro. Bar en bicaro.
Soldado carinat cacum yarquey sehnacan cuitro.
3Etar Jesus Capernaum pueblo cucayat, soldadoat

Jesus ojcor tewic rahjacro. Jesus ojcor rahcuir ey
quin chihta ayjacro. Judio werjay cut chihtd ayjacro.
Cacma tan jaquin acu raquin wac dyjacro. 4 Etaran
judioin Jesus quin yin beyar conjacro. Ey quin
wajacro:

—Soldado cuitar yajwi. Soldado esar eyan ura
ay biro, -wajacro-. 5Eyatis uw sehnacro. Ey chihta
cuitar is ac secuac ubach tuwjac biro, wajacro,
Jesus quin.

6 Eyta wacdyatan Jesus judioin owdr bijacro.
Béyaran birach bar cudcayat, soldado acam cat bar
chihtd ayjacro. IWwoquin quin uchta wac ayjacro.
“Caru, behma as quinora rati jawi. Séhwati jawi,”
wac dayjacro. “Bah urdn as cuitro. Bah caran

tocuano. Asan bah etach batro. Bah as usi rauwin
ac bahra ayan tahnacro,” wac dyjacro. 7 “Eyta bira

behma quinora bitiro. Ajmaratan bah chitiro. Usar
rati cuar bahatan as cacma tan chac aywi. Cajc
bira cuitar, ‘tan jawi,” wacayat bar tan jacayqueyra.
Bahat eyta wacayat bar tan jacayqueyra,” wac
dyjacro. 8 “Asan cara chero. Etar ajat ey chihta
cacaro. Catira bitdch yajcajatro. Ajdy cacmin cat
chero. Eyta cudcayatan cacmin istiy quin ‘bah
biwi,” wacaro. Etatan bar béyqueyra. Cacmin
istiy quin, ‘rawi’ wacaro. Etatan bar racayqueyra.
Etar cat as usi cacmin quin ‘uch yajwi,” wacaro.
Etatan bar yajcayqueyra,” wac ayjacro, soldadoat
Jesus quin. Etar soldado iwoquinat Jesus quin eyta
ehcujacro.

9 Eyta wacayat Jesus ub yehwjacro. Ub yehwir

Jesusat ricd wihar ac waar cuar wajacro. Bah-
naquin quin wajacro:



San Lucas 7:10 xliv San Lucas 7:16

—Ajat ba quin wacaro. Capernaum soldadoat
as tamo ay séhwaro. Uni séhwaro. Israelin ura
séhwacan ey jotra cutiro, wajacro.

10 Etar soldado eyat dyjaquin sicor usi béjecro.
Sicor usi cur itit, cacmad bar tan jajacro. Ohbacro.
Usi cur eyta itchacro.

Jesus resucita al hijo de una viuda

11 Soldado cacma tan jaquir, acsar Jesus pueblo
Nain cun bijacro. Chiwa owar, ric owar béjecro.
12 Beyar, pueblo querat intac cujacro. Cur itit,
uwat chein bécaro. Pueblo querat waa bécaro.
Chein ey abayan wacjan istanro. Chein ey tet cat
bar yarjaquinro. Wacja istanac bahjaquey chein
ruhcuay bécaro. Eyta bécayat uw rican to binat
chein ab cuitar ruhcuay bécaro. 13 Etat Jesusata
chein ab ey istir cue rehjecro. Waquij yaryat istir
chabahcayat, Jesus cat ey racar cue rehjecro. Etar
ey quin wajacro:

—Oti jawi. Conti jawi, wajacro.

14 Waquir, chein bequic socua butajacro. Bu-
tayat chein yehwquin beti jdjacro. Beti jacayat
Jesusat yarjaquey quin wajacro:

—Ajat bah quino wacaro. Seru, cui yehnwi,
wajacro.

15 Jesusat “cui yehnwi,” wacayat, chein yar-
jaquey sicor estaji yehnjacro. Yehndr tewjacro.
Eyta yehndar tewyat, Jesusat sicor ab aticar wijacro.

16 Yarjaquey sicor estaji yehnyat, ab at icar
cham wicayat, uw ub yehwjacro. Sir ojcor ay
tewjacro. Uchta wajacro:



San Lucas 7:17 xlv San Lucas 7:22

—Sir chihta ehcuquiban uran bowan to bin wi-
jacro. Istacicar yehnjacro, -wajacro-. Siraima uw
quin bar wijacro. Uw siwin ac wijacro, wajacro.

17 Etar Judea cajc bahnac cuitar Jesusat ya-
jaquey chihta tewjacro. Judea cajc intac binat
cat, cajc istly cuitar binat cat Jesusat yajaquey
ehcujacro.

Los enviados de Juan el Bautista
(Mt11.2-19)

18 Jesusat yajaquey cat, tewjaquey cat Juan uw
rih sar siwquib chiwat Juan quin ey chihta bahnac
ehcujacro.

19 Eyta wacayat, Juanat ima chiwa cuisa bucdy
bin chijacro. Chiir Jesus quin &yjacro. Jesus quin
tayon ayjacro. “Isan Cristo yehnic acor itro,” wawi.
“Is quin ehcuwi. ¢Bahan eyqui? ¢lIsan istiy acor
itataica?” wac ayjacro, Juanat ima chiwa cut Jesus
quin. 20 Etar sérinan Jesus quin béjecro. Ey quin
cur, wajacro:

—Juanat is ayir rojocro. Uw rih sar siwquibat
uch tayo ayjacro. “Isan Cristo yehnic acor itro.
Isan Sirat cara ayata ey yehnic acor itro. ¢Bahan
éyiqui?” tayo dyjacro. “Bar cudcayatisanistiy yehnic
acor itinro,” waquir ayjacro, wajacro. Sérinat Jesus
quinoan eyta wajacro.

21 Eyta wacayat, Jesusat uwa yarquin tan jajacro.
Resta ji bin cat, cuercurin cat rican quir bin tan
jajacro. Cuican to binan uw urd sar bin uc si ayjacro.
Ub bér bin cat sicor ub ji chdjacro. 22 Etat Jesusat
Juan chiwa quin wajacro:

—]Juan quin ehcwday béowi. Behmar ub cuitar
itqueyan cucaj cuitar rahcuiqueyan ey ehcway béowi.

Ub béar bin sicor ub ji chaquic itchac ey ehcuwi.
Cuercurin sicor tan wan chaquicitchacey ehcuwi.
Uw sura ohnquin sicor orac chaquic itchac ey
ehcuwi. Cucdj bar bin cat sicor cucdj ji chaquic
itchac ey ehcuwi. Sdacajaquin sicor estaji chaquic
itchac ey ehcuwi. Chihta ay bi eyan oya bar bin
quin, ray bar bin quin ey ehctc rahjac ey ehcuwi.
Juan quin eyta ehcuwi. 23 Etan rehrinatan as
tamo etiti sihwayatan, éyinan tan wan rehcataro,
wajacro. Jesusat Juan chiwa quino eyta wajacro.

24 Eyta wacayat, Juan chiwa sicor bar béjecro.
Juan chiwa bey yiror, Jesusat uw quin wajacro.
Juan ojcor uchta wajacro:

—Baan ubach bar cuitar Juan quin béjecro. Baan
Juan quin icur sihwar béjectara ajat ehcunro. Uch
wahitay bétiro. Ecatara séroat bahcabar bahco-
quey eyta uw ura cat eyta tehmoro. Eyta cuar
Juan urara étai batro. Eyta bira baat urd tehma
tehm bin wahitin acui bétiro. 25 Ba oyin rayin
wahitin acui bétiro. Oyin rayin pueblo cuitar itro.

Gobierno usiro. Ubach bér cuitar ititiro. 26 Cuatdn
icur wahitin acu béjectara ajat ehcunro. Baatan Sir

chihta ehcuquib wahitin sihwar béjecro. Juanan

eyro. Juan ojcor ajat ba quin wacaro. Sir chihta

ehcuquin cahujin Juan owdrai cutiro. 27 Juan ojcor

Uchicrias uchta cuihsa bahjacro:

Ajat chihta ehcuquiban bah ben cahmor ayro. Bah
cahmor eyat ibit Oroyqueyra. Bah yehnic
cahmor uw quin ur ay chac ayayqueyra. Eyta
cuihsu bahjacro.

Jesusat eyta waquir uchta wajacro:

28 —Ajat ba quin wacaro. Cahmora cat, aha cat

Juan ura ayan uw bahnaquin cuitro. Cuatan yah-

ncutra Sir cara rehquey cutatra ura conu binan
chihtan Juan cuit chacayqueyra, wajacro, Jesusat
uw quino.

29 Jesusat eyta wacayat, uwat “Siran ayro,” wa-
jacro. Gobierno tayar chiquinat cat “Siran ayro,”
wajacro. Juan chihtd cuitar eyin rih sar siw
ayjacro. Eyta cudcayat, uwat “Siran ayro,” wajacro.
30 Cuatan fariséoin cat, bachan chihtan siwquin cat
Juan chihtd cuitar rih sar siwtiro. Sir chihta cati
etar siw aytiro.

31 Eyta waquir Jesusat bucoy wajacro:

—c¢Ah cutar uwa icuran wantara? ¢Biyan wantara?
Ajat ehcunro. Eyinan sasan wanro. 32 Sas rasa
cuitar cuehsro. Cuehwsa rabar sasat cahujin quin
wacaro: “Isat ahni rehquin acu tira cuhjacro.
Eyta cuhjac cuar, ¢bitara reht, ahni chatiqui? Etar
isat chein ruhcuir eyta cuehschacro. Eyta cuehsi
cuar, ¢bara bitara reht conti rehyi? ¢Bitara reht
Cuécutiqui?” wacaro, sasat cuehswa rabar. Aha
catuw cat éytaro. Sasat cahujin chihta cut cuehsuti
cuar tecuar eyta aha uw cat cahujin chihtd yajti
cuar eyta técuaro.

33 Juan rih sar siwquib wijacro. Wiquir ira yati
bach yajacro. Bacua yahti bacha yajacro. Juanat
bacha eyta yajcayat ques baatan ey cahmi icar
tewro. Baat wacaro: “Juan ur icar cuica chero,”
wacaro. 34 Eyta cuar asan Uw Siuquibat bachuti ira
yacaro. Bachuti bacu yahcaro. Ajat eyta bachuti ya-
jcayat, baat as cahmi icar cat tewro. Baat wacaro:
“Eya atuc sinro. Bacu bunaran cuitro. Eyra gob-
ierno tayar chiquin iwocro. Ura ay bar bin iwocro,”
wacaro. Baatan eyta wacaro. Ah cutar uwa sasan

wan tecuas sinro, -wajacro, Jesusat uw quino-.
35 Uch sihwawi. Biyinat Sir chihtd uni sihwactara,
itchareht €yinat caba sihwajac istdyqueyra, wajacro.

Jesus en casa de Simon el fariseo.

36 Jesusat tew tihrir, fariseo istiyat Jesus quin
wajacro:

—Bar jawi, usi cuwayta. Buca owar yayay bar
jawi, wajacro.

Eyta wacayat, ]esus ey usi bijacro. Simon usi
bijacro. Erar cur ira yayin acu mesa acor chihr-
jacro. 37 Erar ydcayat wiwa istiyat Jesusat yayay
cujac chihta rahjacro. Rahcuir Jesus quin rajacro.
Wiwa eya isdribcuano. Ey wiwd Jesus quin bir,
inan ay bi béjecro. Perfume béjecro. Ac boteya sar
béjecro. 38 Etar erar cur, Jesus icar ojcor cujacro.
Jesus quin cujacro. Ey quin cur, oy yehnjacro. Oy
yehnar Jesus quescar ima ub rihar cuit sujacro.
Sucuir catrun, ima cuis anara cuitar bar iwjacro.
Jesus quescar iwir, cac uma cuitar suhwujacro.
Jesus quescar suhwujacro. Suhwir, perfume Jesus
quescara cuitar Ojocro. 39 Wiwat eyta yajquic
fariséoat itchacro. Fariseo ajca Simonat itchacro.
Istir ima urd icar séhwajacro: “Sirat Jesus aytiro,”
séhwajacro. “Cuatan Sirat dyjaquir waquit, bar
istataro. Wiw eya urd bitaratara istataro. Ura ay bar
bi istataro. Eyta istir waquit, wiwa quino ima but
ayajatro,” séhwajacro. Fariseo ajca Simonat eyta
séhwajacro.

40 Cuatan Jesusat fariséoat eyta séhwaquey
itchacro. Etar ey quin wajacro:

—Simonu, ajat bah quin uch chihtad waquinro,
wajacro.

Etat Simonat wajacro:

—¢lcurca? Werjayu, icir waquintara eyta wawi,
wajacro.

Etat Jesusat uw siwin ac uch ehcujacro:

41 —Serin bucdy binat tayar yajacro. Ser is-
tiyat quinientos denarios tayar yajacro. Sera is-
tiyat cincuenta denarios tayar yajacro. 42 Etar
ser istiyat cat, ser istiyat cat tayar yajaquey icur
cuti tunajatro. Eyta cudcayat rdyinat eyin quin
wajacro: “Ajat bah quin ray wijacan tayar chiti
etinro,” wajacro. Eyta waquir tayar chiti bahnac
bar etchacro. Eyta etyat ¢Sera biyatan rayin eyan
sehnacan cuit chacataqui? wajacro. Jesusat Simon
quin eyta tayojocro.

Etat Simonat wajacro:

43 —Tdyaran cuit yajdqueyatan ey sehnacan cuit
chdcata Oraro, wajacro.

Etat Jesusat wajacro:

—Eytaro. Ay séhwajacro, wajacro.

44 Waquir wiwd wihdr ac waar cuar Simoén quin
wajacro:

—Wiwa uch wahituwi. As bah usi wicayat, ba-
hatra as quescar suctiro. Cuatdn éyatra ima ub
rihar cuit as quescar sujacro. Sucuir car sicor ima
cuis anarad cuitar iwjacro. 45 As usar wicayat, ba-
hatra as aqueyra suhwtiro. Cuatdn €yatra bucoyan
bucoyan as quescar suhwujacro. 46 Usar wicayat
bahatra as cuis icatra aceite chatiro. Cuatan éyatra
as quescar Ojcoran inan ay bi djocro. 47 Etan ajat
bah quin wacaro. Wiwa uchat récaji Sir tayar cuit
yajacro. Eyta cuar Sirat sicor tayar bar chdjacro.
Eyta bira eyat Sir sehnacan cuitro. Imat yajquey

cut eyta ehcuro. Cuatan tayar conu sicor tayar
bar chacayat, eyan sehnacan etach batro, wajacro,
fariseo quino.

48 Etar Jesusat wiwa quin wajacro:

—Ahrun bahat ur ay bar yajaqueyra tayar bar
chajacro, wajacro.

49 Eyta wacayat cahujinat rahra rahra wajacro.
Jesus im owar yaquiqueyinat rahra rahra wajacro:

—¢Uya rehrcd? ¢Ur ay bar yajaquey tayar bar
chaqueyan rehrca? wajacro.

50 Cuatan Jesusat wiwa quin wajacro:

—Bahat séhwajacro: “As Sir tayar yajac Jesusat
tUnataro,” séhwajacro. “Jesus chihta cuitar Sir
tayar bar jacataro,” séhwajacro. Eyta séhwajac
rehquit bah tayar bar chdjacro. Etaran ohbac biwi,
wajacro, Jesusat.

8

Mujeres que ayudaban a Jests

1 Awan Jesusat puébloan bahndc cuitar siwot
bijacro. Sir chihtd ay bi ehcwot bijacro. Sir cara
rehquey ojcor ehcwot bijacro. Ima chiwan doce
bin owdr béjecro. 2 Chaunin urd sar bin cuicd
Ujaqueyin cat béjecro. Chaunin tan jajaqueyin cat
béjecro. Maria pueblo Magdala bin ey cat béjecro.
Maria ey urd sar bin cuicd cucui bin ujac biro.
3 Juana cat, Susana cat béjecro. Juana eya sera
ajca Chuza wiyaro. Chuza rey Herodes cacumro.
Cahujin cat eyin owar béjecro. Bécayat imar ray
cuitar, imdr ira cuitar Jesusin obir yajacro.

Elejemplo del sembrador
(Mt 13.1-9; Mr4.1-9)

4 Etar rican to Sécuajacro. Pueblo istiy bin,
pueblo istiy bin sécuajacro. Jesus waquic rahcuin
Sécuajacro. Eyta sécuayat Jesusat chiht istiy, chiht is-
tly siwin ac icur bi ojcor tewjacro. Uchta wajacro:

5—Ser istiy cucu cuiay bijacro. Cucu eyan at cut
cuic cuic cuijacro. Eyta cuic cuic cuicayat, cucu
cahuji ibit awat tijcajacro. Eyta tijcayat, uwat
ey sau sau ruhwujacro. Ruwasirat cat ey ydjacro.
6 Eyta cuijacan, cucu cahuji wisu arcut tijcajacro.
Tijcayat bar yehnjacro. Yehnyat cat, cunyat cat,
ribirat sarac tiwjacro. Ica suri bar reht tinjacro.
7Eyta cuic cuic cuicayat, cucu cahujeyra cacha tac
icar tijcajacro. Eyta tijcayat cachd tihwan abay
yehnjacro. Cacha tihwa abay yehnyat, cucu cuijac
eyra sehwjacro. 8 Eyta cuic cuic cuicayat, cucu
cahuji ican tic bi cuitar tijcajacro. Etar eyra ay
yehnjacro. Etar uban ehchi chéjacro. Istiydn uban
cien cuit chajacro, wajacro.

Etaran eyta waquir, Jesusat bucoy wajacro:

—Cucdch ji binatra ey rahcwa, wajacro.

Elporqué de los ejemplos
(Mt 13.10-17; Mr4.10-12)
9 Jesusat eyta ehcwayat, ima chiwat ey chihta
ojcor tayojocro:
—¢Bitara ojcor wacyi? Isat ey ay rahctiro. ¢Cucu
ojcor tewjac cutar bi chihta siwca? wajacro.
Etat Jesusat wajacro:
10 —Behmarat Sir cara rehquey chihta ay

rahcudataro. Cahmor istiti bi rahcuataro. Cuatdn
cahujinat ay rahcti acu tewro. Ajat eyta sehwar

icur bi ojcor tewir cutar siwro. Cahujinat ub
cuitar istata cuar, ay istiti rehcayta acu eyta

siwro. Eyinat cucach cuit rahcuata cuar ur icar
rahcti acu eyta siwro, wajacro, Jesus chiwa quino.

Jests explica el ejemplo del sembrador
(Mt 13.18-23; Mr 4.13-20)

11°Cucu cuic cuic cuijac uch chihtan siwin acu
tewjacro. Cucu wacayat cucud eya Sir chihtan
wanro. 12 Cucu ibit awat tijcajaquey wacayat,
ibit awat wacayat, uw cahujin ojcor tewro. Uw
éyinatan Sir chihta cucaja cuitar rahcuil cuar, ur
Icari cdtiro. Sisramatan chihtd eyin quin cac aytiro.
Bow ca técaro. Etar éyinat Sir chihta tamo “uniro,”
sithwajatro. Eyta rehquit Sirat eyin siwajatro.
13 Cucu wisu arcut tijcajaquey wacayat, wisu ey
wacayat, uw cahujin ojcor tewro. Uw éyinat Sir
chihtd rahcro. Eyta rahcuir ahni cacaro. Eyta cuar
ayra catiro. Ay cati rehquit, itchareht waca técaro.
Sir chihta ques uwat ruhwayat, éyinat chihtd waca
técaro. 14 Cucu cacha tac icar tijcajaquey wacayat,
cacha tac icar wacayat, uw cahujin ojcor tewro.
Uw éyinat chihta rahculi cuar, itchareht, ydjcajareht
iran, oyan, rayan cuit racatro. Ey racar rehquit Sir
chihtd tamo sihwati eti técaro. Urd ay ititiro. 15 Cuca
ica tic bi cuitar tijcar uban cuit chaqueyan wacayat,
ica tic bi wacayat, uw cahujin ojcor tewro. Uw
éyinat chihtd ay rahcro. Rahcuitrun urd istanac
waacaro. Urdn ay chdacaro. Chihta wdcati itro,
wajacro, Jesusat chiwa quin.

Elejemplo de la lampara
(Mr4.21-25)
16Jesusat acsar wajacro:
—Uwat cheyquic sar cuanin acu vela anro.
Eyta cudcayat vela aniran ruca tan icar rehrati

rahctiro. Vela aniran camijc socua cahmar cat
ruhctiro.  Cuatan vela anir, wan quir jaquinra

cuacur chdcaro. Uwat usar bahnac istayta acu
chdcaro, -wajacro-. 17 Eyta cat icur bi ruhcuitara
itchareht uwat eyan bahndc itchacayqueyra. Icuran
biyan uw quin ehcuti ey semar uw bahnaquin
quin ehcwayqueyra. Ehcutiey awan bahndaquinat
itchdcayqueyra. 18 Eyta bira yaji jawi. Cucdj ji
chawi. Ay rahcwi. Biyatan ay rdhcyatan Sirat
ey quin cuit siwayqueyra. Cuatan biyatan ay
rahcti cudcayat, chihta conu rahjac ey sicor bar eti
téyqueyra. Bar tan chindyqueyra, wajacro, Jesusat
ima chiwa quin.

La madrey los hermanos de Jestis
(Mt 12.46-50; Mr 3.31-35)
19Ima abin, ima rabin Jesus quin béjecro. Bequir
ititan, Jesus quin bitach cuwajatro. Rican to etar
rauwajar rehjecro. 20 Eyta cudcayat uwat Jesus quin
wajacro:
—Bah abin, rabin watatro. Bah wahitay béjecro,
wajacro.
21 Eyta wacayat, Jesusat wajacro:
—¢Uniqui? Biyinatan as chihta rdahcyatan,
biyinatan as ajc yajcdyatan, €yinan as abinro.
Eyinan as rabinro, wajacro.

Jesus calma el vientoy las olas
(Mt8.23-27; Mr 4.35-41)
22 Riyistiy Jesusan chiwa owdr cand sar raujacro.
Rauwir Jesusat eyin quin wajacro:
—Bar jaw, riw rahray, wajacro.
Etar riw rahray cun béjecro. 23 Beya rabar riw
ubut cucayat, Jesusra camjacro. Etat séroan abay

cac yehnjacro. Cano sar rih bar cuinay raujacro.
Cano riw tanoso beta yajacro. 24 Eyta cudcayat
éyinat Jesus bar quehwujacro. Quehwur wajacro:

—Siwquibu, Siwquibu. Cand riw ocso bicaro. Is
bar sacataro, wajacro.

Eyta wacayat, Jesus bar ajc wijacro. Ajc wiquir
yehnjacro. Yehnar wajacro:

—Sérou, acsar cati jawi, -wajacro-. Riwu, soboti
jawi. Catoti jawa, wajacro.

Etatan sero cati etchacro. Riwa soboquin soboti
etchacro. 25 Etat Jesusat chiwa quin wajacro:

—¢Bitara reht ajat Sir urd cut bahnac yajcata
anto baat sihwatiqui? tayojocro, Jesusat.

Sero chihryat, riw sobasob soboc chihryat, eyin
ay wini rehjecro. Ub yehwjacro. Rahra rahra
tayor wajacro:

—¢Uyanrehrca? Séroa cat, riw sobasob soboc cat
chihr ayjacro. Ey chihta cuitar chihrjacro. ¢Bitara
bintara? wajacro.

El hombre endemoniado de Gerasa
(Mt 8.28-34; Mr 5.1-20)

26 Jesusat sero caquic chihr ayir, riw rahray
cujacro. Gerasa cajc cujacro. Gerasa cajc Galilea
cajc ey dcatatro. 27 Erar cur riw acsar ic icar waa
bijacro. Waar itit, cuicd chi bin ératro. Ser eya
ey pueblo binro. Sidtian Uchicri itro. Usatra ititiro.
Cuatdn chein ruhcuic cuitar itro. 28 Jesus cucayat,
cuica ji eyat itchacro. Ey istir ay bar cohwjacro.
Cohwiran Jesus cac cahmor cuscar cuitar chéajacro.
Etar Jesus quin ay bar cohwjacro:

—]Jesusu. Bah cuacur Sir waquijro. ¢Icur sehwar
as quin raqui? Bah ojcor conro. As ruhwuti jawi,
cohwjacro.

29 Jesusat récaji cuica quin wajacro: “Ey ura sar
bin car biwa,” wajacro. Eyta wajac etar cuicat eyta
cohwjacro. Récaram cuicdat cuan istiy, cuan istiy
ser ey ruhwujacro. Cahujinat ey urojocro. Yera
cuitar bucoy bucoy questajacro. Questajac cuar,
yera chistara ey quit quit cuijacro. Cuiquir cuicat
uw bar cuitar it ayjacro,

30Etat Jesusat wajacro:

—¢Bah ajca rehrca? wajacro.

Etat cuicat wajacro:

—Rica, wajacro.

Ey ura sar cuicd tOcuano. Cuicdn rican abayro.
Eyta cudcayat, ajca “Ricd” awujacro. 31 Cuicat eyta
waquir, ucar usoén camsom te siti acu conjacro,
Jesus ojcor. 32 Etat owdr im ey cuhs cuitar tusin
rica to binat tihwa ar yacaro. Eyta cudcayat ser ey
ur icar bin cuicat conjacro. Jesus quin conjacro:

—Isat bah ojcor conro. Tusin urd icar rauwin ac
ajc waawi, wajacro.

Etat Jesusat wajacro:

—Béowi, wajacro.

33 Eyta ajc waacayat, cuica ser ur icar bin waa
béjecro. Beyar tusin sar ratjacro. Rauyat tusin rica
to bin bahnéc siyo ocso tijca suca béjecro. Beyar,
riw icar sacajacro.

34 Tusin sacayat, tusin obir yajquinat itchacro.
Istir 0](: sjjacro. Ojc siquir quinjacro. Pueblo
cuwin quinjacro. Beya rabar uw quin bahnac



San Lucas 8:35 i San Lucas 8:41

ehcujacro. Cur car pueblo cutar cat bahnac ehcu-
jacro. 35 Eyta ehcwayat uwat eyta yajaquey wahi-
tay suca rojocro. Jesus wahitay rojocro. Bequir
ititan, sera cuica ujac bi itchacro. Ahra tan wan
itro. Oya cat chajacro. Tan wan rehjecro. Eyta ityat
ojc sijacro. 36 Etar Jesusat yajaquey itchdquinat
cahujin quin ehcujacro. Sera cuica ji bin bitara
tan chdjactara, ey bahndc ehcujacro. 37 Ehcwayat
Gerasina ay wini rehjecro. Ay wini rehquit, Jesus
quin wajacro:

—Usar ititi jawi. Cajc istiy sicor biwi, wajacro,
Jesus quin.

Etat Jesus cand sar raujacro. 38 Rauyat sera cuicd
bar wanictin biyat Jesus quin conjacro:

—As bah owar ben acu ajc waawi, wajacro.

Eyta cuar Jesusat ajc waatiro. Uchta wajacro:

39 —Behmad cayin quin biwi. Ajat baha tan jajac
chihtd ehcway biwi. Sirat bah obir yajac chihta
ehcuwi, cayin quin.

Etat récaji cuica ji bin eyat pueblo bahnéac cutar
wajacro:

—]Jesusat as urd sar bin cuica Ujacro. As tan wan
chajacro, wajacro.

La hija de Jairo, y la mujer que toco la ropa de
Jestus
(Mt 9.18-26; Mr 5.21-43)

40 Etar Jesus riw rahray cujacro. Erar cur ititan,
uwan ésatro. Jesus wiquic cahmar sécuajacro. Cu-
cayat Jesus quin ahni ténajacro.

41 Uw owdr erar sera ajca Jdirocuano. Jdiroan
secuac usi cararo. Eya Jesus cac cahmar bir cuscar

cuitar chihrjacro. Chihrir ima usi beyin acu Jesus
ojcor conjacro. Uchta wajacro:

42 —As waquij yatro, -wajacro-. Ajdy waquij
istanacro. Eya bara ddcero, -wajacro-. Restat ahra
bar en bicaro, wajacro, Jairoat Jesus quin.

Eyta conyatan Jesus ey usi cuwayta bar bijacro.
Bicayat ey quemir uw rican to béjecro. Beya rabar
Ucajacro. 43 Uw owdr wiwd istiyr6. Wiwa eya
cuercutro. Ey rih cut rauwir bara docero. Cab
eyta acatan abir eyat yarjacro. Wiw ey rehrati
sdcwajatro. Rehrati tan chdcajatro. 44 Jesus rica
tac icar bicayat, wiw eyan Jesus icar wihar wi-
jacro. Wiquir Jesus oya butajacro. Butayat abir
yarqueyan sicor bar tan jajacro. Bar chihrjacro.
45 Eyta yajcayat wajacro:

—¢Rehrat as butayi? wajacro.

Etat bahnaquinat wajacro:

—Batro, rehrati butatiro, wajacro.

Bahnaquinat eyta wajacro. Etat Pédroat wajacro:

—Siwquibu, bah quemir rican to binat ucaro.
¢Bitara reht eyta tayoqui? wajacro.

46 Etat Jesusat wajacro:

—Istiyat as butajacro. Ajatan itro. As ura cuitar,
as camur cuitar uwa bar tan jajacro. As butar car
bar tan jajacro, wajacro.

47 Etat wiwat séhwajacro: “Ajat yajacan Jesusat
itro. Ey cahmar bitach rahcuajatro,” séhwajacro.
Eyta sehwar Jesus cac cahmar wijacro. Wiquir
ayot tiu rabar ey cac cahmar cuscar cuitar chihr-
jacro. Chihrir Jesus quin ehcujacro. Ehcwayat
bahndaquinat rahjacro. Uchta wajacro:

—Ajat bah oya butajacro. Butayat cab rehti bar
tan jajacro. Ab bar chihrjacro, wajacro.

48 Eyta wacayat Jesusat ey quin wajacro:

—Wiwu, bahatdn “Jesusat as tan jacayqueyra,”
séhwajacro. Eyta séhwajac etar ajat bah bar tan
jajacro. Ohbac biwi, wajacro.

49 Eyta wacayat icar Jairo wacji chinjac chihta
cat bar ehcway wijacro. Wiquir wajacro:

—]Jairou, bah wacji bahnac bar chinjacro, -
wajacro-. Siwquib acsar roti jawi, wajacro.

S0Jesusat eyta rahcuir wajacro:

—Ay wini rehti jawi. Ajat bah waquij bar
tan chacata séhwawi. Eyta séhwayat bar tan
jacayqueyra, wajacro.

Etat bar béjecro, Jairo usi cuwayta. 51 Usi cur
car Jesusat cahujinra rau aytiro. Cuatan Pedro cat,
Juan cat, Santiago cat, wacja tet cat, ab cat eyin
owadr raujacro. 52 Uwa séhwanar bin yarjac racar
oyyinjacro. Conay yinjacro. Eyta cudcayat, Jesusat
wajacro:

—Oti jawi. Cohwti jawi. Waquij eyra yartiro.
Chintiro. Chinti cuar camjacro, wajacro.

53 Jesusat eyta wacayat, uwan ey buror sis-
chacro. Cuechira yarjac ay itchacro. Etar Jesus
buror sischacro. >4 Cuatan Jesusat cuechira yarjac
atcar yehwjacro. Yehwir wajacro:

—~Cuechiru, cui yehnwi, wajacro.

55 Wacayat yarjac ey ajcan sicor bar wijacro.
Wiquir cui bar yehnjacro. Etat Jesusat abin quin
wajacro,

—Cuechira ira wiwa, wajacro.

56 Etan tetinat, abinat, cahujinat Jesus
wahitchacro. Ub yehwjacro. Cuatan Jesusat
cahujin quinora ehcu aytiro.

9

Jests envia a los doce discipulos
(Mt 10.5-15; Mr 6.7-13)

1 Etar Jesusat ima chiwa doce eyin ima quin
chijacro. Chiwa Jesus quin bequir, Jesusat eyin
quin urd wijacro. Camur wijacro. Cuica te siayta
acu, resta cat chihrayta acu, cuercur tan chacayta
acu ura wijacro. Camur wijacro. 2 Eyta wiquir
Sir cara rehquey chihtd ehcun ayjacro. Yarquin
tan jaquin ayjacro. 3 Chiwa beyin cahmor Jesusat
wajacro:

—Baat ehcway bécayat, ata béowi. Tec cat, iroc
cat, ira cat beti jawi. Raya cat, camis istiy cat beti
jawi, -wajacro-. 4 Ba pueblo istiy beyar caran, bi
usi cUctara im esar ituwi, -wajacro-. Acsar bequic
ocso tas im esar ituwi, -wajacro-. 5 Eyta cuara bi
pueblo cutar uwat ba ajca bar jacayat, ey pueblo
cutar uchta yajwi. Ba acsar bécayat, ba quescar
ojcor cajc bur béquiquey, umit béquiquey yiw yiw
ter bahwi. Uw éyinat ba Sir chihtd ehcuquin
ruhwujac ques Sirat cuécwata ey istayta acu eyta
yajwi, wajacro, Jesusat ima chiwa quin.

6 Etat chiwa bahnaquin béjecro. Pueblo istiy,
pueblo istiy ehcwot bejecro. Chihta ay bi ehcwot
béjecro. Bisar bisar bequic cut yarquin cat tan
jacot béjecro.

La muerte de Juan el Bautista
(Mt 14.1-12; Mr 6.14-29)

7Jesusat yajaquey rey cara ajca Herddesat rah-
jacro. Uwat chiht istiy, chiht istiy teway yinjacro.
Etar Herddesat eyta rahcuir, “;Jesusat bi chihta
cuitar yajctara?” sehway yehnjacro. Uw cahujinat
Jesus ojcor wajacro:

—Uya Juan uw rih sar siwquibro. Juan chinjac
cuar, sicor estaji yehnjacro, wajacro.

8 Cahujinat Jesus ojcor wajacro:

—Uyan uchicri Elias Sir chihta ehctquibro, wa-
jacro.

Istiyat wajacro:

—Sir chihtd ehcuquib cahmor bin eyro, wa-
jacro. 9 Eyta cuar Herddesat wajacro:

—Ajmar chihtd cuitar Juan yaujacro. Juan cuisa
cuijacro. Eyta cudcayat ¢Jesusan bitara binca? Eyat
yajquic chihta bucoy bucoy rahcro, wajacro.

Etar im ub cuitar ita racar rehjecro.

Jesus da de comer a cinco mil hombres
(Mt 14.13-21; Mr 6.30-44; Jn 6.1-14)

10 Jesusat chiwa Ayjaquin sicor béjecro. Sicor
bequir, bahnac yajaqueyan ]esus quin ehcujacro.
Ehcwayat Jesusat eyin ajquir béjecro. Betsaida
pueblo intac cuwayta imara béjecro. 11 Bécayat
rica bahndquinat itchacro. Bequic itchacro. Istir,
questoc béjecro. Erar cucayat, Jesusat uwa owar
ténajacro. Tenar Sir cara rehquey chihtd ehcu-
jacro. Yarqueyin cat tan jdjacro. 12 Jesusat eyta
ehcur, yarquin cat tan jaquir, bar tin bicayat chi-
wat Jesus quin cur wajacro:

—Isan ubach bar cuitatro. Usatra uw istiy ititiro.
Tini cat bar tin bicaro. Eyta bira uwa sicor aywi.

Pueblo cut beyin aywi. Ubach cut beyin aywi.
Ubach cat, ira cat wahitay aywi, wajacro.

13 Waquit Jesusat chiwa eyin quin wajacro:

—Behmarat ira wiwi, wajacro.

Waquit wajacro:

—Icri wicajatro. Is panan esi étanro. Rih ruwa
bucatanro. Uw rican to yayin acu icri wicajatro,
isat ira wahy bétitara. 14 Ey rican serin sawujacan
cinco milcuano, wajacro.

Etatan Jesusat eyin quin wajacro:

—Uwa chihr aywi. Ic icar chihr aywi, -wajacro-

Cuisa cincuenta awan ajquir, cuisa cincuenta
awan ajquir chihr aywi, wajacro.

15 Etat éyinat uwan ic icar chihr dyjacro. Etat
bahnaquin bar chihrjacro. 16 Etar Jesusat pan esi
bi cat, rih ruwa bucdy bi cat at cut yehwjacro.

Yehwir cuacur wahitchacro. Cuacur ita rabar Sir
quin “Bah ur ayro,” wajacro. Eyta waquir pan

cotchacro. Cotir chiwa at icar wijacro. Uw owar
tahwun acu wijacro. Wicayat, éyinat tahwujacro.
17 Tahwur, bahndquinat yajacro. Uw bahndquinat
yarsa yajacro. Yaya tihryat, pan cajcar cat, rih
ruwa cajcar cat sicor Sécuajacro.  Sécuajaquey
chocha doce cuin tas ehnchacro.

Pedro declara que Jesus es el Cristo
(Mt 16.13-20; Mr 8.27-29)

18 Riy istiy Jesusat Sir ojcor conjacro. Im istir
conjacro. Chiwa ecsar cuar conjacro. Conar,
chiwa quin tayojocro:

—Uwat waquit, ¢asan rehrca? tayojocro, Jesusat.

Etat éyinat wajacro:

19 —Cahujinat waquit, bahan Juan uw rih sar
siwquib yarjaqueyro. Cahujinat waquit, bahan
Uchicri Elias bijaquin sicor wijacro. Cahujinat
waquit, bahan uchicrias Sir chihtd ehcuquib istiy
yarjaquey Oraro.

20 Etat Jesusat wajacro:

—Baat waquitra, ¢asan rehrca? wajacro, ima
chiwa quino.

Eyta tayoyat Pédroat wajacro:

—Bahan Cristoro. Sirat bah ayjacro, wajacro.

Jesus anuncia su muerte
(Mt 16.21-28; Mr 8.30-9.1)

21 Etar chiwa bahnaquin quin wajacro:

—Istiy quinoi as ojcor ehcuti jawi, wajacro.

22 Acsar uchta wajacro:

—Asan Uw Siuquib uwat bitara Utara
ruhwayqueyra. Judio werjayinatan, sacerdote
carinatan, bachan chihtan siwquinatan as ria yajti
jacayqueyra. Etar as yauwayqueyra. As yauyat bay
cuanyat sicor estaji yehninro, wajacro.

23 Etat Jesusat bahnaquin quin wajacro:

—Biyinan as chiwa yin cuntara, imar chihtara
sihwati jacataro. Imar chihtd cut yajti cuar as
chihtd yajcataro. Cuanmi cut, cuanmi cut eyta
yajcataro. Uwat as chihtd ques eyin yauwata
Oraro. Blyinan as ques icar eyta yauwata tacat as
Wacati ajcd ji becayat, eyin as chiwa chacataro, -
wajacro, Jesusat-. 24 Cahujinat imdr yauwic cah-
mar roocayat, as chihta cacajar Oraro. Biyinatan
eyta cati cudcayatan, eyin Sdcataro. As ajc rahcti
reht sacataro. Cuatan as chihtd ques, uwat cahujin
yauwata Oraro. Biyinan as chihtd ques yauyatan,

ajat eyin siwayqueyra. Siuyat, eyin Sir jor cuacur
itayqueyra, -wajacro-. 25 Uw cahujinat ray cat, oya
cat, cajc cat cuit sécuata Oraro. Eyta secua cuar,
¢im eyta cab oc icar béjeca? ¢Bahndc chiwajaca?
Eyta béyeyra imdr ajc cat chiwdyqueyra. 26 Biyinan
uw cahmor aywini rehquit, “asa Jesus chiwai ba-
tro,” wacayat, ajat rahra cat ey ojcor “as chiwai
batro,” waquinro. Asan Uw Siuquib cuacur bin
caran cuit yehnar sicor wiquinro. Asan Sir Tet jor
cara yehnar uch cut wiquinro. Sir cuacur cacum
carin owarwiquinro. Eyta wicayat, “eyin as chiwai
batro,” waquinro. 27 Ajat ba quin wacaro. Sir
iman cara chdcataro. Usar uwat cahujinat Sir eyta
chaquic ey istataro. Anto yarti cuat eyta istataro,
wajacro, Jesusat chiwa quino.

La transfiguracion de Jesus
(Mt 17.1-13; Mr 9.2-8)

28 Eyta waquir, abi cudnyatara, Jesusin cubar
icar béjecro. Pedro cat, Santiago cat, Juan cat
béjecro. Etan béjecro, Sir ojcor conin acu. Erar
Sir ojcor cona rabar eyin ub acat Jesus arjacro.
29 Aryat oya cuasdy beo beo waajacro. 30 Eyta
Cudcayat uw cuisa bucdy bin cat eyin acat waa-
jacro. Uchicri cohtin Moisés cat, Elias cat waajacro.
Wan beo beo waajacro. Waar Jesus owdr rahra
rahra tewjacro. 31 Jesus chinic chihtd tewjacro.
Jerusalén cuitar chinata chihta tewjacro. Sir chi-
hta caba yajquin chinata tewjacro. Jesus Uchicri
cohtin owdr eyta tewjacro. 32 Eyta tewyat icar
awat, Pédroin cdmyarat cudjacro. Etar sicor ajc
wijacro. Ajc wiquir ititan, Jesusan rahs churotir
wan beo béoro. Jesusat cahujin cuisa bucay bin



San Lucas 9:33 Ixiv San Lucas 9:41

owadr tewro. 33 Etat cuisa bucdy binan sicor beya
yinyat, Pédroat Jesus quin wajacro:

—Siwquibu, isan usaran yarisro. Isat chohcha
bay tuwin acu ajc waawi, -wajacro-. Istiy bah acu,
istiy Moisés acu, istiy Elias acu tuwinro, wajacro.

Pédroat eyta waquic ay séhwati tewjacro.

34 Eyta wacayat icar, bowaramat eyin ehyd cay
tunjacro. Bowaramat tunyat ay wini rehjecro.
35 Eyta cudcayat, bowaram tan sar cuar Sirat wa-
jacro:

—Uchan as waquijré. Ajat ey cdjacro. Cara
yehnin waquir chéjacro. Ey ajc rahcwi. Ey chihtd
cawi, wajacro, Sirat.

36 Etat Pédroinat wahitchacro. Ititan, imarin
owar cahujinra batro. Jesus im istitro.

Jesus sana a un muchacho que tenia un espiritu

malo
(Mt 17.14-21; Mr 9.14-29)

37 Cuanmi cuit Jesusin, sicor isu wihdar béjecro.
Bécayat dcatar ricd to binat tihrdy rojocro. 38 Eyta
tihra rabar uw tac icar bin ser istiyat wajacro:

—Siwquibu, ajat bah ojcor conro. As waquij
wahituwi. Eyan as wacja istan binro. 39 Eya cuicat
ica icar técaro. Técayat abay cohwro. Ticji bicaro.
Cac sar orjir cat waacaro. Orjir waacayat, abay
ti ti tiuro. Cuicat ey bucoy bucoy cudcaro. Et bah
cun batro. 49 As waquij roquir ajat ba chiwa quin
conjacro. Cuica uquin conjacro. Eyta cuar €yinat
bitach uc ayajatro, wajacro.

41 Eyta wacayat Jesusat wajacro:

—Ah cutar uwat Sir tamo sihwatiro. Chihta uni
bi tehmoro. As ba owar Uchicri itchacro. ¢As chihta

cuitar yajcata bin baat bitat sinin yajca? Baat sinti
Cudcayat, ¢ajat caban bita siwataca? -wajacro-. Bah
wacja as quin rowi, wajacro.

42 Eyta wacayat, sah ey Jesus quin rojocro. Ro-
cayat cuicat sah ey ehnchacro. Eyta cuar, Jesusat
cuicd quin taniric wajacro:

—Cuicu, sah ey ura sar bin yehnar biwi, wa-
jacro.

Jesusat eyta waquir, sah ey bar tan jajacro. Tan
jaquir, sicor tet at icar wijacro. 43 Etar bahndquinat
Sir tamo ay sihwajacro. “Sirat bahnac yajcataro. Bii
yajcajari batro. Bahndc yajcataro,” sthwajacro.

Jesus anuncia otra vez su muerte
(Mt 17.22-23; Mr 9.30-32)

Uwat Jesusat yajaquey chihta tamo séhwayat,
Jesusat chiwa quino wajacro:

44 —Uch rahcwi. Uch chihtd cat sthwawi. Asan
Uw Siuquib cahujin at icar wicayqueyra, wajacro,
chiwa quin.

45 Eyta wacayat, ima chiwat bi ojcor tewictara
ayra rahctiro. Eyinat chihtd ay rahcti acu ay ehcuti
ruhjacro. Etar cat éyinat ey ojcor tayon yajquit cat
ay winiro.

cQuién es el mads importante?
(Mt 18.1-5; Mr 9.33-37)
46Ttchareht, Jestus ima chiwa rahra rahra tecuay

yinjacro. Imar owdr biyan caran cuitara ey ques
técuajacro. 47 Cuatdn, Jesusat eyin urd itchacro.
Bitara sihwactar itchacro. Eyta istir Jesusat sah
istiy cdjacro. Caquir im ecsar chdjacro. 48 Sah erar
chaquir eyin quin wajacro:

—Biyinat as chiwa chajac rehquit, sah uch ajca
ji bécayat, éyinat as cat ajca ji bécaro, -wajacro,
Jesusat-. Eyta cat biyinat as ajca ji becayat, éyinat
as ayjaquey cat ajca ji bécaro. Ba biyin cahujin obir
yajquin acu eyin acu cacum chdcayat, caran cuitro.

El que no esta contra nosotros, estd a nuestro
favor
(Mr 9.38-40)

49 Etat Juanat Jesus quin wajacro:

—Siwquibu, isat cahujin itchacro, -wajacro,
Jesus quin-. Isat ititan, cahujin eyat cuicd ucsiayro.
Isat rahcuit uc si ayin acu “Cuicu, ajat Jesus ajc cut
bah uc técaro,” wajacro. Eyta wajac etar isat ey
técuajacro. “Eytara yajti jawi,” wdnora, isat. Eya is
owar bin bér etar eyta técuajacro, wajacro.

50 Eyta wacayat, Jesusat Juan quin wajacro:

—Eyta técuajar bin técuajacro. Biyan ba quehsuti
Cudcayatan, eyan ba owdr binro. Etar ser ey cuica
as ajc cut Ucayat técuajar binro, wajacro, Jesusat,
Juan quin.

Jesusreprende a Santiagoy a Juan

>1 Itchareht, yajcajareht, Jesus Jerusalén ben
yehnjacro. Sir quin cuacur ben ac bar cab cu-
caro. Etar Jerusalén cuwin ben yehnjacro. 52 Etar
chiwan cahmor ayjacro. Samaria pueblo cuwayta
cahmor &yjacro. Ubach chiin ac ira secuan ac
cahmor dyjacro. Ayat béjecro. 53 Beyar, Samaria
pueblo cucayat, erar uwat icri witiro. Ubach cat,
ira cat witiro. Jesusin Jerusalén bic etar witiro.
>4 Samdriainat ira witi etar Jesusin becayat, San-
tidgoat cat, Juanat cat Jesus quin wajacro:

—~Caru, ¢Isat Sirat cuacur bin oca ayayta acu
chidtayica? ¢Ocat eyin sdcayta acu chidtayica? wa-
jacro.

55 Eyta wacayat, Jesusat chiwa técuajacro. Tecuar
uchta wajacro:

—Eytarun yajti jawi. Eytarun chiti jawi, wa-
jacro.

56 Etat pueblo istiy cuwayta acsar béjecro.

Los que querian seguir a Jesus
(Mt 8.19-22)
57Etar ibt awat beya rabar ser istiyat Jesus quin
wajacro:

—Bah birar bictara as cat bah jor erar benro.
Bah jor sinay benro, wajacro.

58 Etat Jesusat wajacro:

—As ajc rahcwi. Sinacub cat ucar chiro.

Ruwasir cat chicha_chiro. Cuatdn asan Uw
Siuquibra camin acu ubach batro, wajacro.

59 Etar acsar bécayat, Jesusat istiy quin wajacro:
—As jor sinay biwi. As chiwa chawi, wajacro.
Etat uw eyat wajacro:

—Caru, récaram as teta chinic ocso tas usar itinro.
As tet yaryatan chein ey ruhcuinro. Etar bah owar
sinay benro, wajacro.

60 Etat Jesusat wajacro:

—~Cahujinat as chihtara catiro. Cati éyinan
chéinan wanro. Eyinat chein ruhcuataro. Cuatan
bahatra as chihta caquir uw quin ehcuwi. Bahatra
Sir cara rehquey chihta ehcuwi, wajacro, Jesusat.

61 Etat istiyat Jesus quin wajacro:



San Lucas 9:62 Ixviii San Lucas 10:5

—~Caru, as bah jor benro. Bah jor sinay benro.
Eyta cuar rehcan as cayin quino ibtu benro. As usi
cayin tihray benro, wajacro.

62 Etat Jesusat wajacro:

—Biyinat as chihtd cdcayatan €yinat bahnac
cham bdahtaro. Eyinat sicor war wadjatro. Sicor
war wadyeyra, Sir cara rehquey cuitar beya
bareyra, wajacro, Jesusat.

10

Jesus envia a los setenta

I Ttchareht Jesusat chiwa caquir ayjacro. Cuisa
setenta bin caquir ima cahmor ayjacro. Bucaya
awan ayjacro. Iman birar cuwintara erar cahmor
chiwa bucdy awan ayjacro. Pueblo cut cat, acubar
cuitar cat cahmor dyjacro. 2 Beyin cahmor eyin
quin wajacro:

—Uwan eb rijacan wanro. Eb rijdqueyan awan
semar tam rehcdataro. Eyta cat uwat Sir chihta
rahcuir, awan semar as chiwa chdcataro. Eb tam
rehcayat uwat eba bocuro. Eyta cat as chiwa
chdacata binan uw quir binro. Eyta cuar eyin
quin as chihtd biyinati éhcwajatro. Chihta ehcuquin
birach batro. Eyta cudcayat Sir ojcor conwi. Sirat
uw ayayta acu conwi. Ima chihta ehcway ayayta
acu conwi, -wajacro-. 3Etar baat cat ehcway béowi.
Ba tecuas bar bin cuar, ajat ba técuasin tac icar
ayro. Obasin cohtocuin tac icar ayir eyta ba cat
éytaan wan ayro, -wajacro-. 4 Bequic cat ata béowi.
Ray cat beti, ucu cat beti, ques barcat cat beti,
ata béowi. Beya rabar ibt awat uw quin ténati
jawi. Ténati cuar ténoso cha béowi. 5 Beyar bi usi

rauwictar rauwa rabar uchta wawi: “Sirat usar
itquin ohbacit ayw1 ” wawi. 6 Eyta wacayat, ey usi

itquin ba quin ténayat, ba chihta cuitar Sirat éyinan
ohbac it dyayqueyra. Eyta cuara éyinat ténatieyra
Sirat eyin ohbac it dyajatro. 7 Etar ténaquin owar
ituwi. Baan acsar bec acat im esar ituwi. Esar bi
yayin wicayat, ey yawi. Yahn acu wicayat cat yahwi.
Baat eyin quin Sir chihtd ehcuro. Sir chihta ehcuc
tehmar ira baat ohbac yayataro. Istiy usi, istiy usi
itay biti jawi. Ubach istandc sar ituwi. & Ba pueblo
istly, pueblo istiy cucayat, ba quin ténayat, bi ira
Wicayat, ey yawi. 2 Ey pueblo cuitar uw yarquin
tan jawi. Siran cara rehquey chihta cat ehcuwi.
Uchta wawi: “Siran ba ubot cara yehnic cuitar cab
cucaro,” wawi.

10°Eyta cuar bi pueblo cutar ba ajcd bar chacayat,
ey pueblo cut uchta yajwi. Pueblo cuitar ibt awat
uchta wacay béowi: 11 “Ba pueblo cajc bur yiw yiw
ter bahcaro. As ques ojcor béquiquey yiw yiw ter
bahcaro,” wawi, uw quin. “Baat Sir chihta rahcti
ey ehcun ac ajat yiw yiw técaro,” wawi. “Eyta cuar
baat uch sihwawi. Baat ey rahjaquir waquit, Sir
cara rehquey cutar beta binro. Eyta cuar baat
ey chihta rahctiro,” wawi, wajacro, Jesusat chiwa
quin.

12 °Ajat ba quin wacaro. Chihtd rahcti ques,
cabara tinyat, Sir tayar yajac ques cuecuc cab
cucayat, Sirat ey pueblo cut itquin cuécwayqueyra.
Pueblo ey cuit itquin Sodomin cuécujac cuit
Cuécwayqueyra, wajacro, Jesusat.

Los pueblos desobedientes
(Mt 11.20-24)



San Lucas 10:13 Ixx San Lucas 10:16

13Jesusat bucoy wajacro:

—Pueblo Corazin uw cat, pueblo Betsaida uw
cat conu cuac sécayqueyra Eyinat as chihta cati
Cuacayat conu cuac Ssacayqueyra. A]at yajac eyan
it cuar as chihtara rahctiro. Ajat eyin pueblo cut
yarquin tan chdjacro. Eyinat eyta itchacro. Itchac
cuar, as chihtara rahctiro. Ajat siwjaquey cucdj
cuitar rahcui cuar, urd icar chihta catiro. Cuatan
Tiro pueblo itquinra ur €ytara batro. Ajat éraran
eyta yajaquir waquit, ajat chihta siwjaquir waquit,
éyinra Uchicrias ay bar yajquic etchac icatro. Ay
bar yajac cue rehquit oya ay bar bi chajac icatro.
Oca bur imar sibara cuitar ohjoc icatro, -wajacro,
Jesusat-. 14 Eyta bira cabar tinyat, Corazinat tayar
yajac ques Sirat cuit cuécwayqueyra. Cuatan Tiro
UWI‘E%, Sidon uwra etach cuécwajatro, wajacro, Je-
susat.

15 Acsar Capernaum pueblo uw ojcor wajacro:

—~Capernaum uwat cudyinir sthivaro. Imar Urara
Sir quin béyata sihwaro. Eyta cuar éytara beya
bareyra, -wajacro-. Cuatan éyinra cab oc icar
béyayqueyra, wajacro, Jesusat.

16 Waquir chiwa quin wajacro:

—Biyatan baat waquic rdhcyatan, éyatan as chihta
cat rahcro, -wajacro, Jesusat-. Eyta cat biyatan
baat waquic chihta cati ruhwuyat, éyatan as chihta
cat cati ruhwuro. Eyta cat biyat as chihta cati
ruhwuyat, éyatan Sir chihtd cati ruhwuro, wa-
jacro, Jesusat chiwa quin.

Regreso de los setenta

17 Etar Jesusat chiwa cuisa setenta dyjacan
bécajareht yajcajareht, sicor béhjecro. Sicor ahni
béhjecro. Etar Jesus quin wajacro:

—Caru, isat cuica uc si ayjacro, uw ur icar bin.
Bah ura cuitar, camur cuitar uw ur icar bin cuica
uc si ayjacro, wajacro, chiwat Jesus quin.

18 Etat Jesusat wajacro:

—Ajat cuacur itit, Sisrdm Satanasan cuacur bin
bar tijcajacro. Cuir chihcuat ic oso ayir eyta
Sisram cat eyta tijcajacro. Sirat ey burbar yajacro,
-wajacro-. 19 Eyta bira as chihtd rahcwi. Baat
cumord cat, caruw cat sahuwin acu ajat ba quin
camur wijacro. Etar cumoroat cat, caruwat cat ba
ruhwajatro. Sisramat as chihta yajti ac ba cayar
yajca racar cuar, ba cayar yajti acu ajat ba quin
camur wijacro. Urd wijacro. Etar Sisramat ba cayar
ydjcajatro. Ruhwajatro. 20 Eyta cuara eyta rehquiti
tahnac ahni rehti jawi. Baat cuicd uc si ayic re-
hquiti tahnac ahni rehti jawi. Cuatan uch ojcotra
ahnian tahnac rehwi. Sirat ba ajcan cuacur carit
cuitar cuihsujacro, -wajacro, ima chiwa quin-.
Baat ey chihta cajac reht ajc cuihsujacro. Etar ba
siwataro. Eyta siwata cuihsujac etar ahnian tahnac
rehwi, wajacro, Jesusat ima chiwa quino.

ElHijoy el Padre
(Mt 11.25-27;13.16-17)

21 Eyta waquir, Sir Ajcan Cdmuran Ey cuitar Jesu-
san ahni rehjecro. Eyta rehcayat Jesusat Sir quin
wajacro:

—Siru, Tety, bah ur ayro. Cuacur aba cuitar, ca-
jcan ican bahnac cuitar bah caran cuitro. Behma
ura cuitar uw cdjacro. Urdn ajcan cuit binra catiro.

Cuatdn sasd uran wan bin cdjacro. Eyta caquir eyin
quino behma chihta ehcujacro. Sir cara rehquey
cutar bitaratar ey ojcor bahnac ehcujacro. Ura
cuit bin quinora ehcutiro. Cuatan sasa uran wan
quinora bahnac ehcujacro, wajacro.

22 Etar uw quin wajacro:

—Sirat Tetat as at icar bahnac wijacro. Biyan
Sir waquijtara rehrati istitiro. Cuatan Tetatrun itro.
Eyta cat Tetan rehrtara uw bahndquinatan istitiro.
Cuatanwacjatrun Tetanitro. Ajatrunrehrtaraitro.
Wacjatan biyin quin ehcwayat, éyinat cat Tetan
itro. Siran itro, wajacro, Jesusat.

23 Eyta waquir chiwa quin cahujinatra rahcti
cuar uchta wajacro:

—Baat behmar ub cut ay bin itchacro. Etar
ohbac itayqueyra. 24 Uchicri Sir chihtd ehcuquinat
baat itquey it cun rehjecro. Rey cdrinat cat baat
itquey it cun rehjecro. Ricdn to binatan it cun
rehjecro. Eyta cuar éyinat istiti rehjecro. Ba cucdj
acat tewquey éyinatan rahcua racar rehjecro. Eyta
cuar rahctiro. Cuatdn baatrun bar rahjacro. Bar
itchacro, wajacro, Jesusat ima chiwa quin.

Ejemplo del buen samaritano

25 Riy istiy judio bachan chihtan siwquibat Jesus
quin tayojocro. Jesus cayar yajquin sihwar uchta
tayojocro:

—Siwquibu, bahat ititan, ¢Ajat icr yajcataca? Sir
quin cuwayta ¢ajat icur yajcataca? ¢Bahat bitara
séhwataca? wajacro.

26 Etat Jesusat rahra tayojocro:

—¢Sir bach caritan chihta caritan cutar icur
cuihsu bahjaca? Bahat itit, ¢bitara cuihsu bahjaca?
tayojocro, Jesusat.

27 Eyta tdyoyat bachan chihtdn siwquibat wa-
jacro:

—Sir bachan chihtdn cuihsur bahjacan uchtaro:
Siran sehndac chawi. Bah urd istan cuitar, ajc
istdn cuitar, bah canar chihchir bahndac cuitar,
bow bahndc cuitar Siran sehnac chawi. Eyta cat
behma urd cut behman sehnac eyta cahujin cat
eyta sehnac chawi. Sir bachan chihtan éytaro,
wajacro, bachan chihtan siwquibat.

28 Etat Jesusat wajacro:

—Bahat yaris wajacro. Bahatan eyta yaris
ydajctara, Sir quin cuwataro, wajacro.

29Etat bachan chihtan siwquibat uw cac cahmar
ay waac cun rehquit, Jesus quin bucoy tayojocro:

—*“Cahujin,” wacayat, ¢biyin ojcor waqui?
tayojocro.

30 Biyin ojcor wdctara ehcun acu Jesusat uchta
wajacro:

—Ser istiy Jerusalén bin Jerico pueblo cuwin
bijacro. Bicayat bésinat ey cdjacro. Caquir yaran
abay tajacro. Tajquir oya cat, ray cat ey ohnor
bahndc siu bejecro. Etar ser eyra ibit awat cham
bahjacro. Yaratan chéinan wan cuaquir cham
béhjacro. 31 Etat icar sacerdote ey ibt awat bi-
jacro. Eyta bicayat, tac yehwjaquey itchacro.
Istic cuar ajca yajtiro. Ecoso tiw acsar bar bi-
jacro. 32 Etat ey questoc levi uw cat bijacro.
Bicayat tac yehwjaquey itchacro. Istir eyat cat

ajcd yajtiro. Ecoso tiw acsar bar bijacro, -wajacro-

33 Etat bucoy Samaria uw cat ey ibt awat bi-
jacro. Bicayat tac yehwjaquey istir, ey racara cue
rehjecro. Cue rehquir sehnac rehjecro. 34 Eyta
rehquitrun tac yehwjaquey quin cur ey sacujacro.
Sec cat, tima cat chajacro. Chaquir cat, sacur cat,
oya cuitar questajacro. Etar ima asanica arcutar
tac yehwjaquey yehwir chdjacro. Eyta chaquir
camic usi cuwin béjecro. Erar cur catrun tac
yehwjaquey obir yajacro, Samaria uwat. 35 Eyta
yajquir cuanmi cuitrun camic ubach cayib at icar
cham bahjacro. Obir yajcayta acu cham bahjacro.
Cham bahr, ubach cayib quin “Ajat récaji raya
bucay tuninro,” wajacro. “Bahat tac yehwjaquey
obir yajwi. Eyta yajcayat, ray echi ahuyeyra,
ajat sicor bah quin tdninro. Obir yajquic tayar
ajat sicor tuninro. Ajat wiquir tuninro,” wajacro,
Samaria uwat. Jesusat uw quin eyta wajacro.

36 Etar bachan chihtan siwquib quin tayojocro:

—Ey awat cuisa bay bin béjecro. Bahat ititan,
¢Biyatima sehndc eyta tac yehwjaquey eyta sehnac
chacyi? tayojocro, Jesusat.

37Etat bachan chihtan siwquibat wajacro:

—Yarquey obir yajdqueyat ima sehnac eyta
yarquey cat eyta sehndc chdjacro.

Etat Jesusat wajacro:

—Bahat cat eyta yajwi, wajacro, bachan chihtan
siwquib quin.

Jesus en la casa de Martay Maria

38 Eyta waquir Jesusin acsar béjecro. Acsar
bécayat, Jesus pueblo istiy cuit cujacro. Erar cu-
cayat wiwat ubach wijacro. Wiwa ajca Martaat

Jesusin quin ubach wijacro. 39 Marta tand ajca
Mariacuano. Jesus usar rauyat, Maria Jesus ecor
chihrjacro.  Jesusat waquic rahcuay raudjacro.
40 Eyta cuar Martara ira anic rehquit caysiro. Eyta
cudcayat Mdrtaat Jesus quin bir wajacro:

—~Caru, as tanat as cuitar yajti chac bahjacro.
¢Bahat as tamo sihwatiica? -tdyojocro-. As tana quin
as cuitar anay aywi, wajacro.

41 Etat Jesusat wajacro:

—Martau, Martau, bahatra chihtd istiy, chihta
istiy sehwa yatro. Bahan cdysian abayro. 42 Cuatan
istandc ey yajcayatan ayan cuitro. Mariat eyta ya-
jcay raujacro. Eyta yajcay raujaquey biyati Siwajatro,
wajacro, Jesusat Marta quin.

11

Jesusy la oracion
(Mt 6.9-15,7.7-11)
1 Riy istiy Jesusat Sir ojcor conjacro. Cona
tihryat, ima chiwa istiyat wajacro:
—Caru, Juanat ima chiwa quin Sir ojcor conic
siwjacro. Bahat cat isan eyta siwi, wajacro.
2 Wacayat, Jesusat chiwa quin Sir ojcor conin
siwin ac uchta wajacro:
—Baatan Sir quin conyat uchta wawi:

Tetd, uwat bah tamoan ay séhwataro. Bah uw
bahnaquin acu Cara yehnwi. 3 Cuanmi
cuit, cuanmi cuit is yayin acu ira wiwi.
4 Cahujinat is tayar yajcayat, isat sicor tan
wan ténaro. Etar isat bah tayar yajcayat,
sicor is cat tayar bar chawi. Isat ay bar

yajquin sihwayat, is eyta yajti acu siuwi. Isat
ay yajquin aywi.
Jesusat eyta jaw conin acu siwjacro.

5> Acsar Jesusat eyin quin wajacro:

—Iwoquin quin baat chey ubot ira chiay biquir
waquit, ey quin wacata Oraro: 6 “Chahru, as ac ira
WIiwi,” wacata Oraro. “Awan as cdyinan cajc istly
bin bar wijacro. Eyta cudcayat, ajat ey quin icri
Wicajatro,” wacata Oraro. 7 Eyta waquir waquit usar
bin eyat wacata Graro: “As quehwuti jawi,” wacata
Oraro. “Querat bar tunjacro. Cay tunir sicar as
bar camjacro. Sas owar bar cdmjacro,” wacata Oraro.
“Ajat bitach wicajatro. As bitach yéhnajatro,” wacata
Oraro, usar eyat. 8 Eyan ba iwoquin cuar icri witiro.
Cuatén ey quin seo chicayatra, bar wicayqueyra. Icur
chictar bar wicayqueyra, wajacro, Jesusat chiwa
quino.

9 ’Eyta cat icur rdcartara, Sirat ey wicayta
acu conwi, -wajacro-. Eyta conyat, Sirat bar
Wicayqueyra. Icur racartara, Sir cac cahm conay
biwi. Eyta conay bicayat, baat ictur uroctara
istdyqueyra, -wajacro-. Tunjaquey waan chicayat
cat, Sirat rahcuir ba acu bar waayqueyra, -wajacro-
. 10 Biyat conictara, ey at icar wicaro. Biyat conay
bictara, eyat itro. Biyat tunjaquey waan chictara,
eyin ac waacaro, -wajacro, Jesusat chiwa quin-.
11Sasé tetinu, ba wacjat ba quin rih ruwa chicayat,
baat waquich quin cumoroi witiro. Rih ruwa
Wwicaro, -wajacro-. 12 Eyta cat sisbur ahnd chicayat,
baat caruwi witiro. Ahna wicaro. 13 Ba urd ay bar
cuar, ba waquij quin ay bi racar wiquic sinjacro,
-wajacro, sasd tet quin-. Eyta cat Siratan ba Tetatan

cuacur éyatan ba quin racar cuit wicayqueyra. Baat
ey quin chicayatan, Siratan ima Ajcan Camur Ey ba
ur icar chacayqueyra, wajacro, Jesusat.

Acusan a Jesus de tener el poder del demonio
(Mt 12.22-30; Mr 3.19-27)

14RiyistiyJesusat sera urd sar bi cuicd uc ayjacro.
Cuicat ser ey ruhwujac rehquit, ajc batro. Jesusat
cuicd uc ayatan, ser ey sicor bar tewjacro. Sicor
bar ajc chiwaajacro. Ajc tewyat uw ub yehwjacro.
15 Eyta cuara uw tac icar bin cahujinat wajacro:

—Cuica cara ajca Beelzebu ura cut camur cut
Jesusat cuica uc si ayro, wajacro, imar owar.

16 Cuatan cahujinat Jesus quin wajacro:

—Is cac cahmar Sir urd cut bahnéac bar yajcata
ehcuwi. Siri bar binat ydjcajar bi yajwi. Isat cuacur
Sir imat bah ayjac istayta acu eyta yajwi, wajacro.

Jesus urd wahitin acu eyta wajacro.

17 Eyta cuar uwat sihwacan Jesusat itchacro.
Etar eyin quin wajacro:

—Satanasat uw ur icar bin ima Satands uc
tétiro. Bi gobierno wahwur rahr rahr tec quej-
cayat, ey gobierno bar bahnataro. Eyta cat usar
itquin imar owar rahra rahra tec quejcayat, bar
sdcataro. 18 Eyta cat Satands chiwa wahwuyat,
rahra rahra tiway yinyat, Satanas chiwan imar
owar bahnataro. Baat waquitan, ajatan Beelzebu
ura cut cuicd uc si ayic, wacaro. 19 Cuatdn
Beelzebu ura cut, camur cut ajat cuica uc ayquir
waquit, ¢ba chiwatra bi urd cut uc ayic sihwaqui?
Baat ititan, ¢bi chihta cuitar uc si ayqui? Baatan
itro. Etar behmar chiwat ba urd wahitayqueyra.
Ura wabhitir ba cahm icar tewayqueyra, -wajacro,

Jesusat uw quin-. 20 Eyta cuar Sir urd cut ajat cuica
uc si ayat, uch sthwawi. Sir cara rehquey ba ubot
yehnjac, sthwawi, wajacro, Jesusat.

21°Sera chihchir bijiyat ima ubach ay bi querat
acor uroro. Tota jaw, bajit chaw cuar uroro. Eyta
Uroyat oyan, rayan bitach chiwajatro, -wajacro-.
22 Eyta cuar istiy chihchirdn cuit bijiyat bes yajcay
racaro. Racayat, cayib burbar yajcataro. Tota cat,
bajit cat bahnac siuro. Cayibat tota cuit, bajit cuit
chiw ayti siwata sthwajac cuar, im ohnor bahnac
siuro, -wajacro-. Eyta siwir oya cat, ray cat bahnac
ey ohnor chiwro. Chiwir besin imar chiwa owar
tahwuro, wajacro.

23 ’Biyinan asi jor bdrtara, éyinat as quehsuro.
Eyta cat biyinatan as cuitar chihta ehcuti re-
hcayatan, éyinatan uw quin as chihta cac aytiro,
wajacro, Jesusat.

El espiritu malo que vuelve
(Mt 12.43-45)

24 Acsar Jesusat wajacro:

—~Cuicd uw urd sar bin uquir ayatan, cuica eyat
bir cut itatatara uroy bicaro. Uw bar cuitar wahitay
bicaro. Tan jaquin ac wahitay bicaro, -wajacro-

Eyta cuar bisari itajatro. Bir cuti tan chdcajatro.
Bisari itajar rehquit ima ur icar séhwaro: “As sicor
benro. As birar bin uquir rajactara as sicor erar
rauway benro,” séhwaro. 25 Eyta sehwar bicayat,
rajac cut cur itit, ayro. Bahndc Orojocan wanro.
26 Cuicat ay Orojoc istir cuicd cahujin ucay bicaro. -
wajacro-. Bucoy cuica cuisa cucui bin ucay bicaro.
Cuatan cuic éyinra técuasan cuit binro. Etar eyin
roquir, sera ur icar bequir abay ruhwuro. Récaram

tdhnaqui ruhwtiro. Cuatdn bucoy cuitatra cuit
ruhwuro, wajacro, Jesusat.

La felicidad verdadera

27Eyta wacayat icar, wiw istiyat rica tasar bijiyat
cohwjacro. Jesus quin wajacro:

—Bah sutd wijaqueyan Siratan rdcatro. Bahan bi
ohcua sar bin ubot wijactar, Siratan eyan racatro.
Bah aban Sirat obir yajcataro, wajacro, wiw istiyat.

28 Wiwat eyta cohwyat, Jesusat wajacro:

—Blyinatan Sir chihtd rahcyat, Sirat éyinan
rdcaran cuitro. Biyinatan Sir chihtd cdcayat, Sirat
éyinan racaran as ab cuitro, wajacro, Jesusat.

La gente mala pide una sefial milagrosa
(Mt 12.38-42; Mr 8.12)

29 Ey ricar ricdn to béhjecro. Etar Jesus quemir
uwan to Sécuajacro. Sécuayat Jesusat uchta wa-
jacro:

—Ah uch cutar uw ur ay batro. Sir tamo
sihwatiro. Eyta rehquit, éyinat Sir ura cut, camur
cut bahnac yajcata ehcin acu as quin yajc ayro.
Sirat as ayjactara, aytltara istin acu as quin eyta
yajc ayro. Eyta yajc ayic cuar ajat éytara yajtiro.
Eyta yajti cuar, Uchicri Sir chihta ehcuquib Jonasat
Sirat ayjac ehcur eyta, ajat cat eyta jaw ehcunro.
30 Jonasan rih ruwa cumac bi tan sar bay cuan-
jacro. Bay cuanyat, estaji waajacro. Waacayat,
Ninive uwat ey chihtd cdjacro. Sirat ey ayjac sihwar
cdjacro. Etarwan ah ricara, asan Uw Siuquib cat,
ica tan sar bay cuaninro. Bay cuanyat estaji
yehninro, Sirat as ayjac ehcun acu. 31-32 Etar
cabar tinyat, Ninive uwat ah uch cutar uw cahm
icar tewayqueyra. Ah uch cutar uwat tayar yajac

ehcwayqueyra. Cahmor uchicrias Jonasat eyin quin
Sir chihtd ehcujacro. Etar éyinat chihta cajacro.
Ura ay bar yajquic cat bar tehmojocro, -wajacro,
Jesusat-. Cuat asan ajcan uran Jonas cuitro. Eyta
cuar, ajat waquic rahctiro. Ah uwatra catiro. Uchi-
crias chaucat yajaquey sihwawi. Chauc eya uwa
cara chajaquincuano. Cajc istiy binro. Cajc istiy
cut bin Salomon chihta rahcuay rajacro. Salomon
urdn cuit etar ey chihta sinin ac rahcuay rajacro,
-wajacro, Jesusat-. Cuatan asan uran Salomon
cuitro. Eyta cuar, ah uch cutar uwat ajat waquic
rahctiro. Eyta bira chauwic éyatan uchin cahmi
icar tewataro. Cabar tinyat, Uchinat tayar yajac
ehcwataro, wajacro, Jesusat uw quin.

La ldmpara del cuerpo
(Mt5.15;6.22-23)

33Jesusat eyta waquir wajacro:

—Uwat vela ojcor oc anir cat soya cahmatra
ruhctiro. Cajon satra ruhctiro. Cuatan vela ojcor
ocC anir cuacrar usar chacaro. Eyta chacayat, uwat
usar rauyat, bahnac bar istataro. 34 Ba uban ba

acu oca siran wanro. Oca sira acat bahndc ubaro.
Eyta cat baat ay istictar, bitara yajcata bintara

baatéan itro. Eyta cuar ba ub ay bartara, baat icur
yajcata bintara istitiro. 35 Eyta bira yaji chawi. Ey-
tair bareyra ba urd wanquir cuanjac sihwac cuar,
écuécuman cuit réhcajaca? Ba quin ura wijac cuar,
surd bar réhcajaca? ¢Bitara Utara istiti rabar ay bar
yajcajaca? 36 Baat bitara yajquey ay istictar, ba
ur icar checum batro. Ay istataro. Oca sira acat
bahndac uba ay istir eyta ba ur icar eyta ay istataro,
wajacro, Jesusat.

Jesus acusa a los fariseos y a los maestros de la
ley
(Mt 23.1-36; Mr 12.38-40; Lc 20.45-47)

37 Jesusat uw quin tew tihryat, fariseo istiyat
Jesus quin wajacro:

—Bar jaw, as usi ira yayay, wajacro.

Eyta wacayat Jesusan ey jor yayay bijacro. Etar
usi cur car ira ydjacro. 38 Etat fariséoat itit, Jesusat
atum sucti ira ydcaro. Eyta istir ub yehwjacro.
39 Etat Jesusat ey quin wajacro:

—Ba fariséoinat soya cat, toca cat cuitchiney rest
ey sucro. Cuitchiney sucui cuar usotra suctiro.
Uwat ba tamo ay sihwayta acu baat atum rest ey
sucro. Eyta cuar ba uran ay batro. Baat uw cayar
yajcaro. Bes yajcaro. 40 Ba ura bar binu, Sirat uw
cuanin waquir chdjacro. Cuitchiney chi, ura chi
cuanin waquir chajacro, -wajacro, fariséoin quin-.
41 Eyta bira ojc um restd étaqui sucti jawi. Ba tan
sar cat ura ay rehwi. Oya bar bin quin, ray bar bin
quin ira cat wiwi, -wajacro-. Eyta yajcayatan ba Sir
ub cahmor ur ay rehcayqueyra, wajacro.

42°Faris€oinu, ba conu cuac sdcayqueyra. Baatan
icuran biyan bahnac sawuro. Sawur car Sir acu
cat cahuji ajquir wicaro. Baat ir icar aquibo
chaquic ey cat sawur ucasi bin sicar ubisti, ucasi
bin sicar ubisti uquir Sir quin wicaro. Aquibo
chaquic istiy sicar, istiy sicar eyta wicaro, -
wajacro-. Eytaan caba wic cuar baat uw cayar
yajcaro. Sir sehndc chatiro. Baat Sir quin eyta
Wwicata bin wicaro. Eyta cuar uw cat cayar yajti itata
binro. Sir cat sehnac chacata binro, wajacro.

43 ’Fariséoinu, ba conu cuac sacayqueyra. Ba se-

cuac usar banco ehchian cuit bi cuitar ita racar
isoro, -wajacro-. Rasd cuitar uwat behmar quin

ay tena aya racar isoro, -wajacro, Jesusat fariséoin
quin-. 44Ba conu cuac sacayqueyra. Chein ruhjac

awat uwat istiti rabar sahuro. Ba cat chein awatan
wanro. Etar uwat ba ura ay bar istitiro. Ba ura

ay bar istiti rabar baat yajquir eyta uwat cat eyta
yajcaro, wajacro, Jesusat fariséoin quin.

45 Etat judio bachan chihtan siwquibat Jesus
quin wajacro:

—Siwquibu, bahat eyta wacayatan, is ojcor cat ay
bar wacaro, wajacro.

46 Etat Jesusat wajacro:

—Bachan chihtan siwquinu, ba conu cuac
sdcayqueyra. Baatan uw quin bachan abay yajc
ayro. Bachat uw cudcaro. Owat uw cuaquir eyta,
bachat cat uw eyta cudcaro. Eyta cuar baatra eyin
cuitari ydjtiro. COnui yajtiro, wajacro.

47°Ba conu cuac sacayqueyra. Baan behmar co-
htindn wanro. Ba cohtinat Sir chihta ehcuquin
tiwjacro. Eyta cuar ba cohtinat tiwjac chein ruhjac

ubach baat tuwro. 48 Ba cohtinat Sir chihta
ehcuquin tiwjac cuar, chein ruhjac ubachra baat

tuwro. Baat sihwat, caba tiwjacro. Etar chein
ruhjdc ubach tuwro, -wajacro-. 49 Eyta tiwata eyan
récaji Sirat itchacro. Istir ey ojcor im ura cut carit
cuitar uchta cuihsu bahjacro: “Ajat uw quin as
chihta ehcuquin cat, as uw carin cat ayinro,” wa-
jacro, Sirat. “Eyta cuara uwat as chihta ehcuquin,
as uw carin cahujinra tiwayqueyra. Cahujinra
ruhwayqueyra,” cuihsu bdahjacro, Sir carit cut.
50 Eyta bira Sir chihtd ehcuquin bahnac tiwjac

tayar ques cuécwataro. Ah uch uw cuécwataro. 51 Sir
chihtd ehcuquin sihwanar tiwjacro. Abel yauwi
cuitar cuar istiy cat, istiy cat Zacarias ocso tas eyta
tiwjacro. Zacarias Sir usi cudcayat yaujacro. Uw
eyta tiwjac tayar bahnac ques cuécwataro. Ajat ba
quin wacaro. Eyta tayar yajaqueyan bahnac ah
cutar itquin acam rehcayqueyra, wajacro, Jesusat
bachan chihtan siwquin quin.

52 ’Bachan chihtdn siwquinu, ba conu cuac
sdcayqueyra. Baatan uw quinoan Sir chihta ehcuti
ruhc téjecro. Behmarat Sir chihtara ydjtiro. Etar
cat biyinatan Sir chihta caquin rehcayat, baat eyin
quin cac aytiro, wajacro, Jesusat bachan chihtan
siwquin quino.

>3 Eyta waquir usar bin waa bijacro. Etar
fariséoinat bachan chihtan siwquinat Jesus ac abay
turjacro. Turir chiht istiy ojcor, chiht istiy ojcor
tdyojocro. 54 Jesusat cayar yajquin acu téwajar bin
tewayta acu eyta tayojocro. Bi ques yauwatatara
istin acu eyta tayor rahcuitchacro.

12

Jesus ensefia contra la hipocresia

1 Etat owdr Jesus quemir ricdn to quiujacro.
Quiwir, uwan rahra rahra ucajacro. Etat Jesusat
récaji ima chiwa quino wajacro:

—Yaji chawi. Cuayar sinti jawi. Fariséoin buc
rehquey butati jawi, -wajacro-. Eyin chihta buc
réhqueyan wanro. Eyin urd bucayro. Etar ey
chihtd cahm yaji chawi, -wajacro-. 2 Bi chihtdn ur
icar ruhcui eyan itchareht ydjcajareht bahnaquinat
istdyqueyra. Bi chihtan uw quin rahcua ayti

Cudcayatan, eyan semar semar bahndquinat
rahcudyqueyra, -wajacro-. 3 Eyta bira baat
chéycara cuitar ruhcuir tewic cuar, awan uwat
rahcudyqueyra. Istdyqueyra. Baat cahujin cucdj
acat cuach cuach tewjaquey awan watar cajc bira
cuitar cuar cohwayqueyra, wajacro.

A quién se debe tener miedo
(Mt 10.28-31)

4 Ajat ba ajmaray iwoquin quin wacaro.
Biyinatan ba sibar yauwin yajcayat eyin cahmar
rooti jawi. Eyinat sibar eyra yauwi cuar acsar bii
yajcajatro. > Cuatdn rehr cahmar rooétatara ajat ey
ehcunro. Sir cahmar rodtaro. Eyat ba sibar yauwir
car, ba ajc cat cab oc icar ayataro. Etar ey cahmar
rodtaro. -wajacro-. 6 Ruwasira cuisa esi bin icar
ray sencillo bucatac tunro. Ruwasira aca bar cuar,
Sirat cuis istiyi tamoi tan chintiro. 7 Uch sihwawi.
Ba cuis anar bitatara, Siratan itro. Eyta bira uw
at cahm rooti jawi. Sirat ba sehnacan ruwasir
cuitro. Eyta cudcayat Sirat ba obir yajcayqueyra.

Los que reconocen a Jesucristo delante de la
gente

(Mt 10.32-33;12.32;10.19-20)

8 Uw cucaja acat biyatan “Jesusan as cdararo,”
wacdyatan, asan Uw Siuquibat cat rahra ey ojcor
uchta waquinro: “Eyan ajmar uwro,” waquinro.
Cuacur cuitar Sir cacmin cac cahmar eyta
waquinro. 9 Cuat uw cac cahmar biyatan “Jesusan
as carai batro,” wacayat, ajat cat rahra uchta
waquinro: “Ey ajmar uwi batro,” waquinro.
Cuacur cuitar Sir cacmin cac cahm eyta waquinro.
10 Biyatan asan Uw Siuquib ojcor ajc ay bar tewyat,

eyat Sir tayar yajcaro. Eyta cuar eyta tayar
yajcyeyra Sirat sicor tayar bar chacataro. Biyat Sir
Ajcan Camuran Eya ojcor ajc ay bar téwyeyra, eyta
téwqueyat cat Sir tayar yajcaro. Eyta cuar Sirat
tayar eyra batra chatiro. Tayar chi rehcayqueyra.
11Uwat ba secuac usar eyin cac cahm beyayqueyra.
Erar roquir ba cahm icar tewayqueyra. Werjayin
cac cahmar cat, carin cac cahmar cat ba cahm
icar teway beyayqueyra. Ba eyta becayat, baat
eyin cahmar rooti tewi. Bitara tewdtatara, bi
chihtd ehcwatatara, sihwa sdcati jawi. 12 Baat tewic
cab cucayat acat Sir Ajcan Camuran Eyat baat icur
wacatatar ba quin ehcwdayqueyra. Ey chihta ba ur
icar wicayqueyra.

Elpeligro de las riquezas

13 Etar ricd tasar bin istiyat Jesus quin wajacro:

—Werjayu. As tet bar yarjacro. Yaryat as rabat
0y ey, ray ey, cajc ey imdy bahnac bar cdjacro.
Eyta bira bahatan as rab quin asijor wahwu aywi,
wajacro.

14 Eyta wacayat, Jesusat wajacro:

—Uch rahcwi. Asra eyta acui batro. Asan ey
wahwun acui batro. Rehrati as eyta yajquin acu
chatiro, wajacro.

15 Eyta waquir bahnaquin quin wajacro:

—Yaji jawi. Cahujinay racar isoti jawi. Oyan
cuit, rayan cuit cudcayatra, ey chihtd cuitarara
behmar sacati siwa bareyra, wajacro.

16°’Baat ey chihtd sinayta acu ajat uch ehcunro.
Riy istly oyin cajc cuitatran ira uban ehchi
chdjacro. Iran to yehnjacro, -wajacro-. 17 Eyta
yehnyat, oyin eyat im urd sar séhwajacro: “¢Ajat

icur yajquinca?” séhwajacro. “As iran toro. Bisari
yehw chdcajatro,” séhwajacro.

18 ’Eyta sehwa rabar uchta séhwajacro: “Ajat
uchta yajquinro. Ajat ira chaquic ubach quehr
tenro. Quehr ter tehmar ajat ubach ciimacan cuit
bin istiy cat, istiy cat tuwinro. Tuwir sar ajat
ira cat, oya cat ey sar yehw jaquinro,” séhwajacro.
19 “Eyta jaquir, ajmdr tansara sSéhwanro: ‘As ira cat,
oya cat cuitro. Yaya bahnajatro. OW bdhnajatro.
Eyta cudcayat candr yaijti itinro. Ira yayinro. Bacua
yahnro. Ahni itinro, séhwanro.” Oyinat eyta
séhwajacro. 20 Eyta séhwayat, Sirat oyin quin wa-
jacro: “Bah chihtara cudyitro. Cuat ah tino bahra
bar yarataro. Bah yaryat bah oyan iran ¢rehray
chaquinca? Bahat tuwjaquey sécuajaquey ¢rehrdy
jdquinca?” wajacro, Sirat oyin quin. 21 Biyinat
oya cat, ray cat sécuayat, eyin cat eyta rehcataro.
Eyinat ray tamo sehwa rabar Sir ub cahmar ay
icuri yajtiro. Etar eyin acu eyta rehcataro, wajacro,
Jesusat uw quino.

Dios cuida a sus hijos
(Mt 6.25-34)

22 Etat Jesusat ima chiwa quin wajacro:

—Eyta cudcayat ajat ba quin uch wacaro. Ba
icur yayintara sthwati jawi. Ba icur owintara sihwati
jawi, -wajacro-. 23 Ira yaquic tecut, oya Owi
tecut étana Sir cac cahmar yarisra itajatro. Acsar
Sir tamo cat sihwataro. 24 Runcara itquey tamo
sihwawi. Runcarat chiyra catiro. Ira cat ritiro.

Ira cat sécuatiro. Usar carot cat batro. Socua
cat batro. Eyta cuar Siratan runcara yayin acu

Wwicaro, -wajacro-. Cuatan Siratan baan ajca jian

runcar cuit bécaro, -wajacro, Jesusat chiwa quin-

25 Behmar chihtd cuitatrun cunajatro. Sihwa
saca yajquit catum behmar chihtd cuitatrun acsar
bitach cunajatro. Etarwan cuayar sihwa sdcaro.
26 Baatdn cOnui ydjcajatro. Etar ¢bitara reht cuit
yajquin sthwaqui? 27 Acsar oya ojcor wacaro. Uch
sihwawi. Suw bihnquey tamo sihwawi, -wajacro-.
Suw chaquic tamo sihwawi. Suwatra canar yajtiro.
Quéjtiro. Oya cat cuihtiro. Eyta cuar uwat itit,
Oriquenro. SUW Oriquenan oya cuitro. Ajat ba quino
wacaro. Carin oyin Salomonat oya Oriquenan etach
owtiro. Salomonat oyan ay binan to owjac cuar,
Oriquinan suwa etach cutiro, -wajacro-. 28 Baatan
Sir tamo caba sithwatiro. Uch sihwawi. Siratan suw
Oriquen yin ayro. Eyta bira ba acuan cuit owin
Wicayqueyra, -wajacro-. Riy istiy tithw suw Griquen
rehcaro. Cuatan cuanmi cuit oc icar wahnro. Eyta
cuar Sirat tihw suw eyan ay obir yajcaro. Sirat
tihw suwan eyta obir yajc eywat ba uwan cuit
obir yajcdyqueyra. 29 Eyta bira icur yayintara, icur
yahntara sthwa sdcati jawi. 30 Sir tamo sithwati binat
sihwar éytara baat éytara sihwati jawi. Sir tamo
sithwati bin urdn wan chati jawi, -wajacro-. Eyinat
bi yayintara, bi yahntara ey tamo sihwaro. Cuatan
Sir tamora sihwatiro. Eyta cuar bah oya cat, ira cat
tdyocan Sirat itro, -wajacro-. 31 Cuatan Sir chihtd
yajquin tamoan cuit sihwawi. Sir chihta yajquin
sihwayat, baan Siratan oya cat, ira cat wicayqueyra,
wajacro, Jesusat chiwa quin.

Riquezaen el cielo
(Mt6.19-21)
32Jesusat acsar chiwa quin wajacro:

—Ojc siti jawi. Baan as Obasan wanro. Ba ajay
bar cajacro, -wajacro-. Siratan baan carin chac
cunro. Sir ima cara rehquey cutar ba carin chac
cunro. 33 Bay icuran biyan ey rawi. Rar car
ray tunjaquey ray bar bin quin chaw wiwi. Sir
ajc cut eyta wicayat, Sirat ba quin cuacur wiquin
chajaquey bahnda bareyra. Sir imat ba ac cuacur
cutar wiquin chdjaquey ohna béreyra. Iwa bareyra.
Bes cat yajca bdareyra. Rohritat ehswa bareyra.
34 Cajc uch cutar rayan oyan to sécuayat, baat ey
tamoa sihwayqueyra. Cuat cuacur cut Sirat ba
quin wiquin to sécuayat, ey tamoa sihwayqueyra.

Hay que estar preparados
35’Baan as wiquic acor ituwi. Bahnac oror ituwi.
Oya cat chaquir ituwi. Oca cat anir ituwi, -wajacro-

. 36 Cacmin uchta binan wan chawi. Cacmin ima
cara wiquic acor itquinan wan chawi. Cacmin eyin

cara cajcistiy uwat wiya yehwic fiesta cuit bijacro.
Etar cacmin cara wiquic acor itro. Itchareht cara
wiquir querat acor ténayqueyra. Ténayat cab re-
hti waac acor itro. 37 Cab rehti eyta waacayat,
caratititan, ima cacmin camti im acor itay raujacro.
Biyinan imdr carat eyta itic ityat, eyan ohbac
itayqueyra, -wajacro-. Ajat bah quin wacaro. Car
eyat ima oya timad anti acu Orayqueyra. Oror im
cacmin eyin acu ira anir wicayqueyra. Eyin ac
ira sidyqueyra, -wajacro-. 38 Car eya chey ubut
wic tacat, buru cucayat wic tacat, carat im acor
camti itic ityat ayro. Cacum eyta itic éyinan ohbac
itayqueyra -wajacro, Jesusat chiwa quin-. 39 Uch
cat sthwawi, -wajacro-. Ubach cayibat besin bitajat
wicdatatara istatair waquit, camti itata binro. Usi

icuri chiw dyajar binro. 40 Eyta cat, tana cam
asan Uw Siuquib sicor wiquinro. Uwat as wicajar
sihwayat icar, as bar wiquinro, -wajacro-. Eyta
Cudcayat as wicata sihwa rabar ituwi, wajacro, Je-
susat chiwa quin.

Elsiervo fiely el siervo infiel
(Mt 24.45-51)

41 Etat Pédroat wajacro:

—Caru, bahat eyta ehcuqueya ¢is istir quinoa
ehcuyi? ¢Bahnaquin quinoi ehcuyi? tayOJOCI"O

42 Pédroat eyta tayoyat Jesusat wajacro:

—Biyan cacum ay binan wantara ajat eyin quin
tewro. Cacum ay binat carat ayquey wacati bahnac
yajcaro. Cacmin eyta bin patronat bahnac obir
yajquin acu cac bahcaro. Cac bahcayat cacum
eyat cacmin cahujin quin ira wicaro. Ira wiquic
cuitar cab cucayat, cacmin cahujin ac ira tahwuro.
43 Eyta cac bahr cutar patrén cajc istiy bijacro.
Itchareht sicor wijacro. Sicor wiquir ititan, cacum
eyat bi yajcata wac bahjactara ay yajcay raujactara
eywan ayro. Cacum ey ohbac itayqueyra, -wajacro-
. 4 Ajat bah quin wacaro. Cacum eyra patronat
cacmin cara cuit yehn ayayqueyra. Icuran biyan
bahnacan cacum ey at icar wicaro. Obir yajquin
acu wicaro, -wajacro-. 45 Eyta cuar cacma ay
bar binatra uchta séhwaro: “As cara in wicajar bi-
jacro,” séhwaro. Eyta séhwayeyra cacmin ruhway
yehnata Oraro. Bucata Oraro. Imara iran bacuan
béchuti, atuc sinata Oraro. Simat yehwquin owar
atuc sinata Oraro. 46 Patrén in wicajar séhwayat
icar wicata Oraro. Bow behti cudcayat wicataro.
Wiquir ititan, cacum ay bar yajcaro. Eyta yajquic

ques abdy bucdyqueyra. Chihtd yajti bin owar
Cuécwayqueyra.

47°Biyat patrdn chihtd it cuar cati yajcayat eyan
cuit bucdyqueyra, -wajacro-. 48 Eyta cuar biyat
patron chihta istiti rabar chihtd yajti jacayat, eyra
tdhnaqui buca bareyra. Eytaan wan biyin quin
chihtan to ehcwayatan, éyinatan chihta to yajcataro.
Chihta to rahcuir yajtieyra tayaran to yajcaro. Eyta
cat biyin quin chihtan to ehcwayatan, éyinat cuit
yajcataro. Eytair bareyra Siratan eyin quin tdyaran
cuit chidyqueyra. Cuit cuécwayqueyra, wajacro, Je-
susat chiwa quin.

Jests es causa de division
(Mt 10.34-36)

49 Etar cat wajacro:

—Asan cajc cutrajacro. Oca cut wahnay rajacro.
Ahra oca bar anjaquir waquit, eywan ay chécataro.
50 Eyta bira uwat as yauwataro. As ruhwataro.
Eyta bijira as eyta yauwin cab cuwin cahmar ita
rabar cue rehcaro, -wajacro-. >1 Etar baat ititan:
fasan cajc cutar uw tan wan chacay rajac sihwaqui?
Ajat ba quin wacaro. Ajat uw tan wan chdcayi
ratiro. Ajat uw cahujin rahra rahra wahwayta acu
rajacro, -wajacro-. 52 Ah yahncut cat uwat imar
usi itquin rahra rahra wahwayqueyra. Cuisa bay
binan cuisa bucay bin owar técuayqueyra. Cuisa
bucay binan cuisa bay bin owar técuayqueyra. -
wajacro-. 53 Uchta jaw técuayqueyra. Tetindn
waquij joran rahra rahra técuayqueyra. Abin cat
ima wiwarac waquij jor rahra rahra técuayqueyra.
Im is6 jor cat rahra rahra técuayqueyra. Cahujin

as chiwa chajac ques eyta técuayqueyra, wajacro,
Jesusat.

Las sefiales de los tiempos
(Mt 16.1-4; Mr8.11-13)

>4Jesusat uw quin uch cat wajacro:

—Baat cajc uch cutar rahs rauwic -cuitar
bowaram istir, “Riwa racata binitro,” wacaro.
Ajat rdhcuitan, uni wacaro. Riwa racataro. >3 Etar
cat séroan istiy wihdar bin cacayat, “Ribran abay
chdcata binitro,” wacaro. Etar ribran uni eyta
chacaro. 56 Bowaram yehnyat, sero yehnyat, bitara
chdcatatara baatan itro. Eyta bira ba ura bucayro.
Eyta rehcata eyan it cuar, ah uch uwat as rehrat
ayjactar baat istitiro. Ajat yajquic ey ub cut istic
cuar, Sirat as ayjac sihwatiro, wajacro, Jesusat
rica quin.

Procura ponerte en paz con tu enemigo
(Mt 5.25-26)

57 Acsar Jesusat wajacro:

—Behmarat ay waan acu bitara yajcatatar ey
sihwawi. ¢Bitara reht eyta sihwatiqui? 58 Uwat
ba cahmi icar werjayin cac cahmar teway beyata
Oraro. Eyta beyarabar werjayin quin cuti echi cuar
uw ey quin tayar tunwi. Eytair bareyra, werjayin at
icar ba wicataro. Etat werjayinat ba carcel cayib at
icar wicataro. Eyta wiquir, carcel cayibat ba carcel
icar tundtaro. 59 Eyta tinyeyra ajat ba quin wacaro.
Baat tayari bahnac tuntieyra ba tucajatro, wajacro,
Jesusat.

13

Importancia de un cambio de actitud

1 Etat uw Jesus quin behjecro. Behquir, Jesus
quin Galilea uw ojcor ehcujacro. Uchta wajacro:

—Galiléainat Sir wiquin ruwa tiway yinjacro.
Eyta tiwyat icar Pilatoat Galilea uw eyin im ey
awat cutar tiw dyjacro. Im ey awat cutar tiwyat,
Galiléain aban ruwa ab ey istan rihnojocro, wa-
jacro, uwat Jesus quin.

2Eyta wacayat, Jesusat wajacro:

—Eyta sacajac cuar, baat cuayin uritra sihwati
jawi. “Galiléain éyinatra Sir tayar Galiléain cahuji-
nat cuit yajac,” sihwati jawi, -wajacro-. 3 Ajat ba
quin wacaro. Ba ur ay bar ey tehmowi. Uran ay
jawi. Eytair bareyra, ba cat eyta sacataro, -wajacro,
uw quin-. 4 Uch cat sihwawi, -wajacro-. Serin
cuisa dieciocho bin arcutar ubach quehrjacro.
Jerusalén pueblo cuitar Siloé cuitar ubach cuacur
cuacur tuwjaquinro. Cuacur cuacur tuwjaquey uw
arcutar quehrjacro. Quehryat, serin cuisa diecio-
cho bin bar sacajacro, -wajacro-. Eyta cuara baat
cuayin uritra sihwati jawi. “Ubach cahm sdcajac
éyinan ur ay baran Jerusalén cahujin cuitra,”
sihwati jawi. 5 Cuatdn ajat ba quin wacaro. Ba ur
ay bar ey tehmowi. Urd ay waawi. Eytair bareyra,
ba cat eyta sacataro, wajacro, Jesusat.

Elejemplo de la higuera sin fruto

6 Acsar Jesusat uw siwin ac uch ehcujacro.
Uchta wajacro:

—Ser istiyat ima tihw cut higuera caruc rijacro.
Etar itchareht chdjareht higuera ub chdjactara itay
rajacro. Wiquir itit, ub batro. 7 Eyta cudcayat,
cacum quin wajacro: “Ahra asan bara istiy, bara
istly, bara bay tas higuera ub buwin wijacro. Eyta

cuar ub ubisti chdtiro,” wajacro. “Ub chati cuat
ey cajc cutar acsar bahjatro,” wajacro. & Eyta
wacayat, cacmat patron quin wajacro: “Recaninic
cham bahwi. Bara istiy ac cham bahwi,” wajacro.
“Eyta bahcayat, ajat tihw ey ohnro. Ohr catrun
ica uhmonro. Uhmor cuitatrun rurum chaquinro,”
wajacro. 9 “Eta jaw Groyatan bar ub chdécata Oraro.
Oro chaquit cat bara istiy ub chati cuat cay tac
aywl,” wajacro, cacmata patron quino. Jesusat uw
quin eyta ehcujacro.

Jests sana en dia de descanso a una mujer
jorobada

10 Tan jaquin ricar cuanyat Jesusat secuac usar
siwjacro. 11 Siwa rabar itit, secuac usar chauwic
yarquin cat ésatro. Chauwic eyan cuicat bara
dieciocho acat ruhw becaro. Cuicat chauwic
ey Icara yar chdjacro. Eyta chacayat, ey icar ey
cuhru bijacro. Icar ey bahnac cuhruyat, tuni cui
ay yéhnajatro. 12 Jesusat siwa rabar ey yarquey
itchacro. Istir wajacro:

—~Chaucu. Ahra cuicat bah acsar ruhwajatro,
wajacro.

13 Eyta waquir, ima atcar chauwic icar cuitar
chdjacro. Eyta chacayat, in bar tan jdjacro. Etar
tuni cui ten bar Orojocro. Eyta tan jaquir, chaucat
wajacro: “Siru, bahatan as orac chdjacro,” wa-
jacro. 14Eyta cuar secuac usar cara turjacro. Canar
yajtiricar Jesusat yarquey tan jacayat ques turjacro.
Eyta turir uw quin wajacro:

—Seman icar canar yajcata binan riya térayro.
Ey ricatrun uw tan jacay rowi. Canar yajti ricatra
uw tan jacay roti jawi, wajacro.

15 Eyta wacayat, Jesusat ey quin wajacro:

—Ba ura bucayro. Canar yati ricatrun ba istiyat
cat, istiyat cat vaca ricuar rih wicay bécaro. Asan-
icaricudr cat rih yahay bécaro. 16 Eyta cat chauwic
ey cat Sisramat ey icar questajacro. Abraham
bomcaran eyta questajacro. Etar cat vaca rih
wiquin ac ricudr eyta chauwic Sisramat questa-
jaquey cat eyta ricuata binro, wajacro, Jesusat.

17 Jesusat eyta wacayat, Jesus quehsuquin uw
ubot cuayir waajacro. Cuatan cahujinra ahni re-
hjecro. Jesusat ay yajquic rehquit, ahni rehjecro.

Elejemplo de la semilla de mostaza
(Mt 13.31-32; Mr 4.30-32)
18Jesusat bucoy wajacro:
—Sir cara rehquey bitaratara ajat ey ehcunro.
Icuran wantara, ajat ey siwin acu icur bi ojcor
ehcunro, -wajacro-. 19 Sir cara rehquey mostaza

caruc cucuan wanro. Mostaza cucudn conu
quenro. Ser istiydt mostaza cucu eyan tihw cuit

rijacro. Ricayat yehnar cunjacro. Cunyat éctari
ruwat ey cuicar taha cut chicha tuwro. Sir cara
rehquey cat ey cucuan wanro. Mostaza cucudn
conu bi cuar yehndr cuit cunir eyta Sir cara re-
hquey cutar récaji uw conu cuar itchareht éytaan
wan rican cuit rehcayqueyra, wajacro.

Elejemplo de la levadura
(Mt 13.33)
20 Bucoy Jesusat Sir cara rehquey ojcor wajacro:
—Sir cara rehquey uchan wanro. 21 Buc
réhquiban wanro. Chauc istiyat eb tajcro. Tajquir
sar buc rehquib conu chécaro. Chaquir rihnoro.

Rihnoyateb bahnacbucrehcaro. Sir cararehquey
cat buc réhquiban wanro, wajacro.

La puerta angosta
(Mt 7.13-14, 21-23)

22 Etar Jesus acsar bijacro. Pueblo istiy tiw,
pueblo istiy tiw Jerusalén cuwin bijacro. Pueblo
istly cuitar, pueblo istiy cuitar uw siwot bijacro.
23 Bicayat istiyat Jesus quin tdyojocro:

—Caru, ¢Sir quin beyayquinan uw cuisa bitaqui?
¢Birdy bariqui? tayojocro.

Etat Jesusat wajacro:

24 —Querat conu bin sicar rauwin acu yaji
rauwataro. Eytaan wan Sir quin rauwin acu yaji
rauwataro, -wajacro-. Ajat ba quin wacaro. Uw
rican sihwanar binan rauwa racar rehcataro. Eyta
cuar rauwajar rehcdtaro. Etar ba rauwin acu
yaji jawi, -wajacro-. 25 Riy istiy Sir quin rauwic
querat cay tunataro. Eyta cay tunyat, baan querat
acor rauti watar jacayqueyra. “Caru, querat ey
waawl,” wacdyqueyra. Eyta cuar, Sirat ba quin
wacdyqueyra: “Ba biscan Uwtara ajat ba istitiro.”
26 Eyta wacayat baat wacdyqueyra: “Isat bah jor
ira yajaquinro. Bacu yahjac biro. Is ibit cutar, is
awat cutar bahat uw siwjaquinro,” wacayqueyra.
27 Eyta cuar Sirat wacdyqueyra: “Ajat ba quin wac-
aro. Ba biscan bintara istitiro. Ay bar binu, querat
acor chati quir béowi,” wacdyqueyra. 28 Ba Sir cac
cahmar bin uc tijcdyqueyra. Ba uc tijcayat icar
baat Abrahamin, Isaaquin, Jacobin, Sir ehcuquin
éyinan istadyqueyra. Sir owdr itic istdyqueyra. Eyta
istir abdy dyqueyra. Ruhra cuech cuech c6hyqueyra,
-wajacro-. 29 Uw rahs raquic wihar bin, rahs

rauwic wihar bin, rahr owar wistur wihar bin,
rahr owdr isur wihar bin behcdyqueyra. Behquir
Sir cara rehquey cutar ira yayayqueyra, -wajacro-
. Sir owar yahayqueyra. Eyta cuar bara esar bin
uc tijcdyqueyra, -wajacro-. 30 Uch sihwawi. Ah
uch carin réhqueyin ey cab cudcayat, chiwa re-
hcayqueyra. Cuatan ah uch chiwa réhqueyin ey cab
cucayat, carin rehcayqueyra, wajacro, Jesusat.

Jesus llora sobre Jerusalén
(Mt 23.37-39)

31Jesusat eyta wacayat, fariséoin behquir Jesus
quin wajacro:

—Rey cara Herddesat bah yau cun rehcaro. Eyta
bira usar ititi jawi. Cajc istiy biwi, wajacro.

32Etat Jesusat wajacro:

—Herddesat uw cayar yajquin to séhwaro. Eyta
cuar Herodes quin uchta wacay béowi. Ah cat,
cuanmit cat ajat yarquin tan jaquinro. Cuica uw
ura sar bin uc ayinro. Etar bot ajat yajcata ey
yajc bahninro, wawi. 33 Eyta cuar ah cat, cuanmit
cat, bot cat as acsar Jerusalén benro. Sir chihta
ehcuquiban Jerusalén cuitar chindtaro. Cajc istiyra
chinajatro, wawi, Herodes quin.

34 Eyta waquir Jesusat acsar wajacro:

—TJerusaléninu, Jerusaléninu, asan ba racaran cue
rehcaro. Baatan Sir chihta ehcuquin bucoyan,
bucoyan, istiy cat, istiy cat tiwro. Chihta ehcuquin
Sirat ba quin ayat, baat eyin ac cut tiwro, -wajacro-

Jerusaléninu, ajat baan racatro. Sisbur ahna
abinat ima sasa ectar cahmar secuac eyta ajat cat
ba eyta secua racar rehjecro. Ajat bucoy bucoy
ba eyta secua racar rehjecro. Eyta cuar baatan

as chihta catiro. Etar asan ba racar cue rehcaro.
35 Eyta cudcayat Siratan ba uwra ajca bar eti ten

yajcaro. Ajat ba quin wacaro. Baat as bucoy ista
béreyra. Sir chihtd racar rehc ocso tas baatan as
ista bareyra, wajacro, Jesusat.

14

Jesus sana a un hombre que sufria de un hinc-

hazo,n . . . . . .
1 Canar yajti ricar Jesusan fariseo carin usi

yayay bijacro. Jesus erar yayay cucayat, fariseo
cahujinat ey urojocro. Bitara yajcatatara ey urojocro.
2 Jesus erar cur itit, uw yarquin ésatro. Ojc cuni-
rat yarquinro. 3 Eyta istir Jesusat bachan chihtan
siwquin quin, fariséoin quin wajacro:

—Ba quin tayoro. Bachan chihtan chac bahjac
cutar baat ititan, canar yajti ricar ¢yarquey tan
jacataica? ¢Tan jacajarica? tayojocro.

4 Eyta tayoyat eyin ajc sarac chdjacro. Etat Je-
susat yarquey at cut cator tan jajacro. Tan jaquir
car sicor ayjacro, Jesusat. > Etar bachan chihtan
siwquin quin, fariséoin quin wajacro:

—Ba asanictara, vacatara iscan ocso tijcayat, baat
sicor in bar ucataro. Canar yajti ricar cuanic tacat
in bar ucataro, wajacro.

6 Eyta wacayat, eyin ajc sdcajacro. Icri wacajacro.

Los invitados a la fiesta de bodas
7Jesusat fariseo carin usi ira yayay bir chihra
rabar uw wahitchacro. Ititan, istiyat cat, istiyat
cat bancoan ayan cuit bin cutar chihrin cédjacro.
Imar chihtd cuitar eyta cdjacro. Jesusat eyta istir
eyin siwin acu uch ehcujacro:

8 —Uwat fiesta cuitar ba yayin chicayat, banco ay
bin carin ac chajac ey ojcor chihrti jawi, -wajacro-
. Banco ay bi eyan cahujin acu chajac draro. 9Ba
ey 01cor ityeyra fiesta cara W1qu1r ba sicor yehn
ayata Oraro. “Banco eyra récaji uy quin cham
WIiwli,” wacata Oraro. Eyta wacayat, ba banco ayan

etach bar bi cuitar itataro. Etat ba uw cac cahmar
cuayir wadtaro. 10 Cuatdn ba fiesta cuitar yayin

chicayat, banco chiwa ac chajac ey caquir cuitar
chihrwi, -wajacro-. Eyta cudcayat fiesta carat ba
quin wacata Oraro: “Ay bar bi cuitatra ititi jawi.
Banco ay bi carin ac chajac ey cuitar ituwi,” wacata
oraro. Eyta wacayat, uwat ba ojcor sihwataro:
“Eyan cdraro,” sihwataro, -wajacro-. 11 Biyinat
imar ojcor “asan caran toro,” sihwayat Sirat eyta
sihwaqueyin cuayan wan chdcayqueyra. Eyta cuar
biyinat imdr ojcor “asan chiwaro,” sihwayat, Sirat
eyta sihwaqueyin carinan cuit chacayqueyra, wa-
jacro, Jesusat im owar yaquin quin.

12 Eyta waquir fiesta yajquic cara quin wajacro:

—Bahat fiesta yajcayat, ba iwoquinat yayin acu
chiti jawi, -wajacro-. Rabin cat chiti jawi. Cayin
cat chiti jawi, -wajacro-. Intac oya ji bin cat chiti
jawi. Eyin chiyeyra éyinat rahra bah cat yayin
chiataro. Eta jaw bah ac sicor tunataro, -wajacro-

13 Cuatan bahat fiesta yajcayat, bahat oya bar
binat, ray bar binat yayin chiwi, -wajacro-. Ub
bar bin cat chiwi. Cuercurinat cat, chohcuinat
cat yayin chiwi, -wajacro-. 14 Eyinatra bah sicor
imar owdr yayin acu chiajatro. Sicotra tunajatro.
Tunajar rehquit, cabar tinyat, Sirat sicor bah ac
tinayqueyra. Ur ay bin sacajaquin sicor yinyat,
Sirat sicor bah ac bar tunayqueyra, wajacro. Fiesta



San Lucas 14:15 XCix San Lucas 14:23
yajquic cara quin eyta wajacro.

Elejemplo de la gran cena

15 Jesusat eyta tewic rahcuir, uw istiy eyin owar
yaquinat wajacro:

—Biyatan Sir cara rehquey cuitar ira ydcayat,
eyan ahnian cuit rehcataro, wajacro.

16 Etat Jesusat ey quin wajacro:

—Sera istiyat fiesta yajquin sehwar, iran ruwan
cuit sécuajacro. Owar yayin ac rican to récaji
chijacro. 17 Etat fiesta chaquic cab cuanyat, ima
cacma bucoy ayjacro. Biyin récaji chijactar eyin
quin “in rowi,” wac ayjacro. Ayat cacum bijacro.
Bir car wajacro: “Ahran in rowi. Yayay rowi.
Fiesta cuitar yayin acu bahndac bar orojocro,” wa-
jacro. 18 Etar eyta chicayat, istiyat, istiyat icuratan
béyajartar ehcway yinjacro. Istiyat wajacro: “Ajay
cajc bar wahjacro. As cajc wahjaquey wahitay
bétaro. Fiesta cuitar biti ac ajc waawi,” wajacro.
19 Istiyat wajacro: “Ajat vaca cuisa ucasi bar
wahjacro. Ajat vaca ey wahitataro. Fiesta cuitar
biti ac ajc waawa,” wajacro. 20 Istiyat wajacro:
“As wiya bar yehwjacro. Asa bitach béjetro,” wa-
jacro. 21 Etat cacmat ima cara quin ey chihta
wacay bijacro. Cara quin ehcwayat, bar turjacro.
Turir cacum bucoy ayjacro, uw cahujin chiayta acu.
Cacum quin uchta wajacro: “Pueblo ibit cuitar in
wahitay biwi. Oya bar bin cat, ray bar bin cat,
ub bar eyin cat, cuercurin cat, chohcuin cat ucay
biwi,” wajacro, carat. 22 Etar awan cacim wiquir
wajacro: “Caru, ajat bah chihta bar yajacro. Ajat
eyin bar sécuajacro. Cuat Usaran echi rauwataro,”
wajacro. 23 Etat carat wajacro: “Etar dcubar ibt

awat uw ucay biwi. As usar bahndc cay sécuawi.
Cahujin rauwajar acat sécuawi. 24 Eyta cuar récaram
uw chijaqueyinat as ira cOnui yayajatro,” wajacro,
carat. Jesusat eyta ehcujacro. Fariseo carin usi
yayin ac sécuajaquin quin eyta wajacro.

Lo que cuesta seguir a Cristo

25Jesusat uw ricdn séhwanar bin siwyat, uw eyin
cat Jesusin questoc béjecro. Eyta bécayat Jesusat
eyin quin wajacro:

26 —Biyinan asi jor bicdyatan, biyinan as chiwa
cha cun rehcayatan, éyinatan asan sehnac cuit re-
hcataro. Eyinatan as sehnacan tetin, abin, rabin,
sasa, wiyin sehnac cuit rehcataro. As sehnacan
ima sehnac cuit rehcataro. Eytair bareyra, as
chiwa wadjatro, -wajacro-. 27 Biyinan as chiwa
chactara éyinan as ques icar uwat yauwata Oraro.
Biyin as ques icar eyta yauwata reht as ajca bar
yehw téyeyra, éyinra as chiwai chdacajatro, -wajacro-

28 Uch sihwawi. Uwat ubach cumac bi tuwin
séhwayatan, récaji ey tamo yaji séhwaro, -wajacro-

Rayan bita ahwatatara ey tamo séhwaro. Ray
bita bin ahwata eyan bar tihratatara, tihrajartara
récajian ey tamo yaji séhwaro. 29 Eytair bdreyra,
séhwatieyra awat oror car, teb ocuar car bahnac
tuw tihrajar Oraro, -wajacro-. Eyta yajcyeyra cahuji-
nat eyta istir ey buror sisataro, -wajacro-. 30 Sisir
wacataro: “Uyat ubach tuway yehnic cuar tuw
tihrajatro,” wacdtaro. 31 Uch cat sthwawi. Rey caran
istiy owar tec quej yinro. Imayan soldadoan diez
milro. Etar istiy éyayra viente mil cuaquir tec
quej rocaro. Etar rey car soldado diez mil eyat

sihwataro. Istiydy eyat imay soldadoin burbar ya-
jcdtatara, ydjcajartara, séhwataro, -wajacro-. 32 Etar
imay soldadoin burbar yajcata sehwar;, istiy quino
chihtd &ayataro. Ahajira bira cuit rocayat, eyin
quin chihtd 4yataro. Eyin owdr tec quejti tenan
acu chihtd ayataro. Tec quejti acu bita tunatatara
ey tayoy dyataro, -wajacro, ricd quin-. 33 Etar
cat baat as chiwa chaquin acu behmaray icuran
biyan bahndc etataro. Eyta etitieyra ba as chiwara
waadjatro, wajacro, Jesusat rica quino.

Cuando la sal deja de estar salada
(Mt5.13; Mr 9.50)

34Jesusat acsar wajacro:

—Rauwan ehchiro. Eyta cuar rauw bahsi bar
rehcdyatra, sicor bahsi wan acu icuri yajcajatro.
35 Icur acui batro. Rurum ohnot ica sar chaquir
eyta eyta chaquin acu cat ay batro. Eyta bira tiw
técaro. Rehrindn cucdj jitara ey rahcwi. Sirat ba
éytaan wan teti acu rahcwi, wajacro, Jesusat uw
quin.

15

Elejemplo de la oveja perdida
(Mt 18.10-14)

1 Jesusat uw siwyat, uw urd ay bdar binat
eyat siwquey rahcuay béhjecro. Gobierno tayar
chiquinat cat rahcuay béhjecro. 2 Ay bar binat
cat rahcuay béhcayat, fariséoinan Jesus ac turjacro.
Bachan chihtan siwquin cat tdrjacro. Turir wa-
jacro: “Uyat urd ay bar bin quin ténaro. Ura ay bar
bin owar ira ydacaro,” wajacro.

3 Eyta tewyat Jesusat siwin ac fariséoin quin,
bachan chihtan siwquin quin wajacro:

4—Uw sihwawi. Ba tac icar istiydn obas cuisan
cien che Oraro. Etar riy istiy obas ubisti bar iuwata
Oraro. Eyta luyeyra, obas iujaquey uroy bicaro. Cu-
atan obas cahujinra acubar cuitar cham bahcaro.
Eyin cham bahr obas fuyey obas istic ocso tas uroro.
5 Istir car cuitoc cuit yehw rocaro. Ahni rocaro.
6 Roquir car sicor usi cur, iwoquin sécuaro. Intac
itquinan bahnac sécuaro. Secuar eyin quin wacaro:
“Asi jor ahni rehwi. Asan obas iujaquey sicor bar
itchacro. Etar as owaran ahni rehwi,” wacaro,
obas cayibat.

7 Acsar Jesusat wajacro:

—Ajat ba quin wacaro. Obas itchdqueyan wan
uw urd ay bar bin ubistiyat urd tehmoyat, ay bar ya-
jquic etyat, Sir cuacur cacmin ahnian cuit rehcaro.
Eyta cuar ur ay binat acsar im eyta ay yajquic reht
ahnian etach cutiro, wajacro, Jesusat.

Elejemplo de la moneda perdida

8°Uch cat sihwawi. Wiw istiyayan ray escuran
ucasi che draro. Etat riy istiy ray ucasi che bi
sicar ubistira bar iu teta Oraro. Iu téyeyra ruruman
bahndac cocaro. Vela cat anro. Etatrun ray iujaquey
bar uroy yehnro. Uror esar bar itro. 9 Istir cat ima
iwoquin, ima cayin secuan chicaro. Sécuayat eyin
quin wacaro: “As ray iujaquey sicor bar itchacro,”
wacaro. “Eyta bira asi jor ahni rehwi,” wac-
aro. 10 Ray itchdqueyan wan ur ay bar bin ey
ura tehmdyatan, Sir cacmindn ahnian cuitro. Ray
iu téjequey istir ahni rehquir eyta Sir cacmin cat
ahnian eyta rehcaro, wajacro, Jesusat.

Elejemplo de hijo prodigo
11 Etat Jesusat uchta cat wajacro:

—Ser istiyayan wacjan cuisa bucayro. Serin
sasd bucayro. 12 Waquij yahncut bijiyat tet quino
wajacro: “Tetu, bah chinyat, cajc cat, ira cat, oya
cat, ray cat as wic bahtaro. Cuatdn ah récaji asan ey
racatro. Eyta bira dhaji as quin wiwi. Cajc cat, ira
cat, oya cat, ray cat as quin wiwi,” wajacro.

’Wacjat eyta wacayat, tetat eyta wijacro. Tetat
cajc cat, ira cat, oya cat, ray cat wacj ey quin
wahwur wijacro. 13 Eyta wahwur wicayat birdy bar
cudcayat, waquij yahncut eyat cajc rajacro. Tetat
wijaquey bahndc rajacro. Rar cuitar, oya cat, ray
cat sécuajacro. Eyta secuar car cajc istiy yehnar
bijacro.

’Cajc istiy bir car erar ura séhwati wiwin ur ay
bar bin owar ur ay bar itchacro. Eyin owdr ita rabar
raya bahndac ahu téjecro. Oya bar, ray bar jajacro.

14 °Bahnac ahuwir car itchareht ydjcajareht, ey
cajc cutar ira yehnti rehjecro. 15 Ira yehnti
Cudcayat wacj eyan yayan abday rehjecro. Eyta
cuacayat canar wahitchacro, ey cajc cutara. Etar
canar itchacro. Patron itchacro. Ityat, patronat
tusin obir yajquic canar yajcdy dyjacro. Tusin
ira wicay dyjacro. 16 Tusin ira wica rabar yayan
to cudcayat, imat cat yaya racar rehjecro. Eyta
cuar rehrati witiro. 17 Ira witi cudcayat, sicor ura
sehwajacro: “As tet cacminan iran toro. Ira cajcara
catum chero. Cuatan asra usar cudcayat, yayat
bar yardtaro. 18 Eyta cudcayat, as tet quin benro,”
séhwajacro. Eyta sehwar car ucha cat séhwajacro:
“Erar cur car, ajat waquinro: ‘Tetu, ajat ur ay bar

yajacro. Ajat Sir tayar cat, bah tayar cat yajacro.
19 Ajat eyta yajdc etar bah dcuan cahujinan wanro.
Behma waquij bar binan wanro. Eyta cudcayat,
acsar asan ba waquij bar binan wan cawi. Canar
yajquin acu cawi,” ” waquin séhwajacro. 20 Eyta
sehwar car, sicor ima tet quin usi bijacro. Usi
racayat tetat bira cut cuar bar itchacro. Wacj ey
istir, tetat séhwajacro: “Eyan as wacjan sehndc
eyro,” séhwajacro. Eyta sehwar ey acam quin-
jacro. Quinir car, wacji cuic cut questa cajacro.
Questar suhwujacro. 21 Tetat suhwyat, wacjat tet
quin wajacro: “Tetu, ajat Sir tayar cat, bah tayar
cat yajacro,” wajacro. “Asa bah 4cuan cahujinan
wanro. Asan bah waquij bar binan wanro,” wa-
jacro, wacjat tet ima quino.

22’Eyta wacayat tetat cacmin quin wajacro: “Sir-
icdj ayan cuit bi in rowi. Roquir car as wacji
wiwi, im owin acu. At ub icar anillo cat chawi.
Quescar icar ques barcat cat chawi,” wajacro.

23 “Vaca saha rowi. Vaca saha sibarén to bi rowi.
Roquir yauwi. Isan ahnijacataro. Fiesta chacataro,”

wajacro. 24 “Cuatan as wacjan yarjaquinir cuar
yartiro. Estajiro. As wacjan iujaquinir cuar sicor bar
wijacro.” Tetat eyta wajacro.

’Etatan bahndaquinan ahni rehjecro.

25’Uwa ahni rehcdyatan, waquij quesmat chi cut
bijadquinan sicor usi rajacro. Racayat watar wiquir
rahcuit, uwat ahni tacaro. Uw ahni quinro. 26 Etat
eyta rahcuir cacum istiy chijacro. Chiir tayojocro:
“¢lcurat tay ocuajaqui? ¢Bitara etar quindy ocua-
jaqui?” wajacro.

27 Etat cacmat wajacro: “Bah tandn sicor bar
wijacro. Chinti wijacro. Eyta bira bah tetdn

ahniro. Ahni cudcayat vaca saha sibaradn to bi
bar yaujacro. Owar cohn yaujacro,” wajacro.
28 Etat waquij quesmat ey bar turjacro. Turir,
watar itchacro. Eyta cudcayat tet watar waajacro.
Waar waquij quesmat ey quin “Turti cuar usi
rauwataro,” wajacro. 29 Tetdt eyta wacayat, wacjat
wajacro: “Tetu, ajatdn bara istiy, bara istiy bah
ac canar ruojocro. Ajatan bah chihta ruhwuti ya-
jacro. Ajatra wacati yajacro,” wajacro. “Eyta cuar
bahat as acura cabra sdhai witiro. As iwoquin owar
yayini witiro,” wajacro. 30 “Cuatan behma waquij
yahncut ey wicayat, bahat vaca sah sibaran to bi
yaujacro. Wijaqueyat behma oyan rayan bahnac
ahu téjecro. Wiwin isaribin owar besir cama rabar
bahnac ahu téjecro,” wajacro. “Eyta cuar bahat ey
acura vaca sah sibaran to bi yaujacro. Owar cohn
ac yaujacro,” wajacro.

31°Etat tetdt wajacro: “Wacju, bahra ajmar jor
Usatro. Bir cut bitiro,” wajacro. “Bahatra as
bahtiro. Etar cat ajay eyan bahnacan behmayro.
32 Cuatan bah tanarun yarjaquinir eyta chajac cuar
yartiro. Iujaquin cuar sicor bar itchacro. Eyta
bira ahni tataro. Ahni quinataro. Ahni rehcataro,”
wajacro, tetdt waquij quesmat bi quin. Fariséoin
quin, bachan chihtdn siwquin quin Jesusat eyta
ehcujacro.

16

El ejemplo del mayordomo que abuso de confi-
anza
1 Acsar Jesusat ima chiwa quin wajacro:

—~Cacma istiy ojcor ehcunro. Patronat imayan
icuran, biyan ima cacum cara ey at icar bahnac

chajacro. Cacum eyat obir yajcayta acu chdjacro.
Cuatan riy istiy cahujinat cacim ey cahmi icar
tewjacro. Patron quin wajacro: “Ray cat, cajc
cat, oya cat bahnac eyat ria bar ahuro,” wajacro.
2 Etar patronat cacum cara chijacro. Chiir car
wicayat, ey quin wajacro: “Ajat rahcuitan, bahat
ajay eyan bahnac ria bar ahuro. ¢Eyta téwqueyan
uni waqui?” tadyojocro. “Ajayan icuran biyan
bahnac sawuwi. Sawur cuihsuwi. Etar cat bahat
as ray bahndac icur bi icar ahujactar carit cutar
cuihsuwi. Cuihsur as quin wiwi,” wajacro. “Bahat
as ac canar eyta yajacan acsar ydjcajatro. Ajat bah
uc tenro,” wajacro.

3’Etat chiwat séhwajacro: “¢Ajaticur yajquinca?
Patronat as bar uc técaro,” séhwajacro. “Asan chi-
hchir batro. Chi bitach cdajatro. Tihwa cat bitach
Ojotro. Ibt awat oya bar binat ray chiir eyta ajatra
éytara chi cun batro. Eyta chiin acu as ehur winiro,”
séhwajacro. 4 Eyta sehwar, “Ajat uw uchta iwonro,
as cuaya rehti acu,” séhwajacro. “As acu ira cat,
ubach cat wicayta acu uw iwonro,” séhwajacro.
“Eyta iwoyat patronat as uc técayat, éyinat ira cat,
ubach cat as wicataro,” séhwajacro. > Eyta sehwar
catrun, patrén quin tayar yajaqueyin iwon acu
chijacro. Istiy cat, istiy cat iwon acu chijacro.
Chicayatrun ey quin béhjecro. Béhcayat wajacro:
“;PatrOn tayar baatdn bitaca?” wajacro. 6 Istiyat
wajacro: “Ajat tdyaran tima mil galonesro,” wa-
jacro. Etat cacumat wajacro: “Ihyu, tayar tunata
cuihsujacan usatro. Mil galones tunata cuih-
sujadqueyan, sicor cahujéy tijcanro. Eyta tunata
cuihsujaquey tehmowi. Etar sicor ahra quinien-
tos galones etac tunata cuihsuwi,” wajacro. 7 Etar

istiy quin wajacro: “;Bahat tdyaran bitaca?” wa-
jacro. Etar uw eyat wajacro: “Ajat ritutan cargan
doscientos tunataro,” wajacro. Etat cacumat wa-
jacro: “Ihyu. Bah tayar cuihsujacan usatro. Do-
cientos tunata cuihsujacan sicor cahujéy tijcanro.
Eyta tunata cuihsujaquey tehmowi. Etar sicor
‘ciento cincuenta’ etac tunata cuihsuwi,” wajacro.
8 Cacum eyta yajac ey patronat itchacro. Istir ey
quin wajacro: “Bahat as cayar yajquic to sinjacro,
cahujinat bah ajca ji beyayta acu,” wajacro, pa-
tronat. Eytaan wan Sir chiwa bar €yinat uw cayar
yajquic to sinjacro. Cuatan Sir chiwan €ytara sintiro,
wajacro, Jesusat ima chiwa quino.

9 Acsar Jesusat wajacro:

—Ajat ba quin wacaro. Ray es yajti jawi. Cuatan
cahujin ba obir yajcayta acu ray ahuwi. Cajc
uch cut rayan, oyan cahujin obir yajquin acu
ahuwi. Eyta ahuyatan, uw iwotaro. Eyta iwoyatan
ba rayan oyan bahnac bahnyat, uw iwojoquinat
bah cuitar wacayqueyra. Yaryat, cuacur Sir owar
itay bicayat, éyinat bah cuitar Sir ub cahmor
wacdayqueyra, -wajacro-. 10 Biyat chihtd conu bi
Wacati yajcdyatan, eyat cuit bi cat wacati yajcataro.
Cuatan biyat chihta conu bi yajtieyra éyatan chihta
cuit bi cat ydjcajatro. 11 Etan baat cajc uch cutar
bin oyan rayan ay ahuti cuat Sirat cuacur eywat
bitach wicajatro. 12 Baat cahujinay icuran biyan
obir yajtieyra behmaray chacayta acu rehrati wica
bareyra, wajacro, Jesusat.

13 °Uw patron bucdy bin acu cacum bitach
chacajatro. Eyta chdcyera patron istiyra cacmat
sehnac chdacataro.  Eyta cuar, patron istiyra

quehswataro. Patron sehnaquey ajca ji béyataro.
Eyta cuaquir patron quehsuquey ajca ji béyajatro.
Eytaan wan ray behmdy secua racar is6 rabar Sir
chiwa bitach chdacajatro, wajacro, Jesusat.

14 Eyta wacayat, Fariséoinat Jesus buror sis-
chacro. Eyinan ray racaran cuit reht, ey buror
sischacro. 15 Eyta sisyat Jesusat wajacro:

—Baan uw cac cahmar uran ay waa racatro.
Cahujinat ba tamo ay sihwayta acu baat bahnac
yajcaro. Eyta cuar Sir imdt ba urdn itro. Uwat
sihwat, icuran biyan ay sihwactara, Sirat ey ojcor
eyta sthwatiro. Sirat eyra quehsuro, wajacro.

Laleyy elreino de Dios

16°’Récaram bachan chihtan wac bahjacro. Chihta
ehciquibat wajac cat cuihsu bahjacro. Baatan ey
chihta yajcayta acu cuihsu bahjacro. Juan yehnic
ocso tas bachan chihtan eyta ehcujacro, uwat
eyta yajcayta acu. Cuat Juan yehnic yahncutra
Sir cara rehquey chihtd ehcuro, uwat yajcayta
acu. Ehcwayat bahndquinat Sir cara rehquey cutar
ita racar isoro. 17 Eyta cuar Sir bachan chihtan
tehmo bdreyra. Uchicria Sir chihta eyra bahna
bareyra. Cajc cat, ica cat, aba cat sicor bar jacataro.
Eyta cuar Sir bachan chihtdn wac bahcyeyra bahna
bére;t/ra. Ajca istanac bahnd bareyra, wajacro, Je-
susat.

Jesus ensefia sobre el divorcio
(Mt 19.1-12; Mr 10.1-12)
18 Etat Jesusat uchta cat wajacro:
—Biyat ima wiya cahmor ey yehw ter car, bu-
coy istly owar yehwyat, éyatan wiwa bes yajcaro.
Sir ub cahmor wiwa bes yajcaro. Eyta catum

biyat yehw téjequey owar yehwyat, eyat cat Sir ub
cahmora bes yajcaro, wajacro, Jesusat.

Elhombrericoy Ldzaro

19Jesusat uchta cat ehcujacro:

—Sera istiyan oyin rayincuano. Eyat oya buw
bin cat, cuas bin cat owjacro. Ay bin ajcan to
bin owjacro. Ira cat, ruwa cat ay yajacro. Ay
cohjocro. 20 Ser istiy eyra oya bdr bin, ray bar
binro. Oya bar bin ajcan Ldazarocuano. Ldazaro
sibaran bahndac ruhsucuan abayro. Lazaro eyra
oyin querat acor itchacro. 21 Oyinat ira coh rabar
cac bur ahujacro. Lazaro eyta ahujaquey coh racar
rehquit erar itchacro. Erar ityat, bayarat Lazaro
ruhsuc ténjacro. 22 Itchareht Lazaro bar yarjacro.
Etar Sir cuacur cacminat ey yehw béjecro. Abra-
hamin sdcajaquin owdr itayta acu yehw béjecro. Ey
yahncut oyin cat bar yarjacro. Yaryat cat chein
bar ruhjacro. 23 Etat chein ajc cab oc icar ayjacro.
Eyta ayat yaran abay wahnjacro. Eyta wahnyat
oyin yar]aqueyat bira cuit itit, Abraham cat, Lazaro
cat buca owdr itro. 24 Eyta istir car Abraham cut
cohwjacro: “Cohtu, as cuitar wawi. Abrahamu, as
racar cue rehwi,” wajacro. “Lazaro as quin aywi.
Ey at ub ubar cut rih cut siwir cuar aywi. Rih
cut as cuw sewin ac aywi. Ocat as abay wahnro,”
wajacro, Abraham quin oyin yarjaqueyat.

25 ’Etat Abrahamat wajacro: “Wihnu, uch
sehwawi. Bah anto yarti cudcayat, bah quin
iran oyan to wijacro. Cuat Ldzaro icur bar cuar
itchacro. Yaran abday cudjacro. Cuat ahra eyra ay
itro. Cuat bahra abdy wahnro. Abday cudcaro.
Eyta séhwawi,” wajacro. 26 “Etar cat is tasar

siyoa usonro. Bitach waajatro,” wajacro. “Siyo
ey rahrayan waati ac waquir chdjacro. Uch wihar
biji rdhrayra bitach wadjatro. Bah wihar bin cat,
uch wihar bitach wadjatro,” wajacro, Abrahamat.
27-28 Etat oyin yarjaqueyat wajacro: “Eyta cudcayat,
cohtuy, as bah ojcor conro. As tet Usaran as taninan
cuis esiro. Eyta bira Lazaro eyin quin aywi. As
tanin quin ehcwdy aywi. Ocat as abay wahnic
ehcway aywi. Eytair bdreyra, as tanin cat usar
abdy wahnay rocataro. Abay cuacataro,” wajacro,
Abraham quin. 29 Etat Abrahamat wajacro:
“Ba taninatra Moisesat cuihsu bahjac chihta
yajcataro. Uchicrias Sir chihtd ehcuquinat cuihsu
bahjac chihtd yajcataro. Bah taninat chihta
ey rahcudtaro,” wajacro. 30 Abrahamat eyta
wacayat, oyin yarjaqueyat wajacro: “Batro. As
taninat chihta cuihsu bahjaquey cacajatro. Cuatan
sdcajaquin cajc cutar bin chihta ayat as taninat bar
yajcataro. Lazaro yarjaqueyat sicor ehcway bicayat,
ey chihtd bar rahcudtaro. Rahcuir ur tehmar ay bar
yajquic etataro,” wajacro, Abraham quin. 31 Etat
Abrahamat wajacro: “Ba taninat Moisesat chihta
cuihsu bahjac yajti eyra, Sir chihta ehcuquib
chihtd yajti eyra, yarjaquey sicor ehcway ayit cat
caca bareyra,” wajacro, Abrahamat. Jesusat uw
quin eyta ehcujacro.

17

Elpeligro de caer en pecado
(Mt 18.6-7,21-22; Mr 9.42)

1Etar Jesusat ima chiwa quin wajacro:

—Cahujinat uw quin Sir tayar yajc dyayqueyra.
Eyta cuar rehrat eyta yajc dyictara, ey dcaman ahsin
rehcdyqueyra, -wajacro-. 2 Biyinat sasa quin Sir
tayar yajc ayatan, yajc ayin acam ay baran tahnac
rehcdyqueyra. Eyinan anto sasa quin Sir tayar yajc
ayti cuat, chinquir waquit, yarsa chindtaro. Yacur
ocso tijcaquir waquit yarsa tijcataro. Anab ub
ima cucu ques acat questar car riw ocso tijcaquir
waquit, yarsa tijcataro, -wajacro-. 3 Yaji jawi, wa-
jacro.

’Ba rabat ay bar yajcayat, eyta yajti acu ajc uni
cuitar wawi, -wajacro-. Etar rabat urd tehmar
ay bar yajquic etyat, sicor im ey jor ay tenataro, -
wajacro-. 4 Ba rabat ba quin “Ajat ay bar yajac re-
hquit asan cuero. Etar ajat ay bar yajquic etinro,”
wacayat, baat sicor tendtaro. Bucoy bucoy ay bar
yajquir, eyta wacayat, baat bucoy bucoy tenataro.
Riy istanac icar cuculi eyta yajquir wacayat, baat
eyta tenataro, wajacro, Jesusat chiwa quin.

Elpoder dela fe
> Etar Jesus quin chiwat wajacro:

—Isat bah tamo cuit sihwayta acu ura wiwi.
Bahat bahnac bar yajcata isat sihwayta acu is quin
ura wiwi, wajacro, Jesus quin.

6 Eyta wacayat, Jesusat wajacro:

—Mostaza cucuan conu biro. Conu éytaan wan
ba uran tanan as tamo conu sihwaquir waquit,
caruc ajc morera quin wacataro: “Carucuu, sihya
cuachwi. Cuachir yacur ubut tas riwi. Yacur
ubut riquir yehnwi,” wacataro. Eyta wacayat baat
waquic eyta bar yajcataro. As tamo eyta conu

sihwayat, caruc quin eyta wacayat eyta yajcataro,
wajacro, Jesusat chiwa quin.

Eldeber del que sirve

7Jesusat chiwa siwin acu uchta cat wajacro:

—Uch sihwawi. Ba cacma chiy cutara bijac Oraro.
Obas obir yajcdytara, vaca obir yajcaytara bijac
Oraro. Cacma ey sicor usi wicayat, baatra, “Rawi.
Usar quen jawi,” watiro. “Ajat bah ac ir aninro,”
watiro. 8 Eyta wati cuar, “Ajat yayin acu bahat ir
anwi. Anir wiwi,” wacaro. “Oya tas chaquir ira as
ac rowi. Rocayat récaji ajat ira yayinro. Bacu yah-
nro. Etar yahncutra behmat yayataro,” wacaro.
9 Etar yajc dyjaquey bahndc ay yajcayat, ¢patronat
“oquéy, as chihtd ay cajacro,” waqui? Eytara watiro,
-wajacro, Jesusat chiwa quin-. 10 Eyta cat baatan
Sirat ayic chihta bahnac yajquir car wawi: “Isra
chiwaro,” wawi. “Isat patron ac yajcata bin eya
yajacro. Etanro,” wawi. Jesusat chiwa quino eyta
wajacro.

Jesus sana a diez leprosos

11 Jesusin Jerusalén cuwin béjecro. Bécayat,
Samaria cajc cut, Galilea cajc cut tiw béjecro.
12Pueblo cuitar cuwina becayat, Jesus acam cuer-
curin cuisa ucasi bin rojocro. Cuercur eyin ruhstc
restat tinquinro. Sura ohnic restat tinquinro. Cuer-
curin bird cut cuar acsar beti chiquir chdjacro.
13 Chiquir chaquir Jesus cut cohwjacro:

—TJesusu, caru, bahat is obir yajwi. Ruhsucuatis
cudcaro. Is sura bar ohna bicaro, cohwjacro

14 Eyta cohwyat, Jesusat cuercurin itchacro.
Istir eyin quin wajacro:

—Sacerdoteinat ba sura ohnic tunchactara is-
tayta acu béowi, wajacro.

Jesusat eyta wacayat, cuercurin sacerdote quin
béjecro. Beya rabar imar sura ohnic bar orac
tan chdjacro. Ruhsuc bar bahnac orac waajacro.
15 Ubistiyatan ima bar tan jajac istir, sicor Jesus
quin cuwin bijacro. Sicor be rabar “Siran ayro,”
wajacro. “As bar tan jajacro,” wajacro. 16 Jesus
quin cur Jesus cac cahmar cuscar cut chihrir wa-
jacro:

—TJesusu, bah ur ayro, -wajacro-. Bahat as bar
tan jajacro, wajacro.

“Bah ur ayro,” wajaquey Samaria Uwcuano.
Judioini batro. 17 Etar Jesusat wajacro:

—Ajat cuercurin ucasi bin tan jajacro, ¢Cahujin
estari bin ahri? 18 Samaria uw étana Sir ojcor ay
waquin acu sicor wijacro. Judioinra bétiro, wa-
jacro.

19 Etar cuercur ey quin wajacro:

—Cuiyehnwi. Yehnar usi biwi, -wajacro-. Bahat
ajatbahbartanjacata séhwajac etar, bar tan jajacro,
wajacro, Jesusat.

Como llegarda el reino de Dios
(Mt 24.23-28, 36-41)
20 Riy istiy cut fariséoinat Jesus quin behquir
tayojocro:
—¢Sir cara rehquey bita cuanyat yehnataca?
Fariséoinat eyta tayoyat Jesusat wajacro:

—Siran cara uwat istiti yehnayqueyra, -wajacro-
21 Uwat “Siran cara erar yehnjacro,” bitach

Wacajatro. “Usdr yehnjacro,” bitdch wdcajatro, -
wajacro-. Cuatan Sir cara rehquey ba tac icatro,
wajacro, Jesusat.

22 Etar awan Jesusat chiwa quin wajacro:

—Awan semar asan Uw Siuquib ista racar re-
hcataro, -wajacro-. As itchaquey im eyta sicor riy
istana baat ista racar rehcataro, -wajacro-. Eyta
cuar eyta istd bareyra. 23 Eyta cudcayat, cahu-
jinat ba quin wacataro: “Sir cara rehquey erar
bar yehnjacro,” wacataro. “Usar bar yehnjacro,”
wacataro. Eyta cuar eyin chihtara rahcti jawi. Eyin
owdr itay beti jawa, -wajacro-. 24 Cuir chihcuéat
cuasoyat, rahray wihar binat, rahray wihar binat,
bahnaquinat itro. Uwat chihcuat cuasoyat istir
eyta asan Uw Siuquib wicayat cat eyta istayqueyra.
As wicayat, rahray wihar binat, rahray wihar
binat istdyqueyra. -wajacro, Jesusat chiwa quin-

25 Récaraman ah uwat as bitara utar abdy
ruhwayqueyra. As riya yajti jacayqueyra, -wajacro-
. 26 Cohtin Noé itic ricar cut uw itir eyta as wiquic
ricar cut eyta itayqueyra, -wajacro-. 27 Cohtin Noé
itic ricar cut uwat imdr sacata sthwatiro. Sacajar
sehwar ira yajacro. Bacu yahjacro. Wiya cat
yehwjacro. Sihwati cuar cahbarin cat yehwin
acu ajc waajacro. Noé rih arcutar beyin usar
rauwic ocso tas eyta yajacro. Cajc bahnac riwat
cuinic ocso tas eytayajacro. Bahnaquin sacac ocso
tas eyta yajacro, -wajacro, Jesusat chiwa quin-.
28 Cohtin Lot itic ricar cat eyta itchacro. Uwan Sir
tamo sihwati itchacro. Ira ydjacro. Bacu yahjacro.
Icuran biyan rajacro. Icuran biyan ray cuitar
wahjacro. Ira rijacro. Ubach tuwjacro. Sacajar

sihwar eyta ohbac itchacro. 29 Etar Lot Sodoma
pueblo bin acsar bar waajacro. Lot pueblo waa
becayat, Sirat cuacur bin riwa ayir eyta oca cat,
azufre cat eyta dyjacro. Sodomin tiwin acu ayjacro,
-wajacro, Jesusat-. 30 Asan Uw Siuquib wiquic ocso
tas uwat eyta sthwati itayqueyra. As wicajar sthwar
eyta yajcayqueyra, wajacro, Jesusat chiwa quin.

31°Asan Uw Siuquib eyta wicayat, biyan ubach
arcut itictar eyan usirauti cuar acsar car biwi. Oya
uquin cat rauti jawi, -wajacro-. Biyan chiy cuitar-
tara ey cat usi biti cuar, acsar car biwi, -wajacro-.
32 Cohtin Lot wiyat yajadqueyan tan chinti sthwawi,
-wajacro-. Lot wiyat Sir chihta rahcti chdjacro.
Etar Sirat chin dyjacro, -wajacro-. 33 Biyinatan imar
chihtd cut ohbac itin sihwa rabar as ajca bar
yehw téyeyra, éyinan Sir quin cuacur ohbac itay
beya bareyra,-wajacro-. Cuatan biyinat imar chihta
yajti cuar as ajca ji bécayat, éyinan asi jor cuacur
beydyqueyra, -wajacro-. 34 Ajat ba quin wacaro.
As wiquic cheycar cuisa bucay bin owdr camyat,
Ubistira ajdy yehw beyataro. Cuat istiyra cham
béhtaro, -wajacro-. 35 Wiwin bucdy binat buca jor
eb tajcro. Tajcyat ubistira yehw beyataro. Cuat
istiyra esar cham bdhtaro. 36 Cuisa bucdy binat
buca owar chi cacayat, Ubistira yehw beyataro. Cuat
istiyra cham bahtaro, wajacro, Jesusat chiwa quin.

37]Jesusat eyta wacayat, ima chiwat wajacro:
—¢Eytaan birar rehcataca? tayojocro.
Eyta tayoyat Jesusat wajacro:

—Chein bisara jacayat, bacasit erar quiwataro,
wajacro, Jesusat chiwa quin.

18

Elejemplo de laviuday eljuez

1 Etar Jesusat uwat Sir ojcor séoti conayta acu
siwjacro. Eyta siwin acu uchta ehcujacro:

2 —Pueblo istiy cutar juez cédraro. Juez cara
éyatra Sir tamo séhwati biro. Uw cat ajca ji
bétiro. 3 Pueblo ey cuitar cat yarjac wiya itro.
Wiw eyan juez quin bucoy bucoy conay bijacro.
Séoti bucoy bucoy wajacro: “As cuitar wawi. As
ruhwuquey bahat técuawi,” wajacro. 4Juez quin
bucoy bucoy conic cuar récajira juezat ey ria cati
chajacro. Catian chin rehjecro. Yajcajareht im ur
icar séhwajacro: “Ajat Sir tamo cat, uw tamo cat
séhwatiro. > Eyta cuar wiwat eyta seo conyat, eyat
as bar séojacro. Eyta bira ahrun ajat ey cuitar
waquinro,” séhwajacro. “Eytair bareyra bucoy
bucoy as quin seo conay wicataro. Eyta seo conay
wicayat, as bar cudcataro,” séhwajacro, Juezat.

6Jesusat eyta wajacro. Acsar uchta wajacro:

—TJuez ur ay bar cuar, eyat yajac tamo sihwawi.
7 Juez eyat uw conquey rahcuictar, Siratwat cuit
rahcuataro. Eyta cudcayat, imdy cajaqueyin ricar
cat, cheycar cat ima quin conyat, Sirat eyin cuitar
cab rehti wacataro. Cahujinat ruhwuti acu, eyin
cuitar wacdataro. 8 Ajat ba quin wacaro. Sirat
eyin cuitar cab rehti in bar wacdataro. Cuatan
cabar tinyat asan Uw Siuquib sicor cajc uch cuitar
wicataro, -wajacro-. { Wicayat, uwat as tamo sihwati
as chihtad bar wacajac istajaca? Ajat ba cuitar wa-
cata chihta etiti stihwawi. Etiti conwi, wajacro,
Jesusat, ima chiwa quin.

Elejemplo delfariseoy el cobrador de impuestos

9 Jesusat imar tamo cuit sihwaquin quin chihta
siwin acu icur bi ojcor tewjacro. Uw eyin imarat
ayan cuit yajc sihwaro. Eyta sihwac etar, Jesusat
eyin quin serin bucay bin ojcor ehcujacro:

10—Serin bucayan Sir usi béjecro. Sir quin conay
béjecro. Ser istiy bijaquey fariséoincuano. Istiy bi-
jaquey gobierno tayar chiquibcuano. 11 Sir usi cur,
fariséoat Sir quin uchta conjacro: “Siru, oquéy. As
ayro. Cahujinra as owara cutiro,” wajacro. “Asan
esi batro. Asan uw cayar yajtiro. Ajat cahujin wiya
besir yajtiro,” wajacro. “Ajat bah quin wacaro.
Gobierno tayar chiquib uyat ay bar yajquir eyta
ajat éytara yajtiro,” wajacro. 12 “Semdn istiy icar
ajatan bachan icar bucay yajcaro,” wajacro. “Ajat
ucasi bin sicar ubisti, ucasi bin sicar ubisti uquir
bah quin wicaro. Icuran biyan bahndc sicar eyta
uquir ajat bah quin wicaro,” wajacro, fariséoinat
Sir quin.

’Fariséoinat “as ayro,” conjac cuar, 13 gobierno
tayar chiquibra ajquir cuar conjacro, -wajacro,
Jesusat-. Imat ur ay bar yajac sehwar cuacur ub
yéhwtiro. Im at cut ima tancar bujacro. Buca
rabar Sir quin wajacro: “Siru, ajat bah tayar ya-
jacro. Eyta cuar ajat tayar yajac ques técuati jawi.
As tamo sehwar cue rehwi,” wajacro, gobierno
tayar chiquibat.

14 Jesusat uw quin ey ojcor ehcujacro. Acsar
wajacro:

—Ajat ba quin wacaro. Gobierno tayar chiquib
ur ay bar yajacan Sirat tayar bar jajacro. Ey uran
Sir owdr tan wan rehjecro. Eyta rehquir sicor usi
bijacro, -wajacro-. Cuat fariséoat ur ay bar yajac

tayar batra chatiro. Biyinatan imar ojcor “asan
ayan cuitro,” sihwayat, Sirat eyta sihwaqueyin
cuayan wan chacayqueyra. Eyta cuar biyinatan imar
ojcor “asan ur ay batro,” sihwayatan, Sirat eyta
sthwaqueyin carinan cuit chacayqueyra, wajacro.

Jesus bendice a los nifios
(Mt 19.13-15; Mr 10.13-16)

15 Etat owar uwat imdar buwachcuar cat, sasa
cat Jesus quin rojocro. Jesusat at cut butayta acu
rojocro. Etat ima chiwat eyta itchacro. Istir uw
quin taniric tewjacro. Uchta wajacro:

—TJesus quin sasd roti jawi, wajacro.

16 Jesusat eyta tewic rahcuir, sasa chijacro. Chiir
ima chiwa quin wajacro:

—Sasa rocayat, siuti jawi. Imdr rocdyqueyra.
Roquin acu ajc waawi. Sasat Sir tamo sihwar eyta
uwat Sir tamo eyta sihwata binro. Eyta sihwayat
Sir cara rehquey cutar cuwataro, -wajacro-. 17 Ajat
ba quin wacaro. Biyinan sasdn wan Sir tamo
sihwatieyra éyinan Siran cara rehquey cutar bitach
Cuwajatro, wajacro.

Un jovenrico habla con Jesus
(Mt 19.16-30; Mr 10.17-31)

18 Etar carin istiyat Jesus quin wajacro:

—Bahan siwquib ayro, -wajacro, Jesus quin-.
¢Ajat ay bi icur yajcataca, cuacur Sir jor etiti ohbac
itin acu? tayojocro, carinat.

19 Etat Jesusat wajacro:

—¢Bitara etar as ojcoran “ayro,” waqui? Ur ay bi-
nan Sir istitro. Cahujinra batro. 20 Sir bachan chi-
htan cuihsu bahjaquey bahat itro. Uchta cuihsu
bahjacro: “Yehwti bi jor isar yajti jawi. Uw yauti

jawi. Bes yajti jawi. Cahujin cahm sucuar tewti
jawi. Tetin abin ajca ji béowi,” Eyta cuihsu bah-
jacro, wajacro.

21Etat serat wajacro:

—Siwquibu, ajat ey chihtd bahnac yajcaro. Asa
conu cudcayat echi cuar aha ocso tas ey chihta
bahnac yajacro.

22Jesusat eyta rahcuir ey quin wajacro:

—Bahat acsar chihta istandac ey yajcataro. Bah
oya cat, cajc cat bahnacrawi. Rar car, ray tunjaquey
oya bar bin quin tahwuwi. Eyta tahwuyat, Sirat
cuacur ba acu ayan cuit bi wicayqueyra. Etar asi jor
chihta sinay biwi, wajacro.

23 “Bahnac rawi,” wacayat, serat rahcuir, cue
rehjecro. Ima oyan, rayan, cajcan cuit rehquit, cue
rehjecro.

24 Etat Jesusat ser ey ita rabar wajacro:

—Oyajibin, rayjibin Sirat imar siwata sihwatiro.
Oya chi, ray chi rehquit, imar chihta cutar si-
win sihwaro. Etar eyin Sir cara rehquey cutar
rauwajatro, -wajacro-. 25 Sir cara rehquey cuitar

rauwin acu carinat bahnac cham bah cun batro.
Camello caballoir binro. Eyan sicar Ucara icar

bitach rauwajatro. Camello sicar ucar icar rauwajar
eyta oyin rayin cat eyta Sir quin bitach rauwajatro.
Eyta cuar camello sicar ucar icar rauwin yajquir
waquit canar etach batro, wajacro.

26 Uwat eyta rahjadqueyinat wajacro:

—Eytatara ¢Sir quin cuacur rehri rauwajarica?
wajacro.

27Eyta wacayat, Jesusat eyin wahitir wajacro:

—Uw urd cuitari bitdch radwajatro.  Eyta
cuar Sir ura cutar bahndac yajcataro. Sirat bi

yajcajatrum batro. Sir urd cuitar Sir ima cara
rehquey cut rauwataro. Sir ura cuitar uwat Sirat
siwata sihwataro. Etar Sir ima cara rehquey cut
rauwataro, wajacro.

28 Etar Pédroat Jesus quin wajacro:

—Isan bah chiwa chaquin acu ijmaray bahnac
cham bahjacro, wajacro.

29 Etat Jesusat wajacro:

—Ajat ba quin wacaro. Biyinat Sir cara rehquey
chihtd ehcun ac ubachtara, wiyatara, rabintara,
tetintara, abintara, sasatara bahcayat, eyin ac cuit
wicayqueyra. 30 Sirat eyin quin cuit wicayqueyra.
Ah uch cutar cuit wicayqueyra. Etar cabar tinyat,
Sir ima jor itin acu cat béyataro, wajacro, chiwa
bahnaquin quin.

Nuevamente Jesuis anuncia su muerte
(Mt 20.17-19; Mr 10.32-34)

31 Bahnaquin quin eyta waquir, chiwa doce bin
quin uchta wajacro:

—Uch rahcwi. Isan Jerusalén cun becaro, -
wajacro-. Jerusalén cucayat, récaram Sir chi-
htd ehcuquinat wac bahjac ey bahnac eyta ya-
jcdyqueyra. Asan Uw Siuquib ojcor cuihsu bahja-
can ahra eyan bahndc eyta yajcayqueyra, -wajacro-

32 Ahra asan Uw Siuquib judio bar bin at icar
Wicayqueyra, -wajacro-. Judio bar binat as buror
sisdyqueyra. As ruhwayqueyra. As cuit cana rihar
tijcdyqueyra. 33 As bucdyqueyra. As yau téyqueyra.
Yauyat bay cuanyat, as sicor estaji yehnayqueyra,
wajacro, Jesusat chiwa quin.

34 Eyta wacayat, €yinat rahcti rehjecro. Bi 0j-
cor tewictar istiti rehjecro. Jesusat eyta tewquey
éyinat urd bow beti ac tewjacro.

Jesus sana a un ciego de Jerico
(Mt 20.29-34; Mr 10.46-52)

35 Jesusin Jericé pueblo cuwin béjecro. Jerico
pueblo cuwin intac becayat, ub bar biibit cucaj sar
itay raujacro. Ub bar bi ibit cucdj sar ita rabar ray
chijacro. 36 Erar ityat uw ricdn to bequic rahjacro.
Eyta rahcuir tayojocro:

—¢Rehrin beca? tayojocro.

37Eyta tdyoyat, uwat wajacro:

—]Jesus Nazaret bin bicaro, wajacro.

38 Eyta waquitrun ub bar bijiyat cohwjacro:

—iJesusu! iDavid wihnu! As tamo séhwawi. As
cuitar yajwi, cohwjacro.

39 Eyta cohwyat, cahmor béquinat ey quin tan
irujacro:

—Ajc chin jawi, wajacro.

Ub bar bi eyta técuayatwan rahctiro. Bucoy bucoy
ajcan cuit cohwjacro:

—iJesusu! jDavid wihnu! As tamo séhwawi. As
cuitar yajwi, wajacro.

40 Eyta cohwyat Jesusat rahcuir biti inic itchacro.
Itir ub bar bin ima quin roquin uw ayjacro. Etar
cahujinat ub bar bi Jesus quin yehw rojocro. Yehw
rocayat, Jesusat wajacro:

41—, Ajat ba cuitar icur yajcataca? tayojocro.

Etat ub bar bijiyat wajacro:

—Caru, as ub ji chawi, -wajacro-, ajat istin acu.

42 Eyta wacayat Jesusat ey quin wajacro:

—Bah ub ji chawi, -wajacro-. Bahat sehwat, ajat
bah ub ji chacata, séhwaro. Eyta sehwac etar, ajat
bah ub ji chacaro, wajacro, Jesusat.

43Jesusat eyta wacayat ub bdr bin ub jirehjecro.
Etar Jesus chiwa chaquin ac ey jor ibt awat béjecro.
Be rabar “Siran ayro. As ub ji chajacro,” wajacro.
Etar uwat cat ub ji chajac istir car, “Siran ayro.
Sirat ub bar bin sicor ub ji chdjacro,” wajacro.

19

Jestusy Zaqueo

1 Etat Jesus Jericé pueblo cutar ratjacro. Erar
rawot tiw bijacro. 2 Jerico pueblo cuitar sera ajca
Zaqueo itro. Zaquéoan gobierno tayar chiquin
carinro. Oyin rdyinro. 3 Jesus erar tiw bicayat,
Zaquéoat Jesus istin yajquit cat bitdch istajatro.
Uw rican toro. Zaqueo biht cuar conu quenro.
4 Jesus istajar rehquit, Jesus biquic acam cha bi-
jacro. Acam cur car caruc ojcor waajacro. > Etar
Jesus Zaqueo waajac caruc cahm bir car, cuacrar
wahitchacro. Ititan Zaqueo caruc tah satro. Istir
Zaqueo quin wajacro:

—Zaquéou, ic 0so bura cut rawi. Asan bah usi
camataro, wajacro, Zaqueo quin.

6 Wacayat, Zaqueo ic 0so rajacro. Bur cut
rajacro. Wiquir Zaquéoat Jesus quinoan ahni
ténajacro.  Tenar usi bar béjecro. 7 Bécayat,
cahujinatra rahra rahra Jesus riojocro. Jesus besin
usar camay bijac ques riojocro. 8 Jesus Zaqueo usi
cucayat, Zaquéoat wajacro:

—Caru, ajdy icuran biyan bahndc sicar uquir
bitac istiy cuayin quin wiquinro, -wajacro-. Eyta

cat ajat biyin cayar yajactara, biyin ohnor bes
yajactara, ajat sicor eyin quin icar bacay tuninro,
wajacro.

9Etat Jesusat Zaqueo quin wajacro:

—Ahra Sirat bah usar itquin bar siwataro, -
wajacro-. Zaqueo cat cohtin Abraham bomcatro.
Etar siwataro. 10 Asan Uw Siuquibat uw wahitay
wijacro. Sir chihta waca téqueyin siway wijacro,
wajacro, Zaqueo quin.

Elejemplo de las diez monedas

11 Zaqueo quin Jesusat eyta waquic uwat cat
rahjacro. Uwat eyta rahcyat icar awat, Jesusat
acsar chiht istiy siwjacro. Jerusalén intac cuar
siwjacro. Jesusan Jerusalén intac cujac reht uwat
uchta sihwajacro: “Sir cara yehnic bar cab cu-
caro,” sihwajacro. Uwat eyta sihwac etar, Je-
susat eyin chiht istiy siwin acu icur bi ojcor uchta
tewjacro:

12 _—Cara wacjé cajc istiy bijacro, -wajacro-. Ey
cajc cutara rey cara yehnayta acu bijacro. Cara
yehndr sicor bar wicata bicaro. 13 Ben cahmoran
cacmin ucasi chijacro. Yehw chiir béhcayat, istiy
quin, istly quin, bahnaquin quin oro ray cham
wijacro. Istiy quin ray istiy, istiy quin ray istiy
wijacro. Wica rabar wajacro: “As wiquic ocso
tasan ray uch acsar cohna aywi. Acsar waar car,
sicor rar car ray bucoy bucoy cuit cohna aywi,”
wajacro. Eyta wac bahr bijacro.

14°Eyta cuar ima cajc cutar uwat ey quehsuro.

Etar bicayat, questoc chihtd dyjacro. Chihta be-
quin cut uchta wacay ayjacro. “Ey sera chihtara

ca cun batro. Eyra is cara yehn ayti jawi,” wa-
cay ayjacro. 15 Eyta cuar, cara wacja rey cara
yehnjacro. Cara yehnar sicor im cajc cut wijacro.
Wiquir car cacmin chijacro. Ray wijaquin chijacro.
Chiir cat eyin quin tdyojocro: “¢Ray wic bahjac
ey cuitar baatan bucoy bita sécuayi?” wajacro.
16 Eyta tayoyat, récaji cacmat wajacro: “Bahraya as
quin wijac ey cuitar ray ucasi sécuajacro,” wajacro.
17 Eyta wacayat, carat wajacro: “Yarsaro. Bah ura
ayro,” wajacro. “Bahat conu bi ruhwuti cohna
ayjacro. Ay yajacro. Eyta bira pueblo ucasi cuitar
bah uw cara yehn ayinro,” wajacro, cacum quin.
18 Etar cacum istiy carin quin raujacro. Rauwir,
wajacro: “Bah ray as quin wijac ey cuitar ray esi
sécuajacro,” wajacro. 19 Cacumat eyta wacayat,
carat wajacro: “Yarsaro. Pueblo esi cuitar bah uw
cara yehn ayinro,” wajacro. 20-21 Cacum bahnéc
ubar ojcor ey wijacro. Wiquir wajacro: “Caru, bah
ray usatro. As bah cahmar ehuran to rehjecro,”
wajacro. “Ajat ititan, bahat tijcati tehmoti chicaro.
Bahat cara reht behmdy bar bin cacaro. Bahat
cahujinat rijac bi sécuaro,” wajacro. “Eyta cudcayat
ajat bah ray oya cumar tamo bacor yehw jajacro,”
wajacro, cacum ubar ojcor eyat. 22 Etat carat
wajacro: “Bah chiwa ur ay batro. Bahatan as urdn
itséhwaro,” wajacro. “Bahatititan, ajatan carareht
ajay bar bin cacaro. Ajat cahujinat rijac bi sécuaro.
23 Bahat eyta itic etar as rayan ray secuac ubach
sar chdacata bi yajacro. Acsar cohnayta chacata bi
yajacro. Ray secuac ubach sar chajaquir waquit, as
sicor wicayat, éyinat sicor cuit tunata bi yajacro,”
wajacro, cacum ubar ojcor bi quin. 24 Etar cahujin

quin wajacro: “Ray ey ohnor quistu uwi. Etar
ray ucasi bi quin wiwi,” wajacro. 25 Eyta wacayat
uwat wajacro: “Caru, uyra ray ucdsiro,” wajacro.
26 Eyta cuar carat wajacro: “Ajat wacaro. Biyayan
Cuitara ey quin acsar cuit wicaro. Eyta cuar biyayan
conutara, ey ohnor bahnac cuic ucaro,” wajacro.
27«Asan cara yehn cun bar rehjéqueyin usdr as cac
cahm rowi. As quehsi bin rowi. Roquir, as cac
cahmar tiwi,” wajacro, carat.
Jesusat uw siwin acu eyta wajacro.

Jesus entra en Jerusalén
(Mt21.1-11; Mr 11.1-11; Jn 12.12-19)

28 Jesusat eyta ehcur car, ima chiwa owar
Jerusalén cuwin bijacro. 29 Jesus Jerusalén bir
Betfagé pueblo intac, Betania pueblo intac cu-
jacro. Pueblo eyan Olivo tera cuitatro. Erar
cur, ima chiwa bucdy bin quin ayin indr uchta
wajacro:

30 —Pueblo 4catar erar cahmor béowi, -wajacro-.
Erar cur car, asanica questa chdjaquin istayqueyra.
Asanica ey cuitar uw istiyi wadtiro, -wajacro-. Eyta
ityat ricuawi. Ricudr cat as ac rowi. 31 Baat roquin
yinyat, uwat tayota oraro: “¢Asanica bitan ricuaqui?”
Ba quin uwat eyta tayoyat uchta wawi: “Carat inic
chicaro. Biray rehti sicor usar roquin wacaro.”
Eyta wawi.

32 Jesusat eyta waquir ayat, bar béjecro. Etar
pueblo cur itit, Jesusat ehcujac éytaro. Asanica
questajacan bar itchacro. 33 Etar asanica bar
ricuajacro. Ricuayat icara cayibinat itchacro. Istir
wajacro:

—_¢Asanica bitan ricuaca? wajacro.

34Etat Jesus chiwat wajacro:

—~Carat chicaro, wajacro.

35 Etar Jesus acu asanica sicor bar béjecro. Jesus
quin sicor cur asanica cuitar imdr oya chajacro.
Chaquir Jesus ey cuitar bar waajacro. 36 Waar
ibit awat bijacro. Bicayat uwat imar oya ibit
cutar asujacro. Jesus biquic cahmar ibit cuitar
oya eyta asujacro. “Jesusan caran cuit” sehwar
asujacro. 37 Oliva terda ibit cutar sicor cahmoso
becayat, chiwa bahnaquinat Sir ojcor cohway yin-
jacro. “Siran ayro,” waquin acu cohway yinjacro.
Jesusat ima camur cuitar Sir urd cutar yajquic
itchac rehquit, Sirat rahcuin cohwjacro. 38 Uchta
wac cohwjacro:

—Bah Sir chihta cuitar rajacro. Baharey yehnin
acu rajacro, -wajacro, Jesus quin-. Sirat ima rey
car acu, bah acu ay rehquin chawi. Cuacur Sir
quinoan bahndac ohbac jawi. Cuacrar Sirayrun ayan
tahnac wan beo beo chawi, wajacro, Jesus chiwa.

39 Eyta wac cohwyat, fariséoin cat rica tac icatro.
Eyinat Jesus quin wajacro:

—Siwquibu, bah chiwa técuawi. Eytara tew ayti
jawi, wajacro.

40 Etat Jesusat fariséoin quin wajacro:

—Ajat ba quin wacaro. Uyin ajc sdcayeyra ibit
awat acan ajc ji wadtaro. Ajc waar car cohwataro,
wajacro.

41 Etat acsara Jerusalén pueblo cuwin bijacro.
Be rabar Jerusalén pueblo istd rabar Jesus bar
ojocro. Ey racar conjacro. 42 Conar wajacro:

—TJerusalén uwu, Sir jor tan wan rehquin acu
sinata bi yajacro. Eyta sinjaquir waquit, baan

ohbac chacata binro. Eyta cuar eyta sintiro.
Ahra eyta sinic caba bar chac bahjacro. Ahra
sinajatro, -wajacro-. 43 Etar awan ba quehsi
binan Jerusalén pueblo ruhracat quihwayqueyra.
Jerusalén ruhracat tundyqueyra. Ruhracat eyta tun-
yat, quehrir Oroyqueyra. Jerusalenin acsar bitach
waajar rehcayqueyra, -wajacro-. Quehsi binat rahr
owadr, rahr owdr eyta tundyqueyra. 44Etar Jerusalén
ica sar quehr téyqueyra. Quer cat, ubach cat ic
icar quehr téyqueyra. Etar ba ey sar itquin ba
sasa cat bahnac tiwayqueyra. Ac ubach chajac
bahndac quehr técayat, acan istiy arcutar, istiy ar-
cutar eyan ubisti chati bahnac quihwayqueyra, -
wajacro-. Jerusaléninat asa Sir wacja wijac sihwati
ques eyta cudcayqueyra, wajacro, Jesusat.

Jesus purifica el templo
(Mt21.12-17; Mr 11.15-19; Jn 2.13-22)

45 Eyta waca rabar, Jesus Jerusalén pueblo icar
raudjacro. Erar Sir usar raujacro. Sir usar rauwir itit,
uwat atcur ruwa wahr car sicor racaro. Cahujinat
ray tehmoro. Eyta istir eyin watar si ayin yehn-
jacro. 46 Watar si ayir wajacro:

—Sir carit cuitar Sirat wajaquey uchta cuihsu
bahjacro: “As ubach as ojcor conic Usiro,” wajacro,
Sirat. Sir carit cuitar eyta cuihsu bahjacro. Eyta
waquic cuar, ba bésinan esar itay yinjacro, wa-
jacro, Jesusat.

47 Jesusat cuanmi cut, cuanmi cut Sir usar
uw siwjacro. Eyta siwyat, sacerdote cdrinat cat,
bachan chihtan siwquinat cat, werjayinat cat Jesus
bitara yauwatatara sihwajacro. Eyta sihwar imar
owar riojocro. 48 Eyta cuar bitara yauwatatar istiti

rehjecro. Uw bahnaquin Jesusat siwquey bahnac
ay rahcua racar rehjecro. Eyta etar carinat Jesus
bitach yauwajatro.

20

La autoridad de Jesus
(Mt21.23-27; Mr 11.27-33)

1 Riy istiy Jesusat Sir usi siwjacro. Sir chihta
ay bi ehcujacro. Eyta ehcwayat sacerdote carin
cat, bachan chihtan siwquin cat, judio werjayin cat
Jesus quin béhjecro. 2 Behquir tayojocro:

—c¢Bahat yajquey rehr chihta cuitar yajqui? ¢Bah
quin rehrat eyta yajc ayi? wajacro.

3 Eyta wacayat, Jesusat wajacro:

—Ajat rahra ba quino cat tdyonro. As quin
récaji uch ehcuwi, -wajacro-. 4 ;Juan uw riy sar
siwquibat bi chihta cuitar uw rih sar siwyi? ¢Sir
chihtd cuitar, uw chihta cuitar rih sar siwyi? As
quin ey ehcuwi, wajacro.

5 Eyta wacayat, sacerdote cdrinat cat, judio wer-
jayinat cat imar owar rahra rahra bitara wacatatar
uchta tewjacro:

—Isat “Sir chihta cuitar yajacro,” wacyeyra, Je-
susat is quino wacata Oraro: “Eytatara, ey chihta
bitara reht catica?” wacata oraro. 6 Eyta cuar isat
“Uw chihtd cuitara rih sar siwjacro,” wacyeyra,
fuw ricdt is cut aca tey yinajaca? Uwat sihwatan:
“Juanan Sir chihta ehcuquib rehquit, uw rih sar
siwjacro,” sihwaro, uwat. ¢Eyta sihwac etar isat uw
chihta cut siwjac wacyeyra is cut aca tey yinajaqui?
wajacro.

7Etar Jesus quin wajacro:

—Isat istitiro, wajacro.

8 Eyta wacayat, Jesusat wajacro:

—Ajat tayoyan baat as quin ehcuti etar, ajat cat
ba quin ehcutiro. Ajat bi chihta cuitar yajquictara
ehcutiro, wajacro.

Elejemplo de los trabajadores malvados
(Mt21.33-44; Mr 12.1-11)

9 Etat Jesusat chiht istiy siwin acu uw quin icur
bi ojcor uchta wajacro:

—Riy istiy serat ima cajc cut ub yaquic chistar
rijacro. Etar bahnac riquir chistar cat, cajc
cat cahujin at icar bahjacro, ruoyta acu. “Uba
ey tihryat, isat wahwunro,” waquir bahjacro.
Eyta waquir, cajc istiy itay bijacro. 10 Itchareht,
yajcajareht chistar ub tihric cab cujacro. Ub tihric
cab cucayat, ima cacma chistar riquir bahjac cajc
cut ayjacro. Chistar ub imdy acat ey ucay ayjacro.
Cacmad ayat bijacro. Erar cucayat ruoyta chac
bahjaqueyinat cacma ey abay bujacro. Buquir sicor
ata dyjacro. 11 Etat cayibat istiy cacmd &yjacro.
Cacma ey erar cucayat, erar rudqueyinat bujacro.
Ahsin ruhwujacro. Ruhwuyat sicor ata ayjacro.
12 Etat cayibat cacma bawoy dyjacro. Erar cucayat,
erar ruOqueyinat cacma ey buc téjecro. Buquir ew
uquir te sijacro.

13 ’Eyta cudcayat, cayibat séhwajacro: “¢Ajat
bitara yajcataqui?” séhwajacro. “Ajat ajmar waquij
sehndac bin ayinro,” séhwajacro. “Uw éyinat as
waquij etar ajca ji béyayqueyra,” sehwar ayjacro.
14 Ayat bijacro. Erar cucayat, uw éyinat cayib wacja
raquic itchacro. Istir rahra rahra wajacro: “Uya
cayib waquijro. Uy yaryat cayib cajc uchan bi acui

cha bdahjatro. Eyta chihtara ey yauwataro. Eyta
yauyat, cajc uchan ijmaray chaquinro,” wajacro.

15’Eyta waquitrun, wacj ey chistar ques bin ew
uquir te sijacro. EW uquir yaujacro, wajacro,
Jesusat.

Eyta waquir uw quin tayojocro:

—Baat sihwat, ¢cajc cayib uw eyin ac bitara
yajcataqui? Uchta yajcdyqueyra. 16 Cajc cayibat
uw eyin séhwati tiwayqueyra. Bahndac sacayqueyra.
Eyta tiwir cat, cajc eyra cahujin aticar wicayqueyra,
wajacro, Jesusat.

Eyta rahcuir uwat wajacro:

—Eytara reh cun batro, wajacro.

17 Etar Jesusat bucoy uw wabhitir eyin quin wa-
jacro:

—Sir carit cutar cuihsu bahjaqueyan as ojcor

uchta wacaro: o )
Ac ubach tuwquinat aca cumac bi ubisti ay bar

sihwar, te sijacro. Eyta te sijac cuar, aca ey
sicor yehw roquir acoso tebir chdjacro.
Sir carit cuitar eyta wacaro.
18 "Ac ey arcutar biyinan yau ydryatan, eyan
bahndac quehu téyqueyra. Cuatan ac eya biyin arcu-
tar tijcayat, bahndc sec téyqueyra, wajacro, Jesusat.

Elasunto de los impuestos
(Mt 21.45-46;22.15-22; Mr 12.12-17)

19 Jesusat eyta wacayat, bachan chihtan
siwquinat cat, sacerdote cdarinat cat rahjacro.
Rahcuir ititan, Jesusat imar cahm icar tewro. Imar
cahm icar tewic istir, im ey ricar cuitar Jesus
caquir questa racar rehjecro. Eyta cuar uw rica
to bin ayot Jesus catotiro.

20 Catoti cuar uw Jesus quin dyjacro. Ayjaquinat
Jesus ub iwic uron acu, tayon acu ayjacro. Jesusat
ay bar tewictara, ey rahcuin sihwajacro. Ay bar
tewic rahcuir car Jesus gobierno at icar wiquin
sihwajacro. Wiquir ey cahm icar tewin sihwajacro.
21 Eyta ayat, uw €éyinat Jesus quin cur wajacro:

—Siwquibu, isat bah ititan, bahat Sir chihta
tehmoti ehcuro. Tehmoti siwro. Uw cahm ayu
batro. Bahat séhwatan, uw cara cat, chiwa cat
owdraro. Owar sehwar Sir chihta wacati siwro.
22 Eyta cudcayat is quin ehcuwi. ¢Romano gob-
ierno carat is quin tayar chiquic ey isat icur ya-
jcata binca? ¢lsat tUnataica? ¢lsat tunti jacataica?
tayojocro.

23 Eyta wacayat, Jesusat eyin ur icar bitara
sihwar cat tayoctar itchacro. Eyta istir eyin quin
wajacro:

24 —Raya as quin ehcuwi, ajat wahitin acu, wa-
jacro.

Ray ehcwayat, Jesusat eyin quin tayojocro:

—Baat ititan, ¢raya cuitar rehr ajc cuihsuyi?
¢Rehr aquir chacyi? wajacro.

Eyta tayoyat éyinat wajacro:

—Romano gobierno cara aquir chdjacro. Ey ajc
cuihsujacro, wajacro.

25 Etat Jesusat eyin quin wajacro:

—Eyta chihtara romano gobierno cara acu
tunata ey ima a]c culhsu]aquln ray cut tunwi.
Etar cat Sir ac yajcata ey yajwi, wajacro.

26 Etar éyinat uw ubot Jesus bitach cayar yajcajar
rehjecro. Imat tewquey cuitar bitach cayar
yajcajar rehjecro. Jesusat tewquey rahcuir, ojc
siquir ub yehwjacro. Etar ajc sarac chajacro.

La pregunta sobre la resurreccion
(Mt22.23-33; Mr 12.18-27)

27 Etat saducéoin Jesus quin béhjecro.
Saducéoinat sihwat, uw sdcajaquin Sicotra estaji
yinajar, sthwaro. 28 Saduceo éyinat Jesus quin tayon
acu wajacro:

—Siwquibu, Moisesat chihta is quin ehcun
cuihsu bahjacro. Uchta wac bahjacro: “Uwa
sasd bar chinata Oraro.  Chein wiya bahta
Oraro. Eyta bahyeyra, ima rabat yarjaquey wiya
yehwata,” wac bahjacro. Yehwir yarjaquey
acu sasd cohndtaro. Yarjaquey wiya ohc cut
sasd cohnataro. Isat eyta yajquin acu Moisesat
cuihsu bahjacro, -wajacro-. 29 Eyta cudcayat,
rabinan cucui ojcor tayonro. Rab eyin rab cahmor
bijat wiya yehwjacro. Yehwir cat sah bar cuar
yarjacro. 30 Eyta cudcayat yarjaquey rabat chein
wiya yehwjacro. Yehwir ey cat sah bar cuar
yarjacro. 31 Eyta cudcayat yarjaquey rab bawoy
eyat chein wiya yehwjacro. Yehwir, ey cat sah bar
cuar yarjacro. Eytaan rab cucwoy tas bahnaquinat
yehwir, sah bar cuar sacajacro. 32 Rabin bahnaquin
sah istiti sacay cutar chéjareht chein wiya cat ubar
ojcor yarjacro. 33 Eyta cudcayat, sacajaqueyin sicor
estaji yinatair waquit, ¢sacajaquin wiya ey sicor cat
bi rabay jacataca? -tayojocro, Jesus quin-. Ey wiw
eyan rabin cucui binat yehwjacro, wajacro, Jesus
quin.

34Etar Jesusat wajacro:

—~Cajc uch cuitar sérinata wiya yehwro.
Wiwinat cat ra cudcaro. 35 Cuatdn Sirat biyin
quin estaji yinin ajc waacayat, éyinra wiya

yehwda Dbdareyra. Sdcajaquin sicor estaji yinyat,
wiyara yehwa bdreyra, -wajacro-. Chaunin cat ra
cuaca bdreyra, -wajacro-. 36 Eyinan Sir cuacur
cacmindn wan chdacayqueyra, -wajacro-. Sicor
estaji yinyat, Sir sasaro. Eyin sdcajac cuar sicor
estaji yindyqueyra. Eyta bira éyinra bucoy saca
bdreyra, -wajacro-. 37 Uchicrias Sirat Moisés
quin caruc sar oca cubar sar cuar tewjacro.
Sir carit cutar eyta tewjaquey chihtd cuihsu
bahjacro. Ey chihta cuitar yarjaquin sicor estaji
yinin ojcor uchta cuihsu bahjacro. Moisesat Sir
ojcor wajacro: “Abrahamin Sitro. Isaaquin Sitro.
Jacobin Sitro,” wajacro. 38 Eyta wacayat Abraham
cat, Isaac cat, Jacob cat sicor yinjac, wacaro. Siran
chein Siri batro. Estaji bin Sitro. Sir dcuan uw
bahnacan estajiro, wajacro, Jesusat.

39 Eyta wacayat, bachan chihtdn siwquinat
rahcuir Jesus quin wajacro:

—Siwquibu, bahatan ay tewjacro, wajacro.

40 Etar uwat Jesus quin bucoy tdyotiro. Imar
burbar ajc chiwata etar acsar tayotiro.

¢De quién es hijo el Cristo?
(Mt 22.41-46; Mr 12.35-37)
41 Eyta cuar Jesusat eyin quin uchta wajacro:
—Bachan chihtan siwquinat uchta siwro: “Davi-
dan Cristo cohtinrd,” wacaro. 42 Sir chihta carit
ajca Salmo cuitar David imat uchta wac bahjacro:
Sirat ajmdr cara quino wajacro: “Asi jor ba-
han cara chaquic acor ituwi, wajacro, Sirat.
43 Ajat bah quehsi bin bahnaquin burbar
yajquic acor ituwi,” wajacro, Sirat ajmar
cara quin.

44 Davidat “ajmdr cara” waquic cuitar Cristo ima
cara ehcuro. Eyta ehcujac cuar baat Cristoan
“David wihnd,” wacaro.

Jesus acusa a los maestros de la ley
(Mt23.1-36; Mr 12.38-40; Lc¢ 11.37-54)

45 Uw bahnaquin cucdj acat Jesusat ima chiwa
quin uchta wajacro:

46 —Bachan chihtan siwquin cahmar yaji jawi,
-wajacro-. Eyin oya ques acat sohmasom chaca
rdcatro. Bahndquinatan ibit awat imar quin ay
tena aya rdcatro, -wajacro-. Secuac usar bancoan

ehchian cuit bi cutar chihra racatro. Fiesta cuitar
cat banco ehchibi cuitar chihra racatro, -wajacro-.

47 Eyinat sdcajaquin wiya bahjaquey cayar yajcaro.
Ey usar bin eyin ohnor icur bi siuro. Eyta siwic
cuara, uwat eyin ur ay sihwayta acu Sir ojcor
conyat, in cona bahntiro. Eyta rehquit, Sirat eyin
cuit cuécwataro, wajacro.

21

La ofrenda de la viuda pobre
(Mr 12.41-44)

1Jesus Sir usi ray chaquic cajon acatara itchacro.
Erar ita rabar rayinat ray chaquic wahitchacro.
2 Etatan ray bar bin, oya bdar bin yarjaquey wiya
cat itchacro. Ititan ray escur bin bucay bi tas
chdjacro. 3 Eyta istir Jesusat ima chiwa quin wa-
jacro:

—Ajat uni wacaro. Sirat ititan, yarjaquey wiya
Wicyeyan cuitro. Cahujinat wicyeyan cutiro, -
wajacro-. 4 Cahujinra rayan toro. Rayan to cuar
conu wijacro. Cuatan yarjac wiyatra ira wahn acu

ray yajc chajac cuar ray ey bahnac wijacro, wa-
jacro, Jesusat.

Jesus dice que el templo sera destruido
(Mt 24.1-2; Mr 13.1-2)

5> Sir ubach wahita rabar chiwat ey ojcor wa-
jacro:

—Acan ehchi cuitar tuwjacro, -wajacro-. Uwat
Sir ubach ehchi rehquin acu icuran biyan ay bi
wijacro. Wicayat ey cuitar ay Orojocro, wajacro.

6 Chiwat eyta wacayat, Jesusat chiwa quin wa-
jacro:

—Sir ubach eyta tuwjac baat itro. Itchareht
yajcajareht aca ubach tuwjaquey bahndc quihu
sdcayqueyra. Acan arar tas tas chajaquey ubistii
bahti quihwayqueyra, wajacro.

Sefiales antes del fin
(Mt 24.3-28; Mr 13.3-23)

7 Eyta wacayat Jesus chiwat ima quin uchta
tayojocro:

—Siwquibu, is quin récaji, ehcuwi. ¢Bahat
tewquey bitat cab cuwataqui? Bahat tewjac ojcor
bar cab cuquey isat istin acu uw acam bitara
rehcdtatara, is quin ehcuwi. Isat récaji istin acu
ehcuwi, wajacro.

8 Eyta tayoyat, Jesusat wajacro:

—Yaji jawi. Ajat tewquey cab racayat, ¢uwat
ba cayar yajcajaqui? Uwat imdar Ojcoran, “Asan
Cristoro,” wacdyqueyra. “Cristo wiquic bar cab
cujacro,” wacdyqueyra. Uwan to binat eyta wacay
yindyqueyra. Eyin chihtara rahcti jawi, -wajacro-.
Eyin chiwa chati jawi, -wajacro-. 9 Cajcan birar
urar tec quejn chihta tewic rahcuayqueyra. Uwat

imar gobierno owar rahra rahra tec quejc chihta
rahcudyqueyra. Eyta rahcyat rooti jawi. Eyta
rehcata waquir chdjacro. Tec eyta quejquic cuar
ruwar ojcor rehcata eyi batro, wajacro, Jesusat.

10 Acsar cat wajacro:

—~Cajc istly uwan istiy uw owar, istiy uw
owdr tec quéjqueyra. Gobiérnoan rahra rahra
tec quéjqueyra. 11 Thyar cat birar urar abdy
yiwOyqueyra. Cajc istiy cuitar, cajc istiy cuitar
yayan uti siti rehcayqueyra.  Resta cat abay
yehnayqueyra. Cuacur aba cuitar ayar bi
istdyqueyra. Cuacur aba icar cabar cab cuquic
istayqueyra, wajacro.

12°Eyta cuar eyta rehquin cahmoran uwat baan
as chiwa chajac ques ba ahar cac sidyqueyra.
Caquir ruhwayqueyra. Ruhwur ba cahujin at icar
Wicayqueyra. Secuac usar cat, carcel icar cat ahar
si beyayqueyra. As chihtd ques baan rey carin
cac cahmar, gobernador cac cahmar beyayqueyra.
Eyta becayat eyin quino as chihta ehcwayqueyra,
-wajacro-. 13 Anto cabar tinti cudcayat Sir chi-
hta ay bi uw istiy quin, istiy quin, istiy quin,
bahnaquin quin ehcwdtaro. 14 Uch chihtd tan
chinti jawi. Ba ahdr si beyin cahmoran icur
wacdtatara sihwati jawi. 15 Eyta si bécayat ajmar
chihtd ay bi ba quin wiquinro, -wajacro-. Ba ur
icar bitara wacatatara ba quin ehcunro, -wajacro-

Ajat eyta ehcwayat, ba quehsi bin bii wacajar
rehcdyqueyra. Baat ay tewyat, éyinat ba ojcor
ay bar bitach waicajatro, -wajacro, chiwa quin-.
16 Ba tetindt cat, rabinat cat, cdyinat cat, ivoquinat
cat ba carin quin ahar si beyayqueyra, -wajacro-

Eyinat ba eyta ruhwayqueyra. Eyta cudcayat,
uwat ba sicar bin cahujin cac beyar tiwayqueyra,
-wajacro-. 17 Baat as chiwa chaquic ques icar
baan eyta quehswdayqueyra. Bahndquinat ba eyta
quehswdyqueyra 18 Eyta cuar ba cudcajatro. Ba cuis
andr Ubistii chiwa bdreyra, -wajacro, chiwa quin-
. 19 Baan eyta ruhwata cuar, as chihtd wacati tan
ucayat, Sirat ba siwayqueyra. Ima jor itay beyin
siwaqueyra, wajacro, Jesusat chiwa quin.

20 Eyta waquir acsar wajacro:

—Soldadoan  Jerusalén pueblo  ruhracat
bécayqueyra, -wajacro-. Eyta bécayat, baat eyta istir
uch sihwawi: “Jerusalén uw sacan cab cucaro,”
sihwawi, -wajacro-. 21 Baat eyta istir, Judea cajc
cutar itquinra cubar icar in ruhcuay béyataro.
Pueblo cuitar éyinan pueblo acsar béyataro, -
wajacro-. Acubar éyinra pueblo cuit sicor rauti
béyataro, -wajacro-. 22 Eyta rehquic cab cucayat,
uwat Sir tayar yajaquey ques cuécwayqueyra. Carit
cuitar eyta rehcata cuihsu bahjaqueyan bahndac
eyta yajquic cuitar cab cuwdyqueyra, -wajacro,
Jesusat chiwa quin-. Eyta bira cubar icar ruhcuay
béowi. 23 Wiwin istir bar eyin cat cuechu cuac
sdcayqueyra. Sasa sut ojcor bin abin cat cuechu
cuac sacayqueyra. Cajc bahnac cutar uwan abay
ruhwayqueyra. Sirat uwan abay cuécwayqueyra,
-wajacro-. 24 Uw cahujinra tec quejcayat tec icar
sacayqueyra. Cahujinra ahar questa si beyayqueyra.
Cajc istiy cut, cajc istiy cut bahnac cut questa si
beyayqueyra, -wajacro-. Ey ricar judio bar bin
Jerusalén pueblo cuitar to quiuwdyqueyra. Etar
Jerusalén bahnac cun wadtaro. Sirat uw eyin

cajc istly ayic ocso tas eyta quiuwataro, wajacro,
Jesusat chiwa quin.

Como vendrd el Hijo del Hombre
(Mt 24.29-35, 42-44; Mr 13.24-37)

25 ’Eyta rehquic cab cuanyat, rahs ajquir
tehmotaro. Sihyor cat ajquir tehmdtaro. Cuacur
aba cutara ub cat tehmdtaro. Cuat cajc cutar yacur
tucur abdy chacataro. Yacur ajcyaran oror curcur
chdcataro. Eyta cudcayat cajc cutar uw bahnaquin
ehurun abdy jacayqueyra. Icurat eyta tehmoctara
eyta réhctara istiti rehcayqueyra. Istiti cudcayat, ojc

sicataro. 26 Ehurdt uw sdcataro. Uw bahndc cudcata
istir ehurat sacataro, -wajacro-. Cuacur aba cuitar

bahnécyiwdyqueyra. 27 Etat asan Uw Siuquib raquic
istdyqueyra. Bowaram tan cutar raquic istayqueyra.
Uran to raquic istdyqueyra. Rahs churotan wan
Sir churot chi wan beo beo raquic istayqueyra.
28 Bahndac ajquir tehmoy yinyat, uchta sihwawi. As
ba siway wiquin bar cab cucaro, sihwawi. Eyta
sihwar cue rehti jawi. Cue rehti cuar cuisan acan
cuacur yehwi, wajacro, Jesusat ima chiwa quin.

29 Jesusat ey chihtd siwin acu higuera caruc
ojcor tewjacro. Uchta wajacro:

—Higuera caruc tamo sihwawi. Caruc bahnac
tamo sihwawi. 30 Caruc cay sucoyat, baat ititan,
bara bar cab cucaro. Cuicara sucoyat, bara bar
cab cucaro. 31 Eytaan wan, ajat wacye bahndc
eyta rehcayat, baat ititan, Sira cara yehnic bar
cab cu rehcaro. 32 Ajat ba quin wacaro. Ah cut
itquin bahnaquin sacati cuar, ajat wacye eyta re-
hcdyqueyra, -wajacro, Jesusat-. 33 Etar cuacur aba
cat, cajcan teyan bahnac bahnayqueyra. Eyta cuar

as chihtan bahndac queni iuti im eyta chacayqueyra.
Bahna bareyra, wajacro Jesusat.

34°Eyta cudcayat, ba yaji chawi. Ay sihwar ituwi.
Simat cat yehnti ituwi. Ira tamoa, oya tamoa cuit
sithwati jawi, -wajacro-. Ey 0Ojcora sihwayeyra, ¢Sir
Ojcotra stihwati waca téjeca? Baat as wicajar sthivayat
icar, ¢as wicajaqui? 35 Uchtaan wanro. Ruwat
quibachiti bar sihwar, ey cahmar rauro. ¢Ba cat
éytaan wan réhcajaqui? ¢Baat as wicajar sihwayat
icar as wicajaqui? -wajacro, Jesusat-. 36 Eyta bira
ba ura cuitar yaji urowi, -wajacro-. Etiti Sir ojcor
conwi. Sirat ba cuitar wacayta acu conwi. Sir quin
bara cuitar eyta cuati ben acu chiwi, -wajacro-
. Asan Uw Siuquib wiquic cahm rooti acu conwi,
wajacro, Jesusat uw quino.

37Etan Jesusat Sir usar riy istiy, riy istiy siwjacro.
Cuat chéycatra pueblo acsara bijacro. Olivo tera
cuwayta bijacro. Erar cdmjacro. 38 Chicrias cuitatra
uwan to Sir usi sécuajacro. Jesusat waquic rahcuin
acu sécuajacro.

22

Conspiracion para prender a Jests
(Mt 26.1-5, 14-16; Mr 14.1-2,10-11; Jn 11.45-53)
1 Etat owar pan buc rehti bi cohquic fiesta ya-
jquic cab cutatro. Pan buc rehti cohquic fiesta ajc
istiyan Pascua fiéstaro. 2 Etat sacerdote carinat cat,
bachan chihtan siwquinat cat Jesus yauwin acu
riojocro. Uw cahmar aywini rehquit, inara trojocro.
3 Etat Sisram Satands Judas ur icar raujacro. Judas
eyan istiy ajc Iscariote awujacro. Eya Jesus ima
chiwa doce sicar binro. 4Judas eyan sacerdotein

quin bijacro. Cur sacerdotein owar tewjacro. Sol-
dado carin owar tewjacro. Jesus eyin at icar
bitara wicatatar chihtd tewjacro. 5 Eyta tewyat
sacerdotein cat, soldado carin cat ahni rehjecro.
“Bahat is at icar chacayat, isat ray tuninro,” wa-
jacro. 6 Etar Judasat eyta yajquin wajacro. Eyta
waquir sacerdotein at icar bitara wicatatara ey
Urojocro. Uwat istiti ac eyin at icar bitara wicatatara
ey urojocro.

La Cena del Serior
(Mt 26.17-29; Mr 14.12-25; Jn 13.21-30; 1 Co

11.23-26)

7 Etar fiesta pan buc rehti cohquic cab cujacro.
Obas sah yauwata cab cuanjacro. & Obas sah
yauwin cab cucayat, Jesusat Juanin Pédroin quin
wajacro:

—Fiesta cutar yayin ey bahnac wahnwi. Is cah-
mar wahndy béowi, wajacro.

9 Eyta wacayat Jesus chiwat Jesus quin tdyojocro:

—¢Isat bahat cohn acu pan buc rehti bisar
wahnataqui? ¢Obas sah cat bisar wahnataqui? wa-
jacro.

10 Eyta wacayat, Jesusat wajacro:

—Pueblo icar béowi. Pueblo icar rauyat ser
istiy istdyqueyra. Rih soya ator bequic istdyqueyra.
Ser ey istir, ey questoc béowi. Eya bi usi rauyat,
ba cat esar rauwi, -wajacro-. 11 Birar rauwictara
ey ubach cayib quin uchta wawi: “Is siwquibat
uchta wac ayro: ‘¢As ba ubach cutar bi querat
icar rauwataca? As ey sar ajmdar chiwa owar pan
buc rehti bi cohnro,” wac ayro,” wawi. 12 Baat
eyta wacayat, eyat querat usi waanan cuit bi

ehcwayqueyra. Cuacur ey ehcwdayqueyra. Ey sar ba
icur bi tayoctara ehcwdayqueyra. Im ey sar is cohn ac
bahnac wahnwi, wajacro.

13 Eyta wacayat chiwa eyin bar béjecro. Erar
cur ititan, Jesusat bitara istay cuwata wajactara,
eyta istay cujacro. Etar esar obas cat, pan cat
wahnajacro.

14 Yaquic cab cucayat, mesa acor Jesusan ima
chiwa owadr itchacro. 15 Itir Jesusat chiwa quin
wajacro:

—Asan ba owar Pascua fiesta cuitar uchta yaya
racar rehjecro. As yauwin inar ba owar uchta
yaya racar rehjecro, -wajacro-. 16 Ba quin ajat
wacaro. Bucoy ajat uchta ba jor yaya bareyra. Pan
buc rehti ba owar yaya bareyra. Sir iman cara
yehnic ocso tas eyta yati chacayqueyra, -wajacro-
. Sir cara yéhnyatan pan buc rehti cohquic fiesta
chihta caba rehcataro. Bahnac caba yajcataro, wa-
jacro.

17 Eyta waquir toca yehwjacro. Toc icar chistar
ub rihatro. Toca yehwir Sir ojcor conjacro. Condr
ima chiwa quin wajacro:

—Ubrihar uchan behmar owar tahwuwi. 18 Ajat
ba quin wacaro. Aha yahncut chistar ub rihar uch
bucoy ajat yah bareyra. Sir iman cara yehnic ocso
tas ajat bucoy yah bareyra, wajacro, Jesusat chiwa
quin.

19 Eyta waquir pan caquir, Sir ojcor conjacro.
Condr cat, pan cotchacro. Cotir cat eyin quin
wijacro. Wiquir wajacro:

—Uchan as sibatrg. As sibaran ba siwin acu
wiquinro. As tamo sihwan acu acsar eyta yajwi,

wajacro.

20 Pan cohr car toca yehwjacro. Yehwir chiwa
quin wajacro:
—Sirat bachan chihtdn cahmar wajaquey ac-

sar tehmon wacaro. As ab cut ba siwin wacaro.
Eyta waquey uni rehcayta acu as ab béyqueyra,

-wajacro-. 21 Ahra istiyat asan cahujin at icar
Wicayqueyra. Eyta wicata eyan asi jor ira ydcaro.
22 Sirat as eyta chinin wac bdhjacro. Eyta cuar
biyatan as quehsuquin aticar as wicayat, eyan conu
cuac chinayqueyra, wajacro, Jesusat chiwa quin.

23 Jesusat “Istiyat as cahujin at icar wicataro,”
wacayat, imar owar chiwat rahra rahra tayojocro.
Biyat Jesusan cahujin at icar wicatatara, ey imar
owar tayojocro.

Se discute quién seria el mds importante

24 Etar cat Jesus chiwan imdr owdar rahra rahra
teway yinjacro. Biyan caran cuit yehndatatar ey
tewjacro. 25 Eyta tewyat Jesusat chiwa quin wa-
jacro:

—Judio bar bin carinat imar chihta uw quin yajc
ayro. Eyta cuar eyin carinat imar ojcor wacaro:
“Asan uw obir yajquibro,” wacaro. 26 Cuatan baatra
éytara yajti jawi. Ba biyan caran cuitara, eyan
sasdn wan chacataro. Biyin uw ayquib rehcayatan,
eyan cahujin acu chiwan wan chdcataro, -wajacro-
. 27TUwat ititan, ¢Biyan caran cuitqui? ¢Ira ydqueyan
caran cuitqui? -wajacro-. ¢lra siir wiquib eyan
caran cuitqui? -wajacro-. Uwat ititan, ira yaqueyan
cararo. Eyta cuar asra ba owarrehcayat, asraba ac
ira siir wiquiban wanro. Chiwan wanro, wajacro,
Jesusat chiwa quin.

28 Uwat as ruhwujacro. As quehsujacro. Eyta
cuar bara asi jor itchacro, -wajacro-. 29 As Tetatan
asan cara chdjacro, -wajacro-. Ajat uw ayin acu
asan cara chdjacro. Etar ajat ba cat cacaro. 30 As
cara rehquey cutar asi jor yayin acu, asi jor yahn
acu cacaro, -wajacro-. Asi jor carin banco cuitar

chihrin cdcaro. Israelin ura istin acu ba cdcaro.
Israelin bomcar doce bin cohnd bijaquin ura istin

acu ba cacaro, wajacro, Jesusat chiwa quin.

Jesus anuncia que Pedro lo negara
(Mt 26.31-35; Mr 14.27-31; Jn 13.36-38)

31 Chiwa quin eyta waquir, Pedro quin wajacro:

—Simonu, Simonu, ajat bah quin wacaro. Sa-
tanasat Sisramat ba bahnaquin uro istin chijacro.
Eyat ba cayar yajcatatara, cayar yajcajartara uro
istin acu chijacro. Eb rura uro istir eyta ba cat eyta
uro istin chijacro. 32 Eyta chicayat, ajat Sir quin
bah cuitar conjacro, -wajacro, Jesusat Pedro quin-.
Bahat as ojcor sehwac etiti ac conjacro. As chihta
wacati acu conjacro. Etar bahat as ajca bar waca
téyqueyra. Waca ter sicor ajca chi chdacayat, bahat
rabin quin siwi. As chihta wacati cacayta acu siwi,
wajacro, Pedro quin.

33 Eyta wacayat Pédroat wajacro:

—~Caru, ajat bah ajca bar waca teya bareyra. Bah
jor as cat carcel icar chac tacat bah waca teya
bareyra. As bah jor yauwata tacat, ajat bah waca
bareyra, wajacro.

34 Eyta wacayat Jesusat Pedro quin wajacro:

—Pé&drou, ajat bah quin wacaro. Ah sisbur anto
cohwti cuat bahat wacayqueyra: “Asra Jesus chiwai

batro,” wacayqueyra. Icar bayan eyta wacayqueyra,
wajacro, Jesusat Pedro quin.

Se acerca la hora de la prueba

35 Etar Jesusat chiwa quin wajacro:

—Ajat récaji baan as chihta ehcway ayjacro. Eyta
ayat ¢baat icur tayoyi? Ajat ba ucua bar, iroc bar,
ques barcat bar ayatan, ¢baat icur tayoyi? wajacro,
chiwa quin.

Wacayat chiwat wajacro:

—Icri tayotiro. Is yarsa obir yajacro, wajacro.

36 Eyta wacayat, chiwa quin wajacro:

—~Cuatan ahra ucua che binat ucua ji béowi. Iroc
che binat cat iroc chi béowi. Espada bar binat ima
siricdch tehmdr cuit espada wawi. 37 Ajat ba quin
wacaro. Uchicrias Sir carit cuihsu bahjacan, ahra
ey chihta yajquic cab cujacro, -wajacro-. As ojcor
uchta cuihsu bahjacro: “Uwat ur ay bar bin tamo
sihwar eyta ey tamo cat eyta sihwaro,” cuihsu
bdhjacro, as ojcor. As ojcor eyta cuihsu bdhjacan
eyta rehquic bar cab cucaro, wajacro, chiwa quin,
Jesusat.

38 Etat chiwat wajacro:

—~Caru, espada bucday usatro, wajacro.

—Thyn, eyan toro, wajacro.

Jesus ora en Getsemanti
(Mt 26.36-46; Mr 14.32-42)

39 Etar Jesus ima chiwa owar watar waajacro.
Watar waar Olivo terd icar cuwin béjecro. Jesusan
bticoyan bucoyan erar bijacro. 40 Beyar erar cur
car, Jesusat chiwa quin wajacro:

—Sir ojcor conwi. Sisramat ba quin ur ay bar
yajc ayti acu conwi, wajacro.

41 Eyta waquir, acsar birdy bar cuitar bijacro. Bir
erar Sir ojcor conin acu cuscar cuitar chihrjacro.
Chihrir Sir quin wajacro:

42—Tetu, bahat as conquey rahcui cintara uchta
yajwi. Uw quin as yau ayti jawi. As yauti yarsa
Wwaatatara, as yau ayti siuwi. Ajat eyta conic cuar,
as chihtai yajti jawi. Behma chihta cutar yajwi,
wajacro, Sir quin.

43 Sir quin conyat, Sir cuacur cacum Jesus quin
wijacro. Wiquir Jesus quin chihchir wijacro. Canar
wijacro. 44 Eyta cuar im ur icar cuean toro. Cuean
eyta rehquit cuit conjacro. Eyta condr, rihramat
bahndc bo sujacro. Rihram eyan aban wan ic icar
tijcajacro. 45 Etar bahndc cona waar Jesus sicor
ima chiwa quin bijacro. Eyin quin cur itit, cam
sdcajacro. Cueat cudcayat bar cdmjacro. 46 Eyta istir,
Jesusat eyin quin wajacro:

—¢Bitara reht camqui? Cui yinwi. Sisramat ba
quin ay bar yajc ayti acu conwi, wajacro.

Llevan preso a Jesus
(Mt 26.47-56; Mr 14.43-50; Jn 18.2-11)

47 Jesusat echi tewyat icar, uw rican séhwanar
bin béjecro. Ser ajca Judas cat wijacro. Judas eya
Jesus ima chiwa doce sicar binro. Eyat cahujin si
rojocro. Judasat cahujin roquir car, ac suhwin acu
Jesus acor wijacro. 48 Eyta cuar Jesusat Judas quin
wajacro:

—Judasu, ¢As ac suhwir cuitar bahat asan Uw
Siuquib cahujin at icar wiquinica? wajacro, Jesusat
Judas quin.

49 Jesus ecsar éyinat eyta yajquic itchacro. Istir,
“Jesus bar cudcataro,” sihwajacro. Eyta sihwar
wajacro:

—Caru, ¢Isat espada cuitar técuataica? wajacro.

50 Eyta wacayat, chiwa istiyat sacerdote cara
cacum istiy bujacro. Sacerdote cara cacum cucach
cuijacro. >1 Eyta cuicayat, Jesusat ima chiwa quin
wajacro:

—Eytara yajti jawi. Chaw jawi, wajacro.

Jesusat eyta waquir, sacerdote cacum cucach
cuijaquey sicor bar oOrojocro. Cuiti bin eyta sicor
bar anjacro.

52 Anir sacerdote carin quin, Sir usar policiain
quin, werjayin quin, ima cacay rojoquin quin wa-
jacro:

—Baat besin caquir eyta caruc jaw, espada jaw
as eyta cacay rojocro. ¢Bitarareht eyta royi? 53 Ajat
riy istiy, riy istiy Sir usi ba ubot siwjacro. Eyta
cuar, baat erar as catiro. Eyta cuar ah chéycatra
baat behmar chihtd yajquin acu Sirat ajc waa-
jacro. Sisram checum cuitar yajc dyqueyat ima
chihtd yajquic cab cujacro, wajacro, Jesusat sac-
erdotein quin.

Pedro niega conocer a Jesus
(Mt 26.57-58, 69-75; Mr 14.53-54, 66-72; |n
18.12-18, 25-27)
>4 Etar éyinat Jesus caquir ahar béjecro. Sacer-
dote cara usi cuwin béjecro. Cur ey sar raujacro.
Pedro cat eyin questoc bira cuit cuar bijacro.

35> Sacerdote usi ubach tan sar awat cuitar uwat
oca anjacro. Anyat cahujin oca ruhracat chihr

bejecro. Etar Pedro cat cur oc acor eyin owar

chihrjacro. 56 Erar chihryat, oca sir acor ityat,
cacum cahbarat itchacro. Ay wahitir wajacro:

—Ser uch cat Jesus chiwaro, wajacro.

57Etat Pédroat wajacro:

—Wiwu, asra ey chiwai batro. Ajat eyra istiti
binro, wajacro.

S8 Etar in cudcayat, istiyat cat Pedro istir wajacro:

—Bah cat ey chiwaro, wajacro.

Etat Pédroat wajacro:

—Batro. Asra ey chiwai batro.

59 Etar itchareht istiyat cat Pedro ojcor uw quin
wajacro:

—Uy cat Jesus chiwaro. Ajatanitro. Uy cat Galilea
Uwcuano, wajacro.

60 Waquit, Pédroat wajacro:

—Bahat bi ojcor tewictara, ajat istitiro. Rahctiro,
wajacro, Pédroat.

Eyta wacayat acat, cab rehti, sisbur bar cohw-
jacro. 61 Cohwyat, Jesusat ac wari cuar, Pedro
itchacro. Ityat Pédroat séhwajacro: “Ajat anto
eyta tewti cudcayat, ajat eyta tewata Jesusat ehcu-
jacro: ‘Cohcardm cohwin cahmor bahat as ojcor
“asra ey chiwai batro,” wacdyqueyra. Icar bay
eyta wacayqueyra.’ Jesusat as quin eyta wacarora,”
séhwajacro, Pédroat. 62 Jesusat wajac tamo sehwar
Pedro watar waajacro. Watar waar abdy ojocro.

Se burlan de Jesus
(Mt 26.67-68; Mr 14.65)
63 Etar polciainat Jesus buror sischacro. Sisir,
64 oya cumar cuitar ub ey cay questajacro. Cay
questar aquey cutar tajacro. Etar wajacro:

—Werjayu, bah biyat tajquictara is quin ehcuwi,
wajacro.

65Eta jaw Jesus buror sisin acu bucoy bucoy ajca
ahsin bitara utara tewjacro.

Jesus delante de la Junta Suprema
(Mt 26.59-66; Mr 14.55-64; Jn 18.19-24)

66 Etar bar cuanyat, judio werjayin bahnac
Sécuajacro. Sacerdote carin cat, bachan chihtan
siwquin cat eyin owdr Sécuajacro. Eyin eyta se-
cuar Jesus eyin quin rojocro. Roquir Jesus quin
tayojocro:

—¢Bahan Cristoiqui? 67 Bah Cristotara, ey bdrtara is
quin ehcuwi, wajacro.

Etat Jesusat wajacro:

—Ajat ba quin “asan eyro,” ehcwayat as chihta
cacajatro. Asan ey sihwajatro. 8 Ajat ba quin
bitara tayoyat, baat as quin ehcuti jacataro. 69 Eyta
cuar ah yahncut asan Uw Siuquib cuacur Sir owar
itayqueyra. Sira urdn to bi ecor chihrayqueyra, wa-
jacro.

70 Etar bahndquinat wajacro:

—¢Eytair bahan Sir waquij wadtaqui? wajacro.

—Baat waqueyan asan eyro, wajacro.

71 Etar éyinat wajacro:

—Ey cahm icar tewquin ahra istiy tayotiro. Imat
is cucaja acatan Sir ojcor téwajar bin tewjacro,
wajacro.

23

Jesus ante Pilato
(Mt27.1-2,11-14; Mr 15.1-5; Jn 18.28-38)

1 Etat sécuajaquinat Jesus bar béjecro. Beyan ro-
mano gobernador ajca Pilato quin cujacro. 2 Cur
car Pilato quino Jesus cahm icar uchta wajacro:

—Isat ititan, ser uchat is uw bahnaquin quin
gobierno chihta cac ayti siuro. Uyatan gobierno
tayar is uw quin tun aytiro. Rey cara César tayar
tun 4aytiro. Uyat wacaro: “Asan Cristoro. Rey
cararo,” wacaro. Uyat sucuar eyta tewro, wajacro.

3 Wacayat, Pilatoat Jests quin wajacro:

—¢Bahan judio cdraica? ¢Judioin réyica? wajacro.

Etat Jesusat wajacro:

—Ee, bahat tayocan cabaro. Asan eyro, wajacro.

4 Pilatoat sacerdote carin quin, rica quin wa-
jacro:

—Ajat ititan, eyat ay bar bitarach yajtiro, wa-
jacro, Pilatoat.

5 Eyta waquit éyinat bucoy wajacro:

—Gobierno chihtd cat cac aytiro. Uyatjudea cajc
bahndc cuitar eyta tewjacro. Galilea cajc bahnac
cuitar eyta tewjacro. Uch cajc cuitar cat eyta
tewjacro, wajacro.

Jesus ante Herodes

6 Pilatoat eyta tewic rahcuir tayojocro:

—¢Jesus Galilea uwica? wajacro.

7Tayoyat, uwat wajacro:

—Ey erar bincuano, wajacro.

Galilea cajc cut bin wacayat, Pilatoat
séhwajacro: “Uyra Herodes cajc cut bin etar ay
bar yajactara HerOdesat ey ura wahitata binro,”
séhwajacro. Ey ricaran HerdOdesan Jerusalén
cuitatro. Eyta cudcayat Pilatoat Herodes quin
cuwayta Jesus bey dyjacro. 8 Etar eyta beyan

Jesusan Herodes quin cucayat, Herodes ahni
rehjecro. Herddesat Jesus istiti bin chihtara ey
it cun rehjecro. Uchicri ey ista racar rehjecro.
Herddesat Jesusat yajquic ojcor tewic rahjacro.
Etar Jesusat Sir urd cut icur bi yajquic it cun
rehjecro. 9 Etar Jesus cucayat, Herddesat Jesus
quin chiht istiy, chiht istiy tdyojocro. Eyta tdyoyat,
Jesus ajc chin jdjacro. 10 Sacerdote carin cat,
bachan chihtdn siwquin cat ésatro. Esar cuar
Jesus cahm icar Herodes quin abay teway
yinjacro. 11 Herddesat cat, soldadoinat cat Jesus
abay ruhwujacro. Ey buror abay sischacro. Eyta
sisir éyinat Jesus ojcum carin oya tas chdjacro.
Chaquir Jesus sicor Pilato quin béjecro. 12 Beyir
yahncut Pilato cat, Herodes cat rahra rahra
iwojocro. Cahmotra rahra rahra quehsi bin ey
ricar iwojocro.

Jestus es sentenciado a muerte
(Mt27.15-26; Mr 15.6-15, Jn 18.39-19.16)

13 Herddesat Jesus Pilato quin sicor ayir car,
Pilatoat sacerdote carin, werjayin, uw bahnaquin
Sécuajacro. 14 Secuar Pildtoat eyin quin wajacro:

—Baat ser uch as quin rojocro. Roquir “Eyat uw
quin gobierno chihtd yajc aytiro,” wajacro. Ajat
ey quin tayo rahcuitchacro. Ba cac cahmar eyta
tayo rahcuitchacro. Eyta tayo rahcuitit, Jesusat ay
baranicuriydjtiro. Baatan ey cahm icar tewjaquey
eyat éytai ydjtiro, -wajacro-. 15 Herddesat itit cat
éytaro. Etar sicor ayjacro. Ajat wacaro. Jesus cahm
icar baat eyta tewic cuar, ajat itit bi chihta quesi
icari yauwajatro, -wajacro-. 16 Eyta bijira ajat ey

chistar cuitar buc ayinro. Buquir cuitar uc ayinro,
wajacro.

17 Pilatoat fiesta cuitar bucoy bucoy uw carcel
sar bin uc ayjacro. Eyta cudcayat, Pilatoat Jesus
eyta uc ayin wajacro. 18 Pilatoat eyta wacayat, uw
bahnaquinat cohwjacro:

—Isat eyra racari batro. Is acu Barrabas carcel
sar bi uwi, wajacro.

19 Barrabds eyan uw tiwjac biro. Eyat gobierno
owar tec quej yehnjaquinro. Uw tiwjacro. Jerusalén
pueblo cuitar eyta yajacro. Ey quesicar carcel icar
tunjdc biro. 20 Uwat Barrabds uquin cohwic cuar,
Pilatoat Jesus uc cun rehjecro. Etar uw quino Jesus
uc ayin wajacro. 21 Eyta wacayat, uwat rahra ey
quin cohwjacro:

—Eyra yauwin caruc ojcor quejcataro. Yauwin
caruc ojcor quejcataro, cohwjacro.

22 Etar Pilatoat icar bawoy wajacro:

—cdlcrat yauwataca?  ¢lcur yajac ques icar
yauwataca? Icur quesi yauwajatro. Eyta bijira
ajat buc ter cat uc ayinro, wajacro.

23 Pildtoat uw quin eyta wajdc cuar, uwat ey
chihta catiro. Cati cuar Jesus yauwin acu cuit
cohwjacro. Bucoy bucoy cohwjacro. Carucui icar
quejquin acu cohwjacro. Eyta cohwic cuitar bur-
bar yajacro. 24 Eyinat eyta cohw chicayat, Pildtoat
eyta yajquin ajc waajacro. 25 Cuatdn cdrcel sar
Barrabasra bar uc dyjacro. Técuasibra uw tiwquibra
bar uc ayjacro. Uwat chiquey bar uc ayjacro.
Barrabds uc ayir Jesus uw at icar wijacro. Uwat
Jesus yauwin wacayat, Pilatoat bar ajc waajacro.

La crucifixion
(Mt27.32-44; Mr 15.21-32; Jn 19.17-27)

26 Pilatoat Jesus yauwin acu ajc waacayat, Jesus
bar béjecro, yauwin acu. Bécayat ibt awat ser istiy
ajca Simon ahar cdjacro. Simon eya cajc ajc Cirene
binro. Uw bar cuitar bin acubar cuitar bin racaro.
Caquir Jesus quejquin ac caruc bequey ahar yehw
ayjacro. Caruc ey cuitoc cuit chdjacro. Chdcayat
Simonat Jesus questoc yehwjacro. 27 Jesus questoc
cat uw rican séhwanar béjecro. Wiwin cat beya
rabar Jesus séhnareht ojocro. Cohwjacro. 28 Eyta
istir, Jesusat eyin quin wajacro:

—]Jerusalén wiwinu. Asracar oti jawi, -wajacro-

Cuatan behmar cuitar, behmar sasa cuitatrun
uni Otaro. 29 Riy istiy cuitar behmar ay bar
ruhwc cuitar cuandtaro. -wajacro-. Eyta cuanyat
uwat wacataro: “Sasa bar éyinwan ohbac rehcaro.
Wiwinat sasé cohnti éyinra ohbac rehcaro. Suta bi
quinoi wicajar éyinwan ohbac rehcaro,” wacataro,
30 Eyta waquic cab cucayat, “Siyd is arcutar tij-
cawi,” wacataro. “Cubarat is bahndac tiw anwi,”
wacdtaro, -wajacro-. 3! Asan caruc tlimaran wan
cuar, as uchta ruhwuqueywat ba caruc incuatan
wan éyinan cuit ruhwayqueyra, wajacro, Jesusat
Wiwin quin.

32 Jesus soldddoat yauwin bécayat, cahujin ura
ay bar bin cat béjecro. Besin bucdy bin béjecro.
Jests owar yauwin acu béjecro. 33 Béyeyan terd
cutar cujacro. Terd ey ajcan cuisa carara awujacro.
Tera cutar cucayat, soldadoinat Jesus yauwin caruc
ojcor quejecro. Jesus caruc ojcor quejquir cat,
cuic rahray wihar caruc istiy ojcor besib istiy,
cuic rahray wihar caruc istiy ojcor cat besib istiy

quejecro, yauwin acu. 34 Eyta quejcayat, Jesusat
ima yauquin cuitar Sir quin conjacro:

—Tetu, as yauwic tayar ques eyin cuécuti jawi.
Eyinat istiti cuar yajcaro, wajacro, Jesusat Sir
quin.

Jesus caruc ojcor quejquir, soldadoinat Jesus
oyan imdar owar tahwujacro. Tawa rabar biyat bi
oya Cacatatara ey istin acu at sinjacro. 35 Caruc ojcor
quejcayat, cahujinatra wahitchacro. Judio cdrinat
Jesus buror sischacro. Sisa rabar wajacro:

—Eyat cahujin yarata cahm siujacro, -wajacro-

Ahra ima cat siwataro. Eyan Sir imdy Cristoir
waquit, ima bar siwataro. Sirat ey dyjaquir waquit,
ima siwataro, wajacro, Judio carinat.

36 Soldddoinat cat ey buror sischacro. Ey cac
cahmar bir, chistar rihar bacua ihiran to bi ey acat
tewjacro. 37 Eyta ruhwur car ey quin wajacro:

—Bah uni judio reytar, caruc ojcor quejequey
bahan ic oso car rawi, wajacro.

38 Jesus cuis aracat carit cuihsur chdjacro.
“Uchan judioin rey caracuano,” cuihsur chdjacro.
Hebreo cuw cutar cat, latin cuw cutara cat, griego
cuw cutara cat eyta cuihsur chdjacro.

39 Jesus ecor quejéc eyat Jesus quin tecua rabar
wajacro:

—Behman Cristotara behma siuwi, -wajacro-.
Behma siwir is cat siuwi, wajacro.

40 Cuat rahr owar wihdr quejéqueyat eyta
tewquey quin wajacro:

—Eytara wati jawi. ¢Bah bitara reht Sir cahm
ayu bariqui? Bah catum ey owdar yauwin acu que-
jecro, -wajacro-. 41 Isra ijmadr oquis yauro. Ijmarat

ay bar yajac etar ey tayar ques yauro, -wajacro-
. Eyta cuar uyatra ay batra ydjtiro, wajacro, istiy
besib quino.

42 Etat Jesus quin wajacro:

—TJesusu, bah cara rehquey cutar cucayat, as
tamo cat séhwawi, wajacro, Jesus quin.

43 Etat Jesusat wajacro:

—Ajat bah quin wacaro. Ahan bahan asi jor
cuacur Sir jor jacayqueyra, wajacro.

Muerte de Jests
(Mt 27.45-56; Mr 15.33-41; Jn 19.28-30)

44 Jesusat eyta wacayat, rahsan urar6. Rahsa
ura cuaquir, chéycara eyta cay tinjacro. Rahs buya
tas eyta tinjacro. Cajc bahndc cuitar eyta tinjacro.
45 Rahsa eyta tinyat, Sir usi oya wiricds rdjaqueyan
ima ubut oso rach bijacro. Rach biran cay bucay
waajacro. 46 Etat Jesusat ay bar cohwjacro. Uchta
wajacro:

—Tetu, as ajcan bah at icar wicaro, wajacro.

Eyta wac cohwir bar chinjacro.

47 Jesus eyta cohwir chinyat, soldado carat
itchacro. Istir Sir tamo ay séhwajacro. Eyta
sehwar, wajacro:

—Ser eyat bitarach yajtiro. Eyat ay bar icuri
yajtiro, wajacro.

48 Jesus chinyat, uw rica sicor usi bahnac
suca bijacro. Bahndc eyta rehjequey istir, beya
rabar, cue rehquir imdr tan cut bujacro. 49 Jesus
iwoquinat cat, Jesus owar Galilea cuitar bin ro-
joquin wiwinat cat bar itchacro. Jesus yauwic
itchacro. Bird cuit cuar wahitchacro.

Jests es sepultado
(Mt27.57-61; Mr 15.42-47; Jn 19.38-42)

50 Jesus chinyat ser ajcan Joseat itchacro. José
pueblo Arimatea itquincuano. Arimatea judioin
puéblocuano. José ur ay biro. Eyat ur ay yajcaro.
Judio werjayin owdar sécuaro. >1Judio werjayinat
Jesus yauwin sihwayat, Joséatra eyta séhwatiro.
Eyta yajtiro. Cuatan Sir cara yehnic acor itro.
52 Joseat Pilato quin Jesus chinjaquey chein chiay
bijacro. Ruhcuin acu chijacro. 53 Pilato quin cur,
eyta chijacro. Chicayat, Pilatoat ajc waajacro. Ajc
waacayat Jesus chein caruc ojcor quejéc Joseat
tijcajacro. Tijcar lienzo wiricas tamo bacojocro.
Jesus chein wiricds tamo bacOr béjecro. Beyar
ac ucar icar ruhjacro. Ac ucar ey icar chein
anto ruhcti biro. >4 Jesus chein ruhcuic tinoran
tan jaquin acu oroc ricar tinjacro. Im ey tinoan
tan jaquic ricar rauwi cuitatro. 55 Erar ac ucar
icar chdacayat, Galilea wiwinat urojocro. Jesus chor
Galilea bin rojoquin wiwinat Jesus chein bisar
chactar itchacro. Ac ucar sar chajac itchacro.
56 Eyta chaquic istir car, sicor pueblo cuwin
béjecro. Pueblo cur Jesus chein cuitar chaquin acu
inan ay bi Orojocro. Polmadan wan cat drojocro.

Etar tan jaquin ricar rauyat wiwin eyin tan
jdjacro. Eyta tan jaquin acu wac bahjaquey éyinat
Wicati yajacro.

24

Laresurreccion de Jestis
(Mt 28.1-10; Mr 16.1-8; Jn 20.1-10)

1 Etar seman istiy rauyat, wiwinan Jesus ruhjac
cuitar béjecro. Chicrias uti bicayat cuan bicayat,
béjecro. Inan ay bin Orojoquey béjecro, Jesus chein
cuitar chaquin acu. 2 Beyar cur ititan, ac ohna
chein ruhjac ucar cutar tunjaquey waa tejec
itchacro. Sicor bar wdcajacro. 3 Eyta istir ucar sar
radjacro. Rauwir itit, Cara Jesus chein ruhjacan
ésari batro. 4 Chein bar cudcayat, “chein bitara
yajcyi,” séhwajacro. Eyta séhwayat, serin bucay
eyin ecsar waajacro. Ser eyin oya wan beo beo
bi tasro. > Wiwinat eyin istir oc sijacro. Ay wini
rehjecro. Ay wini rehcayat, cuisa ica cut bahu
jajacro. Eyta jacayat, sérinat eyin quin wajacro:

—¢Baatdn bitara reht chein ruhcuic cuitar es-
taji bin uroy bequi? Estaji binra chein ruhcuic
cuitatra batro. 6 Jesusra usari batro. Sicor estaji
yehnar bijacro, -wajacro-. Anto Galilea jacayat,
behmar quin chihtd wac bahjacro. Eyta wajdc
tamo sihwawi: 7 “Asan Uw Siuquib uwat cahujin
at icar wicataro,” wajacro, Jesusat. “Ur ay bar bin
at icar wicayqueyra. Wicayat, caruc ojcor quejquir
yauwdayqueyra. Yauyat ruhcuir car, bay cuanyat
sicor yehninro,” wac bahjacro, Jesusat. Eyta wac
bahjac tamo sihwawi, wajacro, sérinat wiwin quin.

8 Eyta wacayat, Jesusat im ojcor ehcu bahjaqui
tamo bar sihwajacro. 9 Eyta sihwar, chein ruhcuic
cuitar bin sicor bar béjecro. Beyar car, Jesus
chiwa quin bahnac ehcujacro. Cuisa once bin
quin eyta ehcujacro. Cahujin quino cat ehcu-
jacro. 10 Eyta istir ehcway béjequinan wiwin istiy
ajca Mariacuano. Eya Magdala binro. Istiy ajca
Judnacuano. Istiy cat ajca Mariacuano. Eya San-

tiago abrd. Cahujin cat eyin owdar béjequinat cat
Jesus chiwa quin eyta ehcujacro. 11 Chiwa quin
ehcujac cuar uni tewti sithwajacro. Etar chihta
catiro. 12 Cuatdn Pedro bar yehnar quinjacro,
chein ruhjac ac ucar cuitar cuwayta. Cur car
bahujacro. Bahuracucaricar wahitchacro. Ititan,
lienzo oya Jesus bacojocra ératro. Oyaro. Chéinra
batro. Jesusra batro. Etar sicor bijacro. Bahnac
eyta itchaquey tamo sehwa rabar bijacro.

En el camino a Ematis
(Mr 16.12-13)

13Eyricar chiwa cuisa bucay bin béjecro. Pueblo
istiy ajca Emaus cuwin béjecro. Jerusalén cuar
Emaus cuwaycan once kildmetroro. 14 Beya rabar
Jesus chinjac chihtd imar owar tewjacro. 15Jesus
chinjac chihta tewyat icar Jesus ima eyin ecsar
waajacro. Waar eyin owar bijacro. 16 Eyta
cuar éyinat Jesusan rehrtar bitach istajar rehjecro.
17 Etat Jesusat eyin quin wajacro:

—Ba beya rabar, ¢ictur chihta tewca? wajacro.

Jesusat eyta wacayat, beti inic itchacro. Cueat ajc
yehwti itchacro. 18 Eyta bequin istiy ajcan Cledfasat
wajacro:

—¢Bahat istitiqui? Baquir, bonir, bacar Jerusalén
cuitar yajacra istitica.  Jerusalén béhjequinat
bahnaquinat itro. ¢Bah istirat eyta yajdqueyan
istitiqui? tayojocro, Cledfasat.

19 —slcur yajaca? wajacro, chiwa bucdy bin
quin.

—c¢Bahat Jesus istitiqui? ¢Nazaretin istitiqui? -
wajacro-. Eya Sir chihta béquibro. Eyata ima uran
to cuitar chihta ehcujacro. Ima uran to cuitar ay

yajacro, -wajacro-. Siratitit cat, uwatitit cat éytaro,
-wajacro-. 20 Eyta cuara is sacerdote cdrinat cat, is
werjayinat cat Jesus cahujin at icar wijacro. Eyinat
yauayin acu eyin aticar wijacro. Etar Jesus yauwin
ac caruc ojcor quejecro, -wajacro, chiwat Jesus
quin-. 21 [sat sihwajacan: “eyat israelin cuitar
wacata,” sthwajacro, wajacro. Cledfasat Emaus ibt
awat eyta wajacro.

’Etar cat ahra Jesus yaujacan bay cuanjacro, -
wajacro-. 22 Cuatan is owar wiwinat is ojc sijacro.
Wiwinan chicrias cuitar chein ruhcuic cuitar itay
béjecro. 23 Erar beyar cur itit, chéinra istiti re-
hjecro. Etat sicor rojocro. Bequir, is quin wa-
jacro: “Isat Sir cuacur cacmin itchacro,” wajacro.
“Sir cuacur cacminat is quin wdcuayra: ‘Jesus es-
tajiro. Yartiro. Sicor bar yehnjacro,” wacuayra,
Sir cacminat.” 24 Wiwinat eyta wacayat is owar
sérinat cat chein ruhcuic cuitar wahitay béjecro.
Beyar cur itit, wiwinat uni wajacro. Eyta cuar
Jesusra istiti rehjecro, wajacro. Cleéfasat Emaus
ibt awat Jesus quin istiti rabar eyta wajacro.

25 Eyta wacayat, Jesusat eyin quin wajacro:

—Baatan ura bar binan wan tewro, -wajacro-.
Baatra Sir chihta ehctiquinat Uchicri cuihsujac uni
sihwatiro, -wajacro-. 26 Cristo eyta chinata wac
bdhjacro. Eyta chinir bucoyra cuacur Sir jor cara
yehnataro, wajacro, chiwa quin

27Jesusat eyta waquir car récaram cuihsu bahjac
chihta ehcujacro. Moisesat cuihsu bahjac cat,
Sir chihtd ehcuquin cahujinat cuihsu bahjac cat
bahnac ehcujacro. Récaram im ojcor cuihsu bah-
jacan bahnac ehcujacro, Jesusat.

28 Eyta ehcwad rabar bécayat, pueblo intac cu-
jacro. Pueblo intac cucayat, Jesusra acsar ben
yajquin eyta yajacro. 29Etat éyinat imar owdr yayin
acu camin acu acsar bi ayti siujacro.

—Is owar camwi. Ahra bar tinjacro, wajacro.

Anto Jesus istiti rabar eyta wajacro. Eyta wa-
cayat, eyin owdr raujacro. 30 Rawitrun eyin owar
yayin acu chihrjacro. Chihrir Jesusat pan ator
yehwir, Sir ojcor conjacro. Conar pan cotchacro.
Cotitrun, owdr tahwujacro. 31 Tahwuyat, éyinat
ititan, Jesusro. Orac istata rehjecro. Eyta rehquir
Jesus itchacro. Eyinat Jesus ityat, Jesus sicor istiti
siwajin jajacro. 32 Etar éyinat rahra rahra wajacro:

—Ibt awat is quin tewa rabar rocayat, is ur icar
ahni rehjecro. Is quin récaram uchicrias cuihsu
bahjac chihta ehcwayat, is ur icar ahnian to rehje-
cro, wajacro. Cleofasat istiy chiwa jor rahra rahra
eyta wajacro.

33 Etat eyin sicor Jerusalén inchésarac yinir
béjecro. Erar cur itit, chiwa once bin bar sécuajacro.
Chiwa cahujin owar sécuajacro. 34 Secuar wajacro:

—Uni wacaro. Cara Jesus sicor bar yehnjacro.
Simon ub acat waajacro, wajacro.

35 Etat éyinat cat ibt awat imarat itchac ey ehcu-
jacro. Chihta tewjac rahcuir ahni rehjéc ey ehcu-
jacro. Beyar usi cur pan cotchac ey ehcujacro.
Cotir tahwujac ey ehcujacro. Eyta tahwuyat, Jesus
rehrtar itchac ey ehcujacro.

Jests aparece a los discipulos
(Mt 28.16-20; Mr 16.14-18; Jn 20.19-23)

36 Eyta tewyat icar, Jesus eyin ubot waajacro.
Waar, eyin tac icar chaquir, “ohbac rehwi,” wa-
jacro. 37 Jesus waacayat, chiwa oc sijacro. “Chein
ajca wiquic” sihwar oc sijacro. 38 Etat Jesusat eyin
quin wajacro:

—Oc siti jawi. Rooti jawi. ¢Bitara reht as sicor
yehnjac sihwatica? -wajacro-. 39 As atcar wahituwi.
Quescar cat wahituwi, as sicor estaji yehnjac istin
acu. As catowi. As butawi. Butar as sicor estaji
yehnjac istadyqueyra, -wajacro-. Chein ajcra sibar
batro. Cérara cat batro. Cuatan asra chero. Etar as
butar as sicor estaji yehnjac istayqueyra, wajacro,
Jesusat chiwa quin.

40 Eyta waquir, ima quescaran, atcaran bahndc
eyin quin ehcujacro. 4! Quescaran, dtcaran eyta
ehcuc cuar, éyinat anto sicor estaji yehnjac

sihwatiro. ~Ahni tahnac cuat uni cati sihwati
chajacro. Eytarehcayat, Jesusat eyin quin wajacro:

—¢lIra yayin acu chéica? wajacro.

42 Eyta wacayat, éyinat rih ruwa wahnajacan
wijacro. 43 Wicayat, Jesusat ey caquir chiwa ubot
cohjocro. 44 Cohr car eyin quin wajacro:

—Récaram anto chinti cuatén, ajat ba quin as
chinir sicor estaji yehnata ehcujacro. Uchicrias
Moisesat récaram as ojcor cuihsu bahjac ehcu-
jacro. Moisesat as ojcor cuihsu bahjac bahnéac uni
rehcdtaro. Sir chihta ehcuquinat cat as ojcor bitara
cuihsu bahjactar eyta rehcataro. Carit Salmo icar
cat as ojcor bitara cuihsu bahjactar eyta rehcataro
-wajacro-. Ajat récaram ba quin eyta ehcujacro,
wajacro, Jesusat chiwa quin.

45 Eyta waquir Uchicrias cuihsu bahjac chihtd
Jesusat ima chiwa quin rahcua ayjacro. Rahcuin



San Lucas 24:46 clxi San Lucas 24:53

acu urd wijacro. 46 Eyinat rahcuayta acu uchta
wajacro:

—Uch cuihsu bahjacro. Asan Cristoan yauwata
cuihsu bdhjacro.  Yauwir bay cuanyat, sicor
yehnata cat cuihsu bahjacro. 47 As ojcor uw bah-
naquin quin ehcwata cuihsa bahjacro. As ojcor
ehcwa rabar uchta wacataro: Sir tayar yajac ojcor
cue rehwi. Cue rehquir etwi, wacataro. As chinjac
etar, Sir tayar yajquey ojcor cue rehcayat, Sirat
sicor tayar bar chdacaro, wacataro, -wajacro Jesusat-

Jerusalén cuitar récaji ehcwataro. Yahncut
uwa bahnaquin quin ehcwataro, -wajacro, Jesusat
chiwa quin-. 48 Baatdn behmar ub cut itchacro.
Behmar cucach cut rahjacro. Baat itchaquey
rahjaquey acsar cahujin quin yarsa ehcwataro, -
wajacro-. 49 Uch rahcwi. Sirat Tetat ba ur icar
ima Ajcan Camur Eya chaquin wajacan ajat ba ur
icar chaquinro. Eyta chac ocso tas ba pueblo cuitar
ituwi. Ajcan Camuran Eya cuacur bin wicata ey ba
ur icar chac ocso tas ituwi, wajacro.

Jests sube a los cielos
(Mr 16.19-20)

50 Eyta waquir, chiwa Jerusalén bin acsar
béjecro. Bir Betania pueblo cujacro. Jesus Betania
Pueblo cur atcar cuacur yehwjacro. Yehwir
chiwa cuitar Sir quin conjacro. 51 Eyin cuitar
cona rabar, eyin cha bahjacro. Cuacur aba
icar bijacro. 52 Jesus cuacur abd icar bicayat,
éyinat wajacro: “Jesus uran ayro. Jesusan ayro,”
wajacro. Etat sicor Jerusalén cun béjecro. Ahni
béjecro. 33 Jerusalén cutrun cuanmi cut cuanmi

cut Sir usi béjecro. Sir Usara bucoy, bucoy wajacro:
“Siru, bah ur ayro. Bahatis obir yajacro,” wajacro.

